
AWADEƐ ƐNE AWAREGYAEƐ

 Momma yɛnsi yɛn tiri ase seesei berɛ tiawa wɔ mpaebɔ mu.
AdomNyinaaAgya, yɛdaW’ase anɔpa yi dema saa akwanya

a yɛde aba saa dan kɛseɛ yi mu, ɛderebɛhyia deɛ afiri ɛda no mu.
Nanso yɛnnnim deɛ ɛwɔ ɛda no mu, mmom yɛnim Deɛ ɛda no wɔ
ne nsam. Enti yɛbɔ mpaeɛ sɛ Deɛ ɛnnɛ ɛne ɔkyena wɔ Ne nsam
no, ɛne Oniawieɛ nyinaa no, ɔbɛhyira yɛn ɛnnɛ sɛdeɛ y’ahyia ɛwɔ
Ne Din mu, sɛdeɛ yɛbɛtumi ahunu sɛnea yɛbɛbɔ yɛn bra yie de
asom No. Yei ne y’adwene nyinaa, Agya. Onyankopɔn, Deɛ ɔnim
yɛn akoma, ɔnim sɛ yei yɛ nokorɛ. Yɛde yɛn ho hyɛ Wo nsam,
ɛne—ɛne ɛda no daakye fa, de ma Wosom, wɔ Yesu Kristo Din
mu. Amen.

2 Montena ase. (Medamo ase. Ɔfoforɔ wɔ ha.)

3 Me ma mo akye, atiefoɔ a yɛhu mo ɛne atiefoɔ a yɛnhu mo
a mowɔ ɔman no mu baabiara a moretie anɔpa yi. Yei ma me
akwanya kɛseɛ sɛ maba ha anɔpa yi rebɛkasa afa saa asɛmtire a
ɛho hia sei ho. Ɛrekɔ ama mo atiefoɔ a mehu mo no, ɛyɛ basaa
kakra, ɛfiri sɛ twamtam bi sɛne manim ha, afei ɛsɛ sɛ me kasa
kyerɛ nifa ɛne benkum. Na ɛkɔ ma atiefoɔ a menhu mo no, dan
kɛseɛ no wɔ me nifa so, ɛna dan kɛseɛ a wɔdi agorɔ ahodoɔ wɔ
mu no wɔ me benkum so; ɛna megyina fam, a wɔabue twamtam
nowɔmfinimfini, na ɛmame nifa so ɛne benkum so. Na nnipa no
bi aboroso, anɔpa yi, wɔ dan kɛseɛ no mu, ɛne dan kɛseɛ a wɔdi
agorɔ ahodoɔ wɔ mu no, ɛne asɔre no nso, asɔre no a ɛwɔ Eighth
ɛne Penn Street no. Ɛne baabi a nnipa no abrosoɔ no, telefon
ahoma no afa de rekɔ mmeaɛ foforɔ.

4 Yanya berɛ nwanwasoɔ wɔ Awurade mu, na yɛwɔ akwanhwɛ
kɛseɛ ase de ma saa anɔpa yi som no. Na seesei anadwo yi yɛ
saa nna nnan dwumadie yi awieɛ no, adɛn, nokorɛ ni yɛto nsa
de frɛ obiara, a wɔbɛtumi, sɛ wɔmmra ha. Yɛwɔ awerɛhyɛmu sɛ
Awurade bɛma yɛn awieɛ kɛseɛ anadwo yi ɛnam sɛ ɔbɛyɛ biribi
a ɛkyɛne soɔ paa, ɛbɛboro so ara sɛ Ɔbɛsa ayarefoɔ nyinaa yadeɛ
na wayɛ nnoɔma akɛseɛ no a Ɔtaa yɛ no. Na yɛrehwɛ biribi kɛseɛ
kwan de ma anwummerɛ no. Yɛde akoma pa to nsa frɛ, obiara,
asafo biara a ɛwɔ asɔrefekuo biara mu. Ɛnsɛ sɛ wo yɛ Kristoni
mpo; nokorɛ ni yɛrefrɛ adebɔneyɛfoɔ sɛ wɔmmra mu, ɛmmɛtena
yɛn ntam. Na yɛbɛbɔmmɔden paa akyerɛkyerɛwɔn deɛ Awurade
kwan teɛ, sɛdeɛ yɛbɛtena ase.

5 Afei me wɔ anidasoɔ sɛ atiefoɔ no ho rempopo. Na mewɔ
awerɛhyɛmu wɔ Nyankopɔn mu sɛ me ho rempopo, ɛfiri sɛ
menyaa anadwo nwanwasoɔ, ɔbrɛ bebree. Ɛfiri sɛ me hunu sɛ saa
nnoɔma no ame ka no anɔpa yi ɛbɛkɔ atiamewɔAtemmuoDa no
mu, na me—mantumi anna, na menim sɛ sɛ manka a ɛbɛkɔ atia

me wɔ Atemmuo Da no mu. Enti ɛma no yɛ den paa, worentumi
nkyerɛ mu.
6 Na seesei anɔpa yi ɛyɛ saa asɛmtire kɛseɛ no na yɛrebɛkasa
afa ho Awadeɛ Ɛne Awaregyaeɛ. Na deɛ nti me yɛɛ no Kwasiada
sukuu no, sɛdeɛ yɛbɛtumi akasa afa ho na yato yɛn bo ase, sɛ
anka mɛka asɛm no afa ho. Ɛyɛ nkyerɛkyerɛ a ɛfiri Twerɛsɛm
no mu.
7 Na me—mepɛ sɛ meka sɛ, sɛ ɔsɔfoɔ biara anaasɛ asɔfoɔ
binom, baabiara, sɛ saa tape yi kɔka wɔn nsa a, sɛ yɛde tape yi
kɔ abɔntene a…Me nnim deɛ asafo no bɛyɛ afa ho. Merebisa
Onuabarima Fred ama wahu asafo mpanimfoɔ no ansana ɔde
tape no akɔ abɔnten. Na ɛkɔ ma nnipa a wɔwɔ ɔman no mu
baabiara, amowɔ afidie a ɛkyerekasa no, mepamo kyɛwmomma
tape no nkɔ abɔnten gyesɛ mo te biribi fa ho firi Onuabarima
Sothmann hɔ.
8 Afei, na sɛ wɔma no ba abɔnten, na me nuanom asɔfoɔ no,
anaasɛ Kristoni biara a ɔwɔ baabiara, sɛ ɔne me nyɛ adwene
wɔ nnoɔma a mereka no ɛfa saa asɛmtire yi ho a, me—mewɔ
awerɛhyɛmu sɛ worenkasa ntia No. Sɛ monte Ɛno ase kwan a
mekyerɛkyerɛ No so a, ɛyɛ, mowɔ ho kwan saa, sɛ ɔsɔfoɔ, sɛ
ɔhwɛfoɔ. Namewɔ obuo dema biribiara amo gyedie.
9 Na adwenkyerɛ kɛseɛ ahodoɔ mmienu na ɛwɔ hɔ wɔ yei ho.
Na sɛ nsɛmmisammienu na ɛwɔ hɔ a, ɛsɛ sɛ ɛmu baako yɛ nokorɛ,
anaasɛ ɛmu biara nyɛ nokorɛ. Enti yɛrebɛbɔ mmɔden na yahwɛ
Nyankopɔn Asɛm no mu, anɔpa yi, na yasiesie ɛno. Me deɛ, sɛ
ɛyɛ Twerɛ Kronkron asɛmmisa a, ɛnneɛ na Twerɛ Kronkron no
wɔ nokorɛ anoyie no de ma saa.
10 Na afei ansana yɛbɛnya yeinom no, yɛbɛfiri saa asɛmtire yi
aseɛ no, mmom, ansana mɛbɔ mpaeɛ wɔ Asɛm no so, Mepɛ sɛ
meka kyerɛmomubiara, sɛme…moAkristofoɔ titiriw, sɛmewɔ
ɔpɛ…Me—mepɛ sɛ mobɔ mpaeɛ ma me anɔpa yi. Na ɛwɔ mo
atiefoɔ a wɔnhu mo no nyinaa mu a moretie anɔpa yi no, momɔ
mpaeɛmame, ɛfiri sɛmepɛ sɛmeyɛ nokwafoɔ namedi nokorɛ.
11 Afei yɛhunu sɛ, mereka saa nsɛm yinom no, obi, sɛ ɛyɛ onipa
baako pɛ a, ɔbɛsɔ Mu te sɛ deɛ na Ɛteɛ a ɛyɛ nkwa ɛne owuo. Mo
mu dodoɔ na ɛwɔ ha a mobɛgye adie na mo akɔ. Ɛwɔ mu, mo mu
dodoɔ no, ebia, monyɛ. Nanso me nim, wɔ me som adwuma mu
no, nnipa bi wɔ hɔ a wɔba bɛtie me, na wɔtie deɛ mewɔ ka; ɛfiri,
ɛyɛ, wɔte ha pɛɛ anɔpa yi, aman ahodoɔ nyinaa so, ɛfiri United
States dodoɔ no, Canada, ɛne amannɔne nyinaa. Na mobɛtumi
asusu ɔbrɛ a ɛde ma woɔ, sɛ wonim sɛ saa nnipa no Daa awieɛ
wɔ wo nsam, ɛfiri sɛ ɔbɛsɔ deɛ woka no mu. Enti Onyankopɔn
bɛma me ayi ano de ama saa, na mepɛ sɛ mekɔ yei so wɔ nokorɛ
mu sɛdeɛ mɛtumi.
12 Afei me—me bisa yɛn nuammaanom. Na me sakyeraa me
nsɛm no bi mu sɛdeɛ mɛtumi aka no wɔn anim. Billy wɔ no ne
bɔtɔ mu, anɔpa yi, ɛwɔ hɔ, ɛnnoɔma bi a wɔntumi nka no abɔnten

wɔ a—a atiefoɔ a wɔadi afra anim. Na ebinom a ebia mɛkasɛ, ɛsɛ
sɛ mote aseɛ. Momfa no sɛdeɛ ɛfiri—ɛfiri mo nuabarima nkyɛn,
a ɛyɛ papa paa sɛdeɛ me nim. Motena adɔkotafoɔ dan mu na
motie no, ɛsɛ sɛ ɔka nsɛm pefee kyerɛ mo. Na mo mu mmabaawa
ɛne mmeranteɛ nkumaa no binom, mempɛ sɛ monya mfomsoɔ
adwene. Mepɛ sɛ mo gyedie, na motena ase komm. Monkae,
Nokorɛ ɛsɛ sɛ wɔka no Nokorɛ mu.
13 Na, afei, akyinnyeɛ nni ho sɛ mmom mo mu dodoɔ no ara
ne deɛ wɔbɛka no nyɛ adwene, nanso mepɛ sɛ me de Twerɛ
Kronkron no kyerɛ mu kyerɛ mo. Na afei me gyedi sɛ, sɛ mode
ɔbuo na motie a, ɛnneɛ mobɛnya nteaseɛ papa ɛne adwenpa afa
deɛ merebɔ soɔ no, aberɛ nyinaa no. Me gyedi sɛ yei bɛkyerɛ mu,
na me wɔ ahotosoɔ sɛ ɛbɛyɛ hɔ.
14 Afei yɛbɛkyɛre kakra, dɔnhwere ɛne fa, anaasɛ deɛ ɛboro saa,
wɔ yei ho. Mennimmmerɛ tenten a yei bɛdie.
15 Na afei bio, mepɛ sɛ meka sɛ, wɔ saa berɛ yi mu, a, menim sɛ
nnipa sɔ wo nsɛm mu no; wɔyɛ saa, de ma wɔn hwɛfoɔ. Na, saa
na ɛteɛ, m’ayɛ ɔhwɛfoɔ pɛn.
16 Na wɔsɔ ɔhwɛfoɔ no nsɛm mu, te sɛ na ɛyɛ owuo ɛne nkwa.
Wɔsɔ wɔn asɔfoɔ nsɛm mu, te sɛ na ɛyɛ owuo ɛne nkwa. Na ɛwɔ
mu sɛ ɛteɛ no, ɔhwɛfoɔ no, ebia ɔde deɛ ɔnim nyinaa a sɛnea
ɔbɛyɛ, ɔrekyerɛkyerɛ ne nnipa pɛpɛɛpɛ te sɛ deɛ wɔkyerɛkyerɛɛ
no wɔ asɔfoɔ nteteɛbea no; akyinnyeɛ nni ho sɛ gyesɛ deɛ ɔsɔfoɔ
no, nso, a wɔwɔ ɔsom ahodoɔ no mu no a wɔwɔ asɔfoɔ no. Ɛwɔ
mu sɛ, ɔhwɛfoɔ no yɛ ɔsɔfoɔ; ɔyɛ ntamgyinafoɔ. Enti, sɛ ɔsɔfoɔ
no, wɔ deɛ wɔkyerɛkyerɛɛ no wɔ ne, wɔ asɔfoɔ nteteɛbea hɔ ɛne
asɔfofie, onipa no de nokorɛdie a ɛmu dɔ reka deɛ wɔkyerɛɛ no
pɛpɛɛpɛ.
17 Ɛyɛ, ɛnneɛ, me nni asɔfoɔ nteteɛbea suahunu biara anaasɛ
asɔfofie suahunu, na menni hwee tia koraa, mmommewɔ abrabɔ
sononko paa.
18 Wɔfrɛɛ me berɛ a na me yɛ abarimaa ketewaa bi. Na wɔ
yei mu no wɔde nsɛnkyerɛnneɛ a wɔhunu, na wɔteɛ maa me,
a—a Ogya Fadum a ɛsɛne wiram, berɛ a na m’adi mfirinhyia
nson, ɛwɔ Utika Pike so ha pɛɛ. Na me papa yɛ adwuma ma
Owura. O. H. Wathen a ɔwuiɛ a ɛnkyɛree koraa. Na mo akenkane
nwoma no, mo nim asɛm no. Na ɛfiri saa berɛ no…Wɔ asutene
no so afei Ɔyii ne ho adi wɔ nnipa no anim maa wɔhunuu no.
Na afei Watwa no mfonini, mprɛ pii, na ɛsɛne Washington, DC,
sɛ ɛho nsɛnkyerɛnneɛ, ɛwɔ Nyamesom Adwinneɛ Dankɛseɛ mu,
sɛ nyankoma Biribi a wɔnam abɔdeɛmu nyansapɛ so atwa no
mfonini; Ogya Fadum korɔ no ara, a sɛ wohwɛ a ɛte saa pɛpɛɛpɛ
kwan biara so, deɛ ɛde Israel pueeɛ firii Misraim no. Me gyedi
sɛ Ɛyɛ Yesu Kristo a ɔwɔ Honhom tebea mu, wɔ Onyankopɔn
Ba no mu.
19 Ɛfiri sɛ wɔfrɛɛ No “onipa Ba” berɛ a Ɔbaa deɛ ɛdikan no,
afei wɔfrɛ No “Onyankopɔn Ba,” wɔ mfie apem ahennie mu no

Ɔbɛyɛ “Dawid Ba.” Ɔbaa onipa Ba, Odiyifoɔ, sɛdeɛ wɔka faa
Ne ho no; seesei Ɔyɛ Nyankopɔn Ba, wɔ nyankoma mu; wɔ mfie
Apem ahennie kɛseɛ no mu no a ɛbɛba no, Ɔbɛyɛ Dawid Ba,
atena Dawid ahennwa no so. Sɛdeɛ Twerɛ Kronkron akenkanfoɔ
nyinaa nim sɛ ɛno yɛ Nyankopɔn Soro bɔhyɛ, de ma Dawid,
Ɔbɛma ne Ba so ama no atena n’ahennwa so.
20 Na afei wɔ ɔsom adwuma nwanwasoɔ, sononko mu no, wafrɛ
me biribiara ɛfiri “Onyankopɔn” so de kɔsi “bonsam.” Na ɛno,
ɛyɛ saa kwan no ara so berɛ biara.
21 Ɛno ne deɛ saa Katolik asɔre no ɔsɔfopanin no ka kyerɛɛ
me adano anadwo bi wɔ hɔ, na nkɔmmɔdie no yɛ, na ɔkaa sɛ,
“Onuabarima Branham, Yohane Suboni dii ne ho adanseɛ wɔ
Twerɛsɛm no mu, sɛdeɛ odiyifoɔ Yesaia kaaeɛ no.” Ɔkaa sɛ,
“Wo som adwuma no wadi ho adanseɛ pefee wɔ Asafo no mu.”
Ɔkaa sɛ, “Lutafoɔ No wɔ Twerɛ Kronkron no mu.” Ɔkaa sɛ,
“Lutherfoɔ no na wɔnim Luta. Wesleyfoɔ nim Wesley. Nanso
Pɛntɛkostefoɔ no nso ɛ?” Ɔkaa sɛ, “Wɔrekyinkyini. Wɔnnim
baabi a ɛsɛ sɛ wɔkɔ.”

Name kaa sɛ, “Owura, m’ani sɔ saa.”
22 Na ɛyɛ saa berɛ no naHonhomno baa awuraa no so, ɔnhunuu
me da, ne yere…na ɔkasaae ɛna ɔdii adekorɔ no ho adanseɛ.
23 Afei, nokware mu, ansana mɛka saa Nkransɛm yi anɔpa yi
no, me nnim. Me ka kyerɛɛ no sɛ, me kaa sɛ, “Owura, merentumi
nka saa. Ɛno yɛ adeɛ kɛseɛ paa amɛka. Ɛte saa.”
24 Adeɛ baako a me nim, yɛ sɛ biribi wɔ hɔ a asi, pɔtee.
Saa nnoɔma yinom nyinaa, yɛ, abɔdeɛmu nyansapɛ akyerɛ, na
wakyerɛ baabiara ɛne wiase baabiara, ɛrentumi nyɛ anansesɛm
kɛkɛ. Ɛyɛ Nokorɛ. Ɛyɛ deɛn? Ma me nka sɛ, merepaemu aka,
ansana mɛkasa akyerɛ mo anɔpa yi no, me nnim. Na merentu
anammɔn biara gyesɛ mete firi Ne nkyɛn deɛ wakasa akyerɛ me
nna a atwamu no nawaka saa nnoɔma yinom akyerɛme.
25 Monkae, yɛn Awurade Yesu Kristo anni Ne ho adanseɛ da sɛ
Onyankopɔn Ba no. Ɔkaa sɛ, “Wo kaa sɛ Me yɛ; ɛnam saa nti na
wɔwoome,” ɛne deɛ ɛkeka ho, nansoWanniNe ho adanseɛ da.
26 Na, afei, na ɛno ne Ogya Fadum no a ɔdii Israel mma no anim
kan, na ɛyɛ Awurade Yesu Kristo ɛwɔ Honhom tebea mu, (mo
gyedi saa?), Logos no a ɔfirii Onyankopɔnmu no.
27 Na afei berɛ a na Ɔwɔ asase so no, Ɔkaa sɛ, “Me firi
Nyankopɔn nkyɛn, na merekɔ Nyankopɔn nkyɛn.” Yɛn nyinaa
nim saa.
28 Na Ne wuo, osie, ɛne owusɔreɛ akyi no: Saulo a ɔfiri Tarsus
na ɔnam ne kwanso rekɔ Damasko, sɛ ɔrekɔ taa Akristofoɔ
no—no, esiane sɛ na wɔrekyerɛkyerɛ nnoɔma a na ɛne deɛ
wɔakyerɛkyerɛ wɔn no bɔ abira. Na ɔyɛ ɔkofoɔ kɛseɛ; a ɔhyɛ
Gamaliel ase, akyerɛkyerɛfoɔ atitiriw no mu baako, wɔ wɔn
sukuu no mu, wɔn asɔfofie; ɛne onipa kɛseɛ, ɛne asafo no mu

ɔsomfoɔ. Na ɛhɔ na Hann kɛseɛ no, Ogya Fadum no bio, bɔɔ no
hwee fam, ɛwɔ ɛda no mfinimfini. Na Ɛnne bi kaa sɛ, “Saulo,
Saulo, adɛn nti na wo taa Me?”
29 Afei sɛ mo hyɛɛ no nso a berɛ a Paulo, Saulo, sɔreeɛ no,
ɔkaa sɛ, “Awurade, Wo ne Hwan?” Afei, saa abarimaa no, a ɔyɛ
Yudani no, nokorɛ ni anka ɔmfrɛ obiara, gyesɛ ɛyɛ biribi a ɛyɛ
Onyankopɔn nsɛso, anka ɔmfrɛ no “Awurade.” Enti, na Ɛyɛ Ogya
Fadum korɔ no ara.
30 Sɛdeɛ Yesu kaa sɛ, “Me kɔ Nyankopɔn nkyɛn. Me firi
Nyankopɔn nkyɛn, name sane akɔNyankopɔn nkyɛn.”
31 Ɔno na na Ɔwɔ hɔ no, na ɔwɔOgya Fadum tebeamu bio; Ɔkaa
sɛ, “Me ne Yesu Nea wotaa no no; na ɛyɛ den ma wo sɛ wobɛto
ɔkafo poma ano dadeɛ kotie.”
32 Na yɛhunu sɛ berɛ a Ɔsomafoɔ Petro no, ɔno a wɔde nsafoa
no maa no sɛ ɔnsi Asafo no, yɛhunu sɛ na ɔwɔ afiase no, ɛna
saa Ogya Fadum korɔ no ara baae ɔnam nnadeɛ no mu, ɔbuee
afiase pono no, na ɔyii Petro pueei, kwan nwanwasoɔ so, a mpo
wannha afiase hwɛfoɔ no. Me deɛ, Ɛyɛ Yesu Kristo a ɔte sɛ deɛ
ɔteɛ ɛnnora, ɛnnɛ, ɛne daapem.
33 Na afei berɛ biara no ɛnam adeɛ no su so na wobɛhunu deɛ
ɛteɛ. Ɛnam biribiara su so na wode bɛhunu deɛ ɛteɛ, aba a ɛsoɔ
no. Na mebisa mo sɛ monhwɛ aba korɔ a Ɛsoɔ, saa Hann yi a
ɛyɛ Nyankopɔn no, ɛfiri sɛ Ɛsane kɔ Onyankopɔn Asɛm no so
berɛ biara, na ɛkyerɛ Onyankopɔn Asɛm no sɛ ɛyɛ nokorɛ, ɔka
Nyankopɔn Asɛm no, na Onyankopɔn kyerɛ saa Asɛm no anisoɔ
sɛ ɛyɛ nokorɛ mo anim. Ɛsɛ sɛ biribi di Ɛno akyi.
34 Nkurɔfoɔ afrɛ me sɛ odiyifoɔ. Memfrɛ me ho odiyifoɔ biara,
ɛfiri sɛ merentumi nka biribi saa, nanso me wɔ…Sɛ, mɛtumi
aka yei, sɛ Awurade ama me ahunu nnoɔma, aka nnoɔma a asie,
ɛbɛsie, na ɛresie, na berɛ baako mpo nni hɔ a adi hwammɔ, wɔ
mprɛ mpem ahodoɔ du mu. Biribiara a Ɔkaa sɛ ɛbɛsie no, ɛsiiɛ.
Yɛn nyinaa nim saa. Sɛ onipa bi wɔ atiefoɔ a yɛhu wɔn anɔpa
yi mu a, anaasɛ baabiara, a ɔbɛtumi aka sɛ ɛdii hwammɔ berɛ
baako a, wowɔ ho kwan sɛ wo sɔre gyina hɔ na wo ka saa. Nanso
sɛ obiara nim sɛ berɛ biara, wɔ mpempem ahodoɔ no, ayɛ nokorɛ
pɛpɛɛpɛ a, monka sɛ, “amen.” [Asɔrefoɔ no ka sɛ, “Amen!”—Ɔs.]
Wahu? Enti ɛno bɛyɛ adekorɔ no ara atwawiase ho ahyia.
35 Biribi rebɛsi aka kakra. Onyankopɔn nsoma saa nnoɔma
yinom a botaeɛ bi nni akyire.
36 Na meredwene ha. Mede too ha, me nkrataa no mu baako.
Sɛ merehyɛ no anɔpa yi, ataadeɛ nsa ano pɔtwom…Na mo mu
dodoɔ no ate saa sini mu okunini, Jane Russell ho asɛm, ɛne ne
maame a ɔyɛ Pentekosteni; ɛna Danny Henry yɛ ne wɔfase, ne
nua, ne maame nua ba. Na ɔyɛ Baptisni. Na ɔgyina nhyiamu
no ase, Business Men nhyiamu wɔ Los Angeles, California,
mfirinhyia mmienu a abɛsene korɔ.

37 Na mawie kasa ɛfa nsɛm akɛseɛ, tumi so, ahoɔden so, a mpo
ɔsɔfopanin no, Assemblies of God asɔfopɔn no mu baako, firi
ntwonoo no so baabi a na ɔteɛ hɔ sianee fam baa apa no so, na
ɔkaa sɛ, “Mennye nni sɛ OnuabarimaBranhamkyerɛ saa.”
38 Me kaa sɛ, “Ɛsɛ sɛ me kyerɛ saa, owura. Ɛyɛ SƐDEƐ
AWURADE SEƐ NIE.” Na, afei, na ɛfa asafo no ho wɔ saa
berɛ yi mu.
39 Na saa berɛ no, saa aberanteɛ yi a ɔyɛ dwadini…
Ne nuabarima no wɔ hɔ…na ɔwɔ hɔ retwa mfonini ama
kasamfonini saa anɔpa no, ne nuabarima foforɔ no yɛ—yɛ ɔman
no kwanhwɛsofoɔ wɔ California. Na Danny Henry nante baa
animu berɛ a nhyiamu no baa awieɛ akyiri no, wɔ apa no so,
te sei, baabi a na mmarima no nyinaa teteɛ no, nante baae
de ne nsa bɛguu me so. Na ɔkaa saa nsɛm yi, “Onuabarima
Branham, me wɔ anidasoɔ sɛ yei nnyɛ animtiabuo, nanso,” ɔkaa
sɛ, “ɛno bɛtumi ayɛ Adiyisɛm ti 23.” Deɛ, ti aduonu-mmienu
pɛ na yɛwɔ no Adiyisɛm mu. Ɔkaa sɛ, “Me wɔ anidasoɔ sɛ yei
ngyegye sɛ animtiabuo.” Na ɔnni hwee sene sɛ ɔkaa saa…Afei,
na abarimaa no yɛ Baptisni, ɛna ɔnnim biribiara fa nyankoma
ho. Ɔfirii aseɛ kaa kasa foforɔ, berɛ a na ne nsa gume kɔnmu.
40 Na berɛ a ɔkaa kasa foforɔ no wieeɛ no, na ɔbaa tuntum,
kɛseɛ bi a—a na ɔte manim pɛɛ yi, ɔbaa no sɔree, kaa sɛ, “Ɛno
nhia nkyeraseɛ biara.” Ɔkaa sɛ, “Me firi Shreveport, Louisiana,
anaasɛ, Baton Rouge, Louisiana.” Ɔkaa sɛ, “Ɛno yɛ French a ɛmu
da hɔ pefee.”
41 Victor Le Doux, a na ɔyɛ Frenchni, nso te soro hɔ bi, ɔkaa sɛ,
“Nokorɛni, me yɛ Frechni, na ɛno yɛ French pɛpɛɛpɛ.”
42 Me kaa sɛ, “Twɛn simma kakra.Wo twerɛ deɛ ɔkaaeɛ no, na
wo twerɛ deɛ ɔkaaeɛ no, ansana waka biribi. Montwerɛ deɛ mo
kaaeɛ no, na yɛnhwɛ mo nsɛm no.” Na enti ɔbaako twerɛɛe, na
ɔfoforɔ nso twerɛɛe, na ntwerɛeɛmu atwerɛdeɛ no yɛ adekorɔ.
43 Na afei saa berɛ no ara, berɛ a wɔde nsɛm no baaeɛ no,
abarimaa fɛɛfɛ-bi, abranteɛ a ɔwɔ tirinwi-fitaa nantee firi akyire
hɔ baae. Baabi a, na ɛkwan kɛseɛ nni hɔ de ma no sɛ ɔtena ase;
na ɔgyina akyire hɔ. Ɔnante baae, ɔkaa sɛ, “Simma kakra, mepɛ
sɛ mede asɛm bi ba, nso.” Ɔkaa sɛ, “Me ne French asekyerɛni de
ma U. N., Amansan Nkabomkuo no.” Ɔkaa sɛ, “Me pɛ sɛ mede
me nsɛm ba.”
44 Na, ɛha, nsɛm mmiɛnsa no nyinaa yɛ adekorɔ pɛpɛɛpɛ,
French mu. Na sei na akenkan no teɛ. Yei ne nsɛm a ɛdikan a
wɔtwerɛeɛ no, nsɛm a wɔtwerɛɛ pɛɛ. Danny nsɛm no nie, ɔnoara,
ɔde hyɛɛ ne kotokuo mu. Ɛwɔ mu, ɛkɔɔ Christian Business Men
mu, ɛne deɛ ɛkeka ho.

Esiane sɛ wafa kwan hiahia no so nti, kwan denden no,
wo ara na wayi sɛ wobɛnante soɔ, wasi nokorɛ gyinaeɛ no
a ɛyɛ pɛpɛɛpɛ, na ɛyɛ ME KWAN.

Esiane saa gyinaeɛ a ɛho hia sei nti, Ɔsoro fa kɛseɛ
retwɛne wo. Animuonyam gyinaeɛ bɛn nie na wasie yi!
Yei, wɔ ɛno ara ne mu no, yɛ deɛ ɛdebɛba, na ama no aba

mu, nkonimdie kɛseɛ paa wɔ Ɔsoro Dɔ mu.
45 Afei, ɔbarima no twerɛɛ ne din nsɛnkyernneɛ wɔ ha sei,
“Nsɛm a watwerɛ no soro ha yi nkyeraseɛ nam…Danny
Henry a ɔrehyɛ nkɔm wɔ Onuabarima Branham so, a adansefoɔ
mmiɛnsa de maaeɛ ɛwɔ beaeɛ a wɔnoa aduane wɔ Los Angeles,
California.”
46 Afei, saa aberanteɛ korɔ yi ara a ɔhyɛɛ saa nkɔm yi no, na
ɔnnim deɛ na ɔreka, na ɔwɔ Yerusalem bɛyɛ bosome a abɛsene
korɔ no. Ɔnyaa akwanya kɔɔ mu ɛna—ɛna ɔdaa damena a Yesu
wuiɛ na wɔsiee no mu no. Na enti berɛ a na ɔda hɔ no, ɔkaa sɛ
Me baa n’adwene mu paa na ɔfirii aseɛ sui. Ɔkaa sɛ, “Sɛdeɛ ayɛ
den ama Onuabarima Branham sɛ ɔbɛsɔre atia ewiase ɛne saa
nnoɔma yinom, ɛne asɔre ahodoɔ nyinaa!”
47 Ɛte sɛ—sɛ wɔka faa ɔbaako ho berɛ bi, ɛfa Billy Graham ho,
ɔkaa sɛ, “Yɛtumi hunu Billy Graham, ɛfiri sɛ asɔre ahodoɔ no
nyinaa aka abom ama no. Yɛhunu Oral Roberts, Pɛntɛkostefoɔ
no. Nanso ɛbɛyɛ dɛn na yanya biribi, berɛ a Ɛne deɛ wɔde
akyerɛkyerɛ nnipa no bɔ abira?” Ɛyɛ Onyankopɔn.
48 Na, Danny, adwuma a n’ani gye ho a ɔyɛ ne sɛ, ɔyɛ abosea
nketewa. Ɔpue kɔɔ baabi a na Asennua no sɛne, baabi a wɔkaa
sɛ na Asennua no bɔ wɔ ɔboɔ no mu. Na obiara nni hɔ, enti ɔwaee
ɔboɔ no sini bi ɛna ɔde hyɛɛ ne kotokuo mu sɛ nkaeɛ adeɛ, ɔbaa
fie ɛna ɔde yɛɛ pɔtwom a wɔde sɔ ataadeɛ nsa ano bom. Na,
ne nwanwa, berɛ a ɔyɛɛ saa no, wɔyɛɛ sɛ deɛ mogya akeka ho.
Na ɛmu baako biara no, ɛtoatoaso, ɛkwan hiahia, a ɛtene nam
ne mmienu so. Afei ɛno bɛtumi ayɛ a…Hwɛ, obi foforɔ nhunu,
nanso me deɛ ɛne nnoɔma a me gyedie no bom wie adekorɔ. Me
gyedi sɛ biribiara wɔ asekyerɛ ma no.
49 Na afei, wɔ saa berɛ yi mu no, deɛ Awurade ayɛ biara…Sɛ
yei nyɛ adeɛ a Ɔhyɛɛ ho nkɔm a, ɛfaMalaki 4 ɛna nso ɛfa Luka 17,
ɛne Twerɛsɛm foforɔ pii a ɛsɛ sɛ ɛba mu wɔ da a ɛdi akyire yi mu
a, mommame nka yei berɛ amerewie no, ato fapem no ama onipa
no berɛ a ɔbɛba no. Enti meda ase paa sɛ Onyankopɔn Tumfoɔ
no, sɛ ɛyɛ saa kwan no so a, wamame ayɛ biribi ketewa bi, wɔme
tebea a nwomasua nni mu yi, de akyerɛ m’anisɔ ama Ne dɔ a ɔwɔ
mame,me dɔ amewɔmaNo, ɛne yɛn dɔ dema nnipa no.
50 Ne saa nti, wɔ nokorɛdie mu, na me ba saa asɛmtire yi so
AwadeɛƐneAwaregyaeɛ.Onyankopɔn nhu yɛn nyinaammɔbɔ.
51 Na afei montie no yie. Na, nuammaanom, monnnsɔre na
mompue nkɔ; montena ase komm kakra. Anuanommarima,
monyɛ adekorɔ no ara bi. Monnum mo afidie wɔ hɔ, deɛ ɛnam
ahoma so no. Monnyɛ saa. Montena ase komm simma kakraa bi,
kɔsi sɛ ɛbɛba awieɛ. Montie no yie. Sɛ wone me nyɛ adwene a,

montwerɛ Twerɛsɛm no a mede yɛ adwuma no, na afei monsua
Nompaebɔ mu ansana mo asi mo gyinaeɛ.

Onyankopɔn, boa yɛn berɛ a yɛrebɔ mmɔden akɔ asɛmtire
yi so yi.
52 Afei, ebia ɛbɛyɛ tenten kakra. Mempɛ sɛ mobɛpɛ no ntɛmso.
Na mo nto mo bo ase, yɛn nyinaa, na yɛnsua Nyankopɔn Asɛm
no, nokorɛmu ɛne korakora, sɛdeɛ yɛnim sɛnea yɛsuaAdeɛ no.
53 Momma yɛmfiri aseɛ wɔ Ɔhoteni Mateo, ti 19 no. Na
mfitiaseɛ no, me susu sɛ, yɛde nyiyimu 8 no wɔ ti 19 no, mepɛ sɛ
me firi aseɛ. Mɛtumi de afiri aseɛ nso nyiyimu 1, na makenkane
abɛduru nyiyimu 8 wɔ ti 19 no.
54 Afei, monkae, saa nnoɔma yinom a meka no ɛsɛ sɛ ɛfiri
Nyankopɔn Asɛm mu. Ɛrentumi nyɛ me ara m’adwene, ɛfiri sɛ
m’adwene te sɛ obiara deɛ. Mmom ɛsɛ sɛ ɛne Nyankopɔn Asɛm
no sisisoɔ. Monkae, Onyankopɔn ma biribiara sisi so. Ɔnsakyera
da. Ɔte sɛdeɛ ɔteɛ ɛnnora, ɛnnɛ, ɛne daapem. Mogye saa di anaa?
Ɔte sɛ deɛ ɔteɛ ara.
55 Afei mɛkenkane afiri ti 19 no.

Na ɛbaa sɛ, berɛ a Yesu wiee nsɛm yi ka no, ɔfirii
Galilea, na ɔbaa Yudea ahyeɛ so Yordan agya;
Na nkurɔfoɔ akuakuo pii dii n’akyi; na ɔsaa wɔn yadeɛ

wɔ hɔ…
Na Farisifoɔ no nso baa ne nkyɛn, bɛsɔɔ no hwɛe,…

56 Mɛgyina hɔ sɛdeɛ mobɛtumi anya nyinasoɔ no afa wɔn a na
wɔresɔ No ahwɛ no.

…wɔreka akyerɛ no sɛ, Obi wɔ ho kwan sɛ asɛm biara
nti ogyaa ne yere anaa?
Na ɔyii ano ɛna ɔka kyerɛɛ wɔn sɛ, Mo nkenkanee, sɛ

ɛfiri mfitiaseɛ no deɛ ɔbɔɔ onipa no ɔbarima ne ɔbaa na
ɔyɛɛ wɔn,
Na ɔkaa sɛ, Yei nti na onipa bɛgya agya…ɛna, na ɔde

ne ho akɔfam ne yere ho: na wɔn baanu abɛyɛ honam
korɔ?
Enti na wɔnna so nyɛ baanu bio, na mmom honam

korɔ. Enti deɛ Onyankopɔn de abom no, mma onipa
biara nntete mu.
Wɔka kyerɛɛ no sɛ, Na adɛn nti na Mose hyɛɛ sɛ

wɔmma awaregyaeɛ nwoma na…wɔnnyaa no no?
Na Ɔka kyerɛɛwɔn sɛ, mo akomaden nti na Mose maa

mo kwan sɛ monyaa mo yerenom: na ɛfiri mfitiaseɛ no
anka ɛnte saa.
Afei, Onyankopɔn, boa yɛn.

57 Saa Twerɛsɛm yi, saa asɛmmisa yi, hyiaa Yesu firii Ne som
adwuma mfitiaseɛ no ara. Na ɛhyiaa Mose wɔ ne som adwuma

mfitiaseɛ no ara. Ɛyɛ asɛmmisa a ɛdikan wɔ gyedini akomam.
Ɔdebɔneyɛni mfa ho. Mmom ɛkɔ ma agyedifoɔ, ɛfiri sɛ gyedini
no rebɔ mmɔden sɛ ɔbɛyɛ deɛ ɔnim nyinaa sɛnea ɔbɛbɔ bra papa
Nyankopɔn anim. Enti no, asɛmmisa biara a ɛba nyamesom mu
no, Awadeɛ Ɛne Awaregyaeɛ asɛm no ba mu bi. Adɛn? Ɛfiri sɛ
ɛno na ɛde bɔne a ɛdikan no baaeɛ. Ɛhɔ ne baabi a bɔne firii
aseɛ. Na ɛno nti na berɛ biara wɔmasoɔ no, ɛfiri sɛ ɛno ne bɔne
mfitiaseɛ paa.
58 Afei merennya berɛ nkyerɛkyerɛ saa nnoɔma yinom nyinaa
mu, nanso ɛbɛyɛ me anigye sɛ mɛma mo nkrataa no mmuaeɛ
anaasɛ biribiara a mɛtumi. Anaasɛ, yɛwɔ nwoma a yatwerɛ
afa ho, ɛne nsɛmmisa bebree, ɛne kowaa nkrataa mu nsɛm a
watwitwa ɛne nnoɔma wɔ ha, de kyerɛ yei, yɛnim sɛ ɛyɛ Hawa
(Aprɛ no a wɔsusuu sɛ ɔdiiɛ no, baabiara ɛnni Twerɛsɛm no mu
mpo, afei wɔgye to mu sɛ na ɛyɛ aprikɔt; na ɛnyɛ ɛmu baako
biara.), ɔbaa no sɛee awadeɛ, ɛno na ɛde abɔfra a ɔdikan no
baaeɛ, a na ɛyɛ Kain, Satan no ara ba, ɛfiri sɛ ne mu na na bɔne
wɔ. AmfaHabel so na ɛbaaeɛ. Satan ba na ɛyɛ Kain.
59 Me nim w’asɛmmisa no seesei, “Hawa kaa sɛ, ‘Manya onipa
afiri Awurade hɔ.’” Saa yɛ nokorɛ paa.
60 Wobɛtumi anya ɔbaa basabasa wɔ kuro no mu, ɔbarima a
ɔnyɛ koraa; sɛ wɔnya abɔfra a, ɛsɛ sɛ ɛfiri Awurade hɔ, ɛfiri
sɛ Onyankopɔn ayɛ mmara bi abom. Na saa mmara no, te sɛ
owia pue; wo de nkasɛɛ hyɛ asase papa mu a, ɛbɛfifiri. Na ɛsɛ
sɛ ɛnyini, ɛfiri sɛ ɛyɛ Nyankopɔn mmara. Sɛ aba kɔhyɛ fam a,
ɛsɛ sɛ ɛfifiri. Na biribiara ntumi mma nkwa gyesɛ Onyankopɔn,
ɛfiri sɛ ɛyɛ adwuma wɔ Ne mmara ase. Enti berɛ a wɔduaa aba
bɔne no wɔ—wɔ Hawa awotwaa mu no, na ɛsɛ sɛ ɛwoɔ, ɛfiri sɛ
ɛyɛ Onyankopɔn mmara a ɛfa awoɔ ho. Na ɛrentumi nyɛ biribi
foforɔ biara gyesɛ ɛwo, na ɛsɛ sɛ ɛfiri Nyankopɔn hɔ.
61 Ɛno nti na nnipa ka sɛ, “Mmɔfra nkumaa,” ɛtɔdabi a, “a ɛnyɛ
Kristofoɔ awofoɔ na awo wɔn no, wɔayera.”
62 Yesu Kristo Mogya pata ma abɔfra no, me mfa ho ne sɛnea
wɔwoo no ɛne sɛnea wɔwoo no bɔne mu. Ɔno ne Onyankopɔn
Adwammaa a ɔyi wiase bɔne korɔ. Abɔfra ketewa no rentumi
nsakyera n’adwene, ɛfiri sɛ ɔnni biribiara a ɔbɛsakyera n’adwene
wɔ ho, na ɛno ne wiase bɔne a Kristo Mogya no yi kɔɔeɛ. Mmɔfra
kɔ Ɔsoro ahemman mu.
63 Ɛyɛ bɔne a ɛdikan, na ɛno ne deɛ nti—nti wɔrebisa no. Sɛ
biribi kɛseɛ bi firi Onyankopɔn nkyɛn ba a, ɛfa biribi a ɛdikan
ho a: “Ɛnneɛ na deɛ ɛfa awadeɛ ɛne awaregyaeɛ ho nso ɛ?” Afei,
sɛdeɛ ɛteɛ no, ɛdaso ara yɛ asɛmmisa wɔ nnipa no ntam. Sɛdeɛ
na ɛteɛ wɔ Yesu mmerɛ so no, sɛdeɛ na ɛteɛ wɔ Mose mmerɛ so
no, ayɛ saa ara berɛ biara, na ɛyɛ saa ara kɔsi ɛnnɛ yi, asɛmmisa
a ɛwɔ nnipa no ntam, ɛfiri sɛ nnipa no pɛ sɛ wɔhunu deɛ ɛyɛ
Nokorɛ no.

64 Nanso baabi a asɛmmisa wɔ no, ɛsɛ sɛ mmuaeɛ nso so wɔ
hɔ. Na afei sɛ ɛyɛ mmuaeɛ a, sɛdeɛ madikan aka no, nnawɔtwe
yei mu no, ɛsɛ sɛ nokorɛ mmuaeɛ wɔ hɔ. Na sɛ yɛnya mmuaeɛ
ma biribiara a, na—na ɛnyɛ nokorɛ a, ɛnneɛ na yɛnim sɛ ɛyɛ
mfomsoɔ. Nanso ɛwɔ hɔ nti, wo bɛkɔso ara abisa kɔsi sɛ nokorɛ
asɛmmisa bɛnyammuaeɛ, sɛwopɛ sɛwo hunuNokorɛ a. Na sɛ yei
yɛ Twerɛ Kronkron asɛmmisa nti no, ɛsɛ sɛ ɛyɛ Twerɛ Kronkron
mmuaeɛ.
65 Ɛte sɛ me kaa sɛ, sɛ na mepɛ sɛ mekɔ apueɛ anɔpa yi a, na
deɛ ɛyɛ paa a me nim no, Na ɛsɛ sɛ me hunu biribi wɔ abɔntene,
na ɛhɔ ne apueɛ tee, na mekɔ apueɛ. Obi kaa sɛ, “Onuabarima
Branham, yei yɛ apueɛ.” Ɛyɛ apueɛ, ɛbɛtumi ayɛ, nanso ɛyɛ
atifiapueɛ. Mɛsiane adekorɔ pɔtee no a na merehwehwɛ no;
mɛsane aba m’akyi, berɛ a me nim sɛ na ɛyɛ mfomsoɔ. Na afei
sɛ obi kaa sɛ, “Onuabarima Branham, kɔ kwan yei so, kɔ wo
nifa so.” Afei, ɛno bɛtumi ayɛ apueɛ, nanso ɛyɛ anafoɔapueɛ.
Merenhunu adeɛ pɔtee no amerehwehwɛ no, ɛfiri sɛm’afiri kwan
tee no na ɛyɛ pɛ no hyeɛ no ho.
66 Afei, sɛ saa na ɛteɛ a, yɛwɔ adwenkyerɛ ahodoɔ mmienu na
ɛwɔAwadeɛ Ɛne Awaregyaeɛ ho. Na ɛno yɛ, ɛmu baako ka sɛ, sɛ,
“Ɔbarima bɛtumi aware prɛko pɛ, gyesɛ ne yere awu.” Na ɛno ne
nsɛmmisa no mu baako, nanso, wodi ɛno akyi a, wohwe ase. Na
afei deɛ ɛdisoɔ no ka sɛ, “Oh, sɛ ɔyere no anaasɛ ɔkunu no, baako
biara, asɛe awadeɛ a, wɔbɛtumi agyaa ɛmu biara nawaware bio.”
Ɛno nso so wohwe ase wɔ ho.
67 Enti, hwɛ, ɛnyɛ anafoɔapueɛ anaasɛ atifiapueɛ; yɛpɛ apueɛ
tee. Wobɛfiri Twerɛsɛm mu sɛ wokɔ kwan yei so a, wobɛfiri
Twerɛsɛm mu sɛ wokɔ kwan sɛɛ so a. Yɛpɛ sɛ yɛhunu baabi a
Twerɛsɛm hyia Twerɛsɛm, na yɛhunu deɛ ɛyɛ Nokorɛ no. Ebiara
fa kwan sononko so, na ɛmfa nokorɛ mmuaeɛ no mma, nanso ɛsɛ
sɛ mmuaeɛ no wɔ hɔ.
68 Ɛte sɛ, ɛnnɛ yi, adwenkyerɛ akɛseɛ ahodoɔ mmienu na ɛwɔ
asafo no mu; Ɛmu baako yɛ Kalvinism, ɔfoforɔ no yɛ Armin-…
Arminianism. Ɛmu baako yɛ mmara, ɔfoforɔ no yɛ adom. Na
yabɛhunu sɛ nnipa a wɔgye adom die no, Kalvinfoɔ no, wɔka
sɛ, “Nhyira nka Nyankopɔn, ɛnha me sɛ menom tawa. Ɛnha
me sɛ menom nsa. Metumi yɛ saa nnoɔma yinom, manya Daa
ahobammɔ.” Afei yɛhunu afanu foforɔ no, ɛwɔ mmara no so,
wɔkaa sɛ, “Oh,mepɛ sɛme bɔn no,mepɛ sɛmekyerɛ nom’adwene
kakra, nanso, me yɛKristoni, ɛsɛ sɛmeyɛ komm.”Wohu, wohunu
woho wɔ kwan sononko mmienu so, na ɛmu biara nyɛ nokorɛ.
Afei, ɛno yɛ den paa sɛwɔbɛka saa, nanso ɛyɛ nokorɛ no.
69 Yɛhunu yɛn ho wɔ kwan sononko mmienu so; baako, yɛrekɔ
kwan baako so; baako, ɔfoforɔ so. Afei momma yɛnhwɛ deɛ ɛyɛ
Nokorɛ.
70 Afei montie, na monhwɛ sɛ yei yɛ nyansasɛm mma mo a.
Yɛmfa no sɛ, sɛ m’asiesie me ho sɛ mɛkɔ amannɔne, na mɛfa me

ara m’abusua makɔ a, Mɛfrɛ me yere, na maka sɛ, “Yɛrekɔ-…
Merekɔ amannɔne, ɔdɔfoɔ.” Afei mmara no afa nie, “Afei, me
yere, mede mmara no reto fam ama wo! Sɛ wone ɔbarima biara
twe mpena wɔ makyi a, sɛ me sane ba a mɛgyaa wo awadeɛ.
Na mempɛ sɛ wobɛbubu w’ani, mɛmpɛ sɛ wobɛtwe mpena! Wo
te aseɛ saa? Meyɛ wo kunu! Sɛ wo yɛ a, mɛgyaa wo awadeɛ sɛ
me ba a.”
71 Afei ɔtene ne nsa na ɔsɔ abɔkɔnmu no mu, na ɔka sɛ, “Me
kunu pa, mepɛ sɛ meka biribi kyerɛ woɔ, hwɛ, hwɛ, sɛ wobɔ
w’ani kyerɛ ɔbaa biara a, anaasɛ wode ɔbaa biara pue abɔnten a,
anaasɛ wone ɔbaa biara twe mpena a, mɛgyaa wo awadeɛ sɛ wo
sane ba a.” Afei, anka ɛno renyɛ anigye fie anaa? Ɛno yɛ mmara.
Ne nyinaa yɛ.
72 Afei, ɛfa foforɔ no yɛ, sɛ mekɔ amannɔne na meyɛ
mfomsoɔ…Mekɔ na meka sɛ, “Afei, hwɛ, mede saa ɔbaa yei
bɛpue abɔnten. Oh, ne nyinaa yɛ ma me yere, ɛmfa ne ho.” Me
yere ka sɛ, “Me ne saa ɔbarima yei bɛpue abɔnten. Ne nyinaa yɛ
ma Bill, ɛmfa ne ho.” Sɛ memfa ho a, ɛnneɛ na mfomsoɔ bi wɔ
me ho; me nnɔ saa ɔbaa no yie. Na sɛ ɔbaa no mfa ho a, mfomsoɔ
bi wɔ ne ho. Ɔbaa no yɛ me yere; Mempɛ sɛ ɔbarima foforɔ ne no
bɛyɛ nkwaseadeɛ. Ɔbaa no yɛme yere.
73 Afei, nokorɛ kwan no ne sɛ, ɛyɛ, wɔn baanu no wɔ nokorɛ bi
wɔ hɔ, nanso ɛnyɛ Nokorɛ pɔtee no.
74 Afei sɛ mekɔ amannɔne a, sɛ mɛyɛ no yie no, m’abusua
kumaa no twa hyia, na yɛne yɛn ho yɛn ho bɔ mpae. Na metu
wɔn hyɛ Onyankopɔn nsa, na wɔtu me hyɛ Onyankopɔn nsa. Na
sɛ yɛyɛ saa a, yɛkɔ amannɔne…Mekɔ amannɔne. Afei, me nim
sɛ ɔbaa no dɔ me; mewɔ ahotosoɔ wɔ ne mu. Ɔb-…na me dɔ no;
ɔbaa no wɔ ahotosoɔ wɔ me mu. Mmerɛ tenten a me dɔ ɔbaa no
te saa no, ɔnni ɔhaw biara fa me ho sɛ mede ɔbaa biara bɛpue
abɔnten. Mmerɛ tenten a ɔbaa no dɔ me yie no, adɛn, ɛnhia me
sɛ meredwene ɔbarima foforɔ bi ho sɛ ɔde no repue abɔnten, ɛfiri
sɛ ɔbaa no yɛ me yere na megye no medi.
75 Me gyedi sɛ, sɛ mɛyɛ mfomsoɔ paa a, meyɛ mfomsoɔ na me ne
ɔbaa bi pue abɔnten a, na mesane ba na mepaemu ka kyerɛ ɔbaa
no a, na meka kyerɛ ɔbaa no a, “Meda, na me nkyerɛ sɛ mɛyɛ saa.
Fidie bi na ɛsɔɔ me mu; saa ɔbaa yi tuu mmirika baa me so na—
na ɔsɔɔ me nsa, ɛna ɔfirii aseɛ sɛɛ-ɛne-sɛɛ,” Me gyedi sɛ ɔbaa no
bɛnya nteaseɛ. Me gyedi sɛ ɔbaa no de bɛkyɛme. Nanso merenyɛ,
nye hwee, ɛfiri sɛ me dɔ ɔbaa no. Ɛwom sɛ ɔbaa no de bɛkyɛ me,
merenyɛ saa. Merenyɛ ntia no, nnye hwee. Ɛwom sɛ me nim sɛ
ɔbaa no de bɛkyɛ me deɛ, mempɛ sɛ mɛha no.
76 Na saa kwan no so na ɛteɛ ma yɛne Onyankopɔn. Sɛ me…
sɛ phileo dɔ, a ɛyɛ nnipa dɔ, ayɔnkofa dɔ, tumi ma ɔbarima nya
atenka saa ma ne yere a; ɛnneɛ na agapao dɔ nso ɛ, Hela asɛm
no kyerɛ sɛ “ɔdɔ a ɛfiri Nyankopɔn,” sɛn na ɛno bɛma me ayɛ
afa Yesu Kristo ho? Me, mmerɛ tenten a mepɛ sɛ meyɛ no, ɛwɔ

m’akoma mu sɛ mɛyɛ! Ebia…Meka sɛ, mmerɛ tenten a ɛwɔ
m’akoma mu sɛ meyɛ no, mɛkɔ akɔyɛ. Mmara mma me nyɛ, ɛfiri
sɛ me nim sɛ wɔbɛtwe m’aso sɛ meyɛ a. Nanso Nokorɛ paa no yɛ,
ɛyɛ sɛ Onyankopɔn dɔ ba w’akoma mu kɔsi sɛwopɛ sɛ woyɛ Ɛno.
Ɛno ne ɛmu Nokorɛ no. Adwenkyerɛ ahodoɔ mmienu na ɛwɔ hɔ.
Ɛnyɛmmara anaasɛ ɔfoforɔ, anaasɛKalvinism, ɛyɛ baanu no.
77 Afei yɛhunu sɛ ɛnnɛ, nso, asɔrefekuo ahodoɔ pii na ɛwɔ hɔ.
Katolik asafo no wɔ hɔ, Matemeho asafo no. Ɛmu biara ka sɛ
wɔn ne Kwan no, hwɛ, “Yɛn na yɛwɔ Kwan no, yɛn ne Nokorɛ
no.” Mɛtɔdisni na ɔwɔ hɔ no, ɔka sɛ, “Yɛwɔ Nokorɛ no.” Baptisni
no ka sɛ, “Yɛwɔ Nokorɛ no.”
78 Ɛyɛ, me deɛ, mmerɛ tenten a wɔwɔ atenka wɔ saa kwan no so
no, ɛnyɛ saa, ɛfiri sɛ Yesu kaa sɛ, “Me neNokorɛ no.”Wohu?
79 Ɛno nti, sɛdeɛ na m’asɛnka no teɛ ɛnnora anadwo no, sɛ Ɔno
ne baabi a Onyankopɔn de Ne Din ato, baabi baako pɛ a wɔsom.
Wonyɛ Kristoni esiane sɛ wo yɛ Matemehoni nti. Wonyɛ Kristoni
esiane sɛ wo yɛ Katolikni nti. Wonyɛ Kristoni esiane sɛ wo yɛ
Mɛtɔdisni nti, Baptisni, anaasɛ Pentekosteni. Woyɛ Kristoni ɛfiri
sɛ wabɔwo asu kɔ YesuKristomu, namHonhomKronkron no so,
ɛnyɛ nsuo so. “Gyedie baako na ɛwɔ hɔ; Awurade baako; asubɔ
baako,” ɛno yɛ Honhom Kronkron asubɔ. Nsuo mu asubɔ de wo
wura ayɔnkofa mu. Honhom Kronkron mu asubɔ no de woba
Kristo mu. Ɛno ne Nokorɛ no.
80 Yɛwɔ adwenkyerɛ mmienu na ɛwɔ Awadeɛ Ɛne Awaregyaeɛ
mu. Afei, sɛ, yɛn Awurade abue N’Asɛm ahuntasɛm Nsɔano-
Nson no ano akyerɛ yɛn a, wɔ nna a ɛdi akyire yi mu a. Afei,
mo mu bebree, yei bɛyɛ sɛ Hela ama mo, nanso m’asafo te aseɛ.
Ɛnam deɛn so? Na mo ate anisoadehunu ahodoɔ ɛne deɛ akɔsoɔ.
Na asɛmmisa no yɛ Twerɛ Kronkron deɛ, wato nsa afrɛ yɛn sɛ
yɛnye nni sɛ ɛsɛ sɛ nokorɛmmuaeɛwɔ hɔ dema asumasɛmnyinaa
a wɔde asie firi wiase ahyɛaseɛ. Na Twerɛ Kronkron nkɔnhyɛ
ahodoɔ no ka sɛ wɔ saa da yi mu wɔbɛda saa asumasɛm yinom
adi. Adiyisɛm 10, “Na wɔ ɔbɔfoɔ a ɔtɔso nson no hyɛne mu no,
Laodikea ɔsomafoɔ no, na Onyankopɔn ahuntasɛm no bɛda adi.”
Na yei ne berɛ a ɛdi akyire, a ɛyɛ Laodikea no.
81 Monhwɛ saa ɔhyewbɔ yi nyinaa a akɔsoɔ mfirinhyia dunnum
anaasɛ deɛ ɛkyɛne saa, na asɔrefekuo baako mpue mfirii mu
mmae. Luta nyaa ɔhyewbɔ, asɔrefekuo baae; Wesley, asɔrefekuo
baae; Alexander Campbell, asɔrefekuo baae; saa akɛseɛ yeinom
nyinaa…John Smith ɛne deɛ ɛkeka ho, asɔrefekuo ahodoɔ,
Moody, ne nyinaa kɔɔ so. Nanso ɛha yi na baako…Ɛtaa si sɛ
ɔhyewbɔ kɔso bɛyɛ mfirinhyia mmiɛnsa pɛ. Nanso yei akɔso boro
mfirinhyia dunnum, na asɔrefekuo baako mpue mfirii mu, ɛfiri
sɛ yei ne Aba berɛ no. Ntɛtɛ biara nni hɔ bio; ntɛtɛ baako firi hɔ
a, ɛyɛ Aba.
82 Onyankopɔn asiesie ne ho awie, sɛ Ɔrenyɛ no seesei a, Ɔnam
N’Asɛm so rebɛfrɛ Asafo bi akɔ pɛyɛ mu, Yesu Kristo. Monhyɛ

no nso, ɛsɛ sɛ mmuaeɛ bi wɔ baabi, na ɛno yɛ Onyankopɔn
ahuntasɛmNsɔano Nson no, Nsɔano Nson…
83 Dodoɔ sɛn na ɛte aseɛ saa, momma mo nsa so. Momma
yɛnhwɛ. Me susu sɛ wɔn mu dodoɔ no yɛ yɛn asɔrefoɔ a wɔfiri
ahayi ara, retie. Sɛ ɛnyɛ saa a, nwoma ahodoɔ no bɛba abɔnten
ɛrenkyɛre koraa, ɛfa asɛmtire no ho. Yɛwɔ nwoma bebree,
nwoma no bi fa Ho seesei.
84 Yesu, wɔ yɛn asuasɛm no mu no, ɔreto nsa afrɛ yɛn akɔ
mfitiaseɛ no, na yanya nokorɛ Twerɛsɛmmmuaeɛ no.
85 Afei, berɛ a wɔde yei hyiaa No no, na nnoɔma mmienu na na
ɔrehwɛ. Asɔfoɔ no ka kyerɛɛ No sɛ, “Onipa bɛtumi agyaa ne yere,
na waware ɔfoforɔ, asɛm biara nti?”

Na Yesu kaa sɛ, “Ɛfiri mfitiaseɛ no anka ɛnte saa.”
Afei wɔkaa sɛ, “Mose hyɛɛ yɛn sɛ wɔmma awaregyaeɛ

nwoma, na wɔnnyaa no asɛm biara nti.”
86 Ɔkaa sɛ, “Ɛno, Mose yɛɛ saa ɛfiri sɛ,” Meregyae saa ahoma
no mu kakra, “esiane mo akomaden nti; nanso ɛfiri, anaasɛ
mfitiaseɛ no na anka ɛnte saa.” Asɛmmisa no!
87 Ɛnnɛ asɛmmisa ne sɛ, te sɛ ewiase asomdwoeɛ, “Ɛnam
amanyɔsɛm so, amansan nkabom so, nkabom so na ɛreba anaa?”
Meka kyerɛ mo sɛ, daabi. Adi hwammɔ berɛ biara, na ɛbɛyɛ
bio. Nanso nokorɛ mmuaeɛ wɔ hɔ de ma asɛmmisa no, “Ana
asomdwoeɛ bɛba asase so anaa?” Aane, berɛ a bɔne bɛfiri asase
so no, asomdwoeɛ bɛwɔ hɔ. Nanso kɔsi saa berɛ no, asomdwoeɛ
biara mma; “ɔman bɛsɔre ɔman so, na ahennie asɔre ahennie
so.” Onyankopɔn maa bɔne ho aduro. Montie no yie seesei.
Onyankopɔnmaa aduro no awɔde tu bɔne ase firi asase so, nanso
asase so nnipa rennye Onyankopɔn aduro ntomu.
88 Onyankopɔn maa yɛn aduro ɛne kwan a yɛnware yɛn
yerenom na yɛne wɔn ntena, nanso onipa rennye Onyankopɔn
aduro nto mu, ɔrennye N’Asɛm a ɛfa ho no nto mu. Yesu aka yei.
Na yei kae yɛn fa—fa N’Asɛm ho, berɛ a yɛnim sɛ Ɔkaa sɛ, “Ɔsoro
ne asase bɛdi hwammɔ, bɛtwam,mmomMe deɛ renyɛ.”
89 Asɛmmisa no, nokorɛ mmuaeɛ a Yesu pɛsɛ yɛnsane nkɔ ho
no, yɛ sɛ yɛnkɔ mfitiaseɛ no. Ɛnneɛ, ɛno bɛwɔ Gyenesis mu, ɛfiri
sɛ asɛm Gyenesis yɛ asɛmmisa biara a ɛwɔ Twerɛ Kronkron mu
no aba ti. Na berɛ biara ɛsɛ sɛ wo sane kɔ aba no mu kɔ hunu aba
korɔ a ɛwɔ afuo nomu, kɔ hwɛ deɛ wo nnɔbaeɛ no bɛyɛ. Afei, aba
bɛn na wɔduaaeɛ? Gyenesis, sɛdeɛ ɛyɛ aba ti no, yɛbɛsane akɔ
Gyenesis. Yesu de saa Twerɛsɛm no kyerɛ yɛn, “mfitiaseɛ no.”
Afei, monkae, ɛno ne berɛ a mmerɛ firii aseɛ. Ansana no, na ɛyɛ
Oniawieɛ. Afei, y’asɛmmisa a ɛwɔ hɔ no yɛ, monhyɛ no nso, sɛ
yɛsane kɔ mfitiaseɛ no a.
90 Afei mommma yeimpamo ho! Na ɛno nti namepɛ sɛme kasa
bɔkɔɔ no, sɛdeɛ nnipa bɛtie no wɔ ahoma so, na tape no bɛka ama
ɛmu adahɔ pefee.

91 SɛYesu kaa sɛ, “Yɛnsane nkɔmfitiaseɛ no a,” na biribiaramu
no yɛwɔ ntawɔ asase so. NaAdambaako, Hawa baako na ɛwɔ hɔ,
ɛnam Onyankopɔn nko ara so na ɔkaa wɔn boom. Pɔnkɔ bedeɛ
baako, onini baako; ako bedeɛ baako, onini baako. “Mfitiaseɛ
no,” sɛdeɛ Ɔka kyerɛɛ yɛn sɛ yɛnkɔ yɔn akyi no, na biribiara mu
no na nta baako pɛ na ɛwɔ hɔ. Ɛyɛ nokorɛ saa? Afei, yɛhunu sɛ
“wɔ mfitiaseɛ no” na biribiara nam nhyehyɛeɛ pɛpɛɛpɛ so na ɛne
Nyankopɔn kɔ nokorɔ, na biribiaramfirii nhyehyɛeɛmu.
92 Biribiara a ɛwɔ soro daso ara wɔ nhyehyɛeɛ mu; nsoromma
no nyinaa, nsoromma akuo, awia ne okyinsoromma ahodoɔ a
etwa ho hyia, biribiara wɔ nhyehyɛeɛ mu pɛpɛɛpɛ. Sɛ ɛmu baako
tu anammɔn a, ɔbɛseɛ nhyehyɛeɛ no nyinaa.
93 Afei montie. Mohunu anaa? Dwumadie baako gyae kakraa bi
a ɛsɛe nhyehyɛeɛ no nyinaa! Afei, berɛ a na onipa neOnyankopɔn
namkwankorɔ soɔ no, ɛyɛ ɔbarima baako ne ɔbaa baako no, ɔbaa
yi yɛɛ bɔne na ɛyii asaseso nhyehyɛeɛ nyinaa firii Nyankopɔn
kwan so. Ne saa nti, asɛm baako awɔde kaaNwoma yi ho, anaasɛ
Asɛm baako a wɔyi firii Mu no, ɛyi Kristoni firi Onyankopɔn
kwan so, ɛyi asafo firi Onyankopɔn kwan so, ɛyi abusua firi
Onyankopɔn kwan so. Gyedini biara bɛtumi afiri mu, ɛnam sɛ
wannye Onyankopɔn Asɛm biara no nti.
94 Afei, ɛyɛ ɔbaa no na ɔde ntetemu baa efie a na ɔdɔ wɔ mu
no. Na ɛnyɛ Kerubim na ɛhaa asase no. Na ɛnyɛ Adam a ɔtoo
efie no twenee abɔnten. Ɛnyɛ biribi foforɔ bi na ɛtoo efie no
twenee abɔnten, na ɔyii adeɛ no nyinaa firii kwan mu, mmom
ɔbaa, Hawa. Na ɛha na saa “mfitiaseɛ no,” a Yesu kaa ho asɛm
no, wɔ sɛee no. Yesu kaa sɛ, “Mfitiaseɛ no, Onyankopɔn yɛɛ
ɔbarima baako, ɔbaa baako, sɛdeɛ obiara teɛ.” Na afei berɛ a saa
ɔbaa yi…ɛnyɛ pɔnkɔ bedeɛ, ɛnyɛ kraman bedeɛ; mmom ɔbaa
no, ɔno na ɔsɛee Onyankopɔn kwan a na ɛsisisoɔ wɔ asase so wɔ
ne dwumadie nyinaa mu, na ɔde biribiara hyɛɛ owuo mu. Ɔbaa
no, ɛnyɛ ɔbarima no, na ɔbuu apam no so. Ɔbaa no na ɔbuu apam
no so, ɛfiri sɛ (adɛn?) ɔbaa no traa Nyankopɔn Asɛm no hyeɛ no.
Afei, sɛ ɔbuu ɔne ne kunu apam no so a, na ɔbuu ɔne Nyankopɔn
apam no so; ɛnneɛ, esiane sɛ ɔbaa no buu ɔne Nyankopɔn apam
no so no, ɔbuu ɔne ne kunu apam no so.
95 Na berɛ a wo buu wo bɔhyɛ ɛne w’apam de ma Nyankopɔn
Asɛm no so no, ɛno na ɛde asɔrekɔfoɔ mmaratofoɔ bebree aba no,
ɛfiri sɛ nnipa kuo bi aka abom na wɔkaa sɛ, “Ɛyɛ, Na ɛnkyerɛ
saa,” na ɛyi saa ekuo no nyinaa firi Asɛm no kwan a ɛsisisoɔ
no so. “Yɛnnye Ɛno nni. Dɔkota Jones kaa sɛ Ɛno nyɛ saa.”
Nanso mmerɛ tenten a Onyankopɔn kaa sɛ Ɛyɛ saa no, Ɔkaa sɛ,
“Momma onipa biara nyɛ ɔtorofoɔ, na Me deɛ nyɛ Nokorɛ no!”
Ɛhɔ na ɛmmma no nsisisoɔ no.
96 Afei yɛhunu, sɛ esiane sɛ nsisisoɔ no asɛe nti, afei Nkwa
kwan no nso asɛe, afei nso mmerɛ kwan no asɛe, apam no asɛe,
biribiara asɛe! Ɛdeɛn na ɛde baaeɛ? Ɔbaa. Ɛno ne deɛ ɛsɛee

apam no. Afei, sɛ mopɛ sɛ mokenkan ɛno a, mo bɛtumi akenkan,
Gyenesis 3.
97 Afei, ɛyɛ saa berɛ no na wɔmaa ɔbarima dii ɔbaa so, ɛnam
Onyankopɔn Asɛm soɔ. Na ɔbaa no ne ɔbarima no diberɛ nyɛ-pɛ
bio. Na ɔbaa no ne no yɛ-pɛ wɔ abɔdeɛ mu; nanso, berɛ a ɔbaa no
buu Onyankopɔn Asɛm soɔ no nti, Onyankopɔn maa ɔbarima no
dii ɔbaa no so. Gyenesis 3:16, sɛ wopɛ sɛ wotwerɛ de to hɔ a. Na
ɔbaa no ne ɔbarima no nyɛ pɛ bio. Ɔbaa no na ɔbuu Onyankopɔn
Asɛm no soɔ.
98 Monhunu, “ɔbaa,” ɔbaa, asafo no a ɛwɔ fam ha no? Deɛ ɔsɛe
Nyankopɔn Asɛm no, a ɛmmma no nsisiso koraa. Na ɛno ne deɛ
asafo no ayɛ, ɛna ɛde honhom mu owuo aba adeɛ no nyinaa so.
Afei mobɛte aseɛ deɛ nti a mebɔ saa nnoɔma yinom so sɛdeɛ me
yɛ no. ƐyɛNokorɛ! Yei yɛ TwerɛKronkron nokwasɛm.
99 Hyɛ no nso, adɛn nti na ɔyɛɛ saa biribi sei? Ɛbɛyɛ dɛn na saa
ɔdɔfoɔ, ɔbaa hoɔfɛfoɔ, a ɔwie pɛ no…?
100 Mehunuu mfonini berɛ bi, megyedi sɛ na ɛwɔ Greece, ɛyɛ
mfoninyɛfoɔ bi a ɔkurukyiree Hawa mfonini. Na ɔyɛ adeɛ a ɛhu-
paa a wahu pɛn. Ɛno kyerɛ deɛ honam adwene bɛtumi ahunu.
Nanso, na ɔnte saa; na ne ho yɛ fɛ, ɛfiri sɛ na ɔyɛ ɔbaa a ɔwie pɛ,
mmaa nyinaa mu.
101 Monhyɛ no nso, adɛn nti na ɔyɛɛ biribi saa, berɛ a na ɔkorɔn
saa? Na ɔka ɔbarima no ho pɛɛ, ɔne ne diberɛ yɛ-pɛ. Nanso yɛn
nyinaa nim seesei sɛ wahwere ne diberɛ a ɔne ɔbarima yɛ-pɛ no,
berɛ a ɔyɛɛ bɔne no, na Onyankopɔn kaa sɛ, “Ɔbarima no na
ɔbɛdi wo soɔ firi seesei.” Afei, ɛno ne Twerɛsɛm no. Sɛ mopɛ a,
yɛbɛtumi akenkan.
102 Merema mo Atwerɛsɛm no, sɛdeɛ me nsɛe mmerɛ ma wɔn
a wɔwɔ ahomasoɔ ɔman no mu no, sɛdeɛ mo ara mobɛtumi
akenkan.
103 Monhyɛ no nso deɛ nti a ɔyɛɛ saa no. Kwan bɛn so na Satan
nyaa no?
104 Na monim sɛ da bi na Satan ne Onyankopɔn diberɛ yɛ-
pɛ? Nokorɛ na ɔyɛ, ne nyinaa mu gyesɛ ɔbɔadeɛ; na ɔno ne
biribiara, ɔgyinaa Onyankopɔn nsa nifa so, wɔ Soro, ɔkannifoɔ
kɛseɛ Kerubim no.
105 Monhyɛ no nso deɛ nti a ɔyɛɛ yei no, na ɔnni abɔdeɛ kann no
mu. Ɔbaa no nni Onyankopɔn abɔdeɛ kann no mu; ɔbaa no firi-
biribi mu. Ne saa nti, “mfitiaseɛ no,” sɛdeɛ Yesu twee adwene sii
soɔ no, na ɔbaa no nyɛ Onyankopɔn abɔdeɛ kann no bi. Ɔbaa no
firi-ɔbarimamu, berɛ a Yesu twee adwene sii “mfitiaseɛ soɔ no.”
106 Monkae, Adam na ɔyɛ baanu no onini ne ɔbedeɛ, wɔ abɔdeɛ
kann no mu, baako, nanso afei no wɔnam mfempadeɛ so tetee
ne mu.
107 Monhyɛ no nso,mmomɔfiri-biribimu, na,monhyɛ no nso,wɔ
Onyankopɔn abɔdeɛ mu nyinaa no ɔno nko ara, wɔ mmoadoma

ɛne biribiara a aka mu no, ɔbaa no nko ara na wɔyɛɛ no kwan
sei so. Na abedeɛ a aka nyinaa no na wɔwɔ abɔdeɛ kann no mu.
Abedeɛ a aka nyinaa no na wɔwɔ abɔdeɛ kann no mu, nanso na
Hawa nni abɔdeɛ kann no. Hwɛ, na ɛsɛ sɛ wɔyɛ ɔno saa kwan no
so. Yɛbɛduru hɔ ɛyɛ kakra a. Monhyɛ no nso, saa abɔdeɛ yi a na
ɔbaa no wɔ mu no, na ɔnni kann no mu no, na mmom ɔfiri-biribi
mu. Na wɔ saa abɔdeɛ yi mu no, biribi yɛ…
108 Afei mempɛ sɛ mɛhamo atenka, nanso mepɛ sɛ meka Nokorɛ
no kyerɛmo. Namonkɔso ntena ase komm;mo ayɛ no yie.
109 Biribiara nni hɔ a wɔnweneeɛ sɛ ɛnnaadaa, sɛ ɔbaa a ɔyɛ
daadaafoɔ. Biribiara rentumi nyɛ saa; biribiara nni hɔ a wɔyɛɛ
no saa kwan no so.
110 Nso, biribiara nni hɔ a ɛyɛ mmerɛ sɛ wɔbɛtumi adaadaa no
te sɛ ɔbaa. Afei, ahweaseɛ no kyerɛ sɛ saa asɛm yi yɛ nokorɛ,
ahweaseɛ no a ɛwɔ mfitiaseɛ no.
111 Na ɔnnni abɔdeɛ kann nomfitiaseɛ nomu. Na ɔwɔ Adammu,
nanso ɛnyɛ ɔbedeɛ bɔbea, ɔbaa no ara, wɔ mfitiaseɛ no. Ɔbaa no
firi-biribi a wɔyɛɛeɛ mu.
112 Afei, biribiara nni hɔ a wɔnweneeɛ a ɔtumi daadaa, na
wɔdaadaa no, a ɛyɛ mmerɛ te sɛ ɔbaa. Biribiara nni hɔ a
wɔnweneeɛ anaasɛ ɔbɛtumi agyae ne ho mu sɛdeɛ ɔbaa bɛtumi
ayɛ. Monwene ho seesei. Biribiara nni hɔ a wɔnweneeɛ, wɔ
abɔdeɛ nyinaa mu, a ɔbɛtumi agyae ne ho mu sɛdeɛ ɔbaa bɛtumi
ayɛ. Ɔbaa bɛtumi atete ɔbarima akoma mu asiniasini wɔ mmerɛ
so asene biribiara a ɛwɔ wiase, ɛyɛ ne yere. Ma saa ɛyere ketewa
fɛɛfɛ no ɛne ɔbarima foforɔ ntu anammɔn wɔ mpenatwee mu;
na monhwɛ saa abranteɛ no sɛ ɔne ne mma te hɔ, na nisuo
firi n’aniase repram no. Wɔnwenee ɔbaa no saa kwan no so.
Wɔnwenee ɔbaa no sɛ ɔnyɛ sei. Prako biara nni hɔ, kraman biara
nni hɔ, anaasɛ aboa foforɔ biara nni hɔ, a wɔnwenee no te sɛ ɔbaa
no anaasɛ ɔbɛtumi agyae ne ho mu sɛdeɛ ɔbaa bɛtumi agyae ne
ho mu. Afei, ɛno yɛ nokorɛ.

Mede retweme nuammaanomadwene no,mepɛ sɛmohwɛ.
113 Aboa biara rentumi mmɔ ahohwie. Mo frɛ kraman
“gyantrani,” kraman bedeɛ no, mo frɛ onini no…prako
“prakobedeɛ,” nanso ɔbedeɛ no suban yɛ papa akwansini
ɔpepem sene Holiwud akunini bebree. Ɛno ne sɛnea wɔnwenee
no sɛ ɔngyae ne ho mu. Ɔrentumi…Wo deɛ susu yei ho seesei.
Biribiara nni wiase mu, a wɔyɛɛ wɔ Onyankopɔn abɔdeɛ mu, a
ɔbɛtumi abɔ ahohwie, agyae ne ho mu saa.
114 Wo ka sɛ, “Twɛn simma kakra, ‘ɔbarima’!” Yɛrebɛduru ɛno
so. Ɛsɛ sɛ ɔbaa no ka sɛ “aane.”
115 Monhyɛ no nso, biribiara nni hɔ a wɔnwenee no sɛ ɔngyae
ne ho mu, anaasɛ ɔnyɛ fi, gyesɛ ɔbaa. Ɔkraman ntumi nyɛ, prako
ntumi nyɛ, anomaa ntumi nyɛ. Aboa biara mmɔ ahohwie, anaa
ɔntumi nyɛ, ɛfiri sɛ wɔannwene no saa sɛ ɔbɛtumi ayɛ. Prako

bedeɛ ntumi mmɔ ahohwie, ɔkraman bedeɛ ntumi mmɔ ahohwie,
anomaa bedeɛ ntumi mmɔ ahohwie. Ɔbaa nko ara ne adeɛ a
ɔbɛtumi ayɛ.
116 Afei wahunu baabi a Satan kɔɔeɛ? Wohu? Nanso ɔbaa daso
ara wɔ, ɔbaa no na ɔwɔ tumi sɛ ɔka “aane” anaasɛ “daabi.” Hwɛ,
ɛgyina baabi a ɔbaa no pɛ sɛ ɔde ne ho gyina.Wohunu?Afei ɛha yi
yɛbɛtumi ahunu aboa no pefee, baabi a ɔba mu. Baabi baako pɛ
na na ɔbɛtumi akɔ. Sɛ ɛno mmɔ so nkɔ fam a, na obi yɛ nifirani.
Wohunu? Hwɛ, na ɛsɛ sɛ ɛkɔ ɔno hɔ.
117 Monhyɛ no nso, deɛ nti a mmoa no rentumi nyɛ, aboa bedeɛ,
na wɔwɔ abɔdeɛ kann no mu. Nanso na ɔbaa no nnni saa abɔdeɛ
kann no mu. Afei yɛrekɔ akyire akɔbue yei so, na afei yɛde wo
aba abɛɛfo da, ɛwɔ Apam no mu.
118 Wɔnwenee ɔbaa no, nko ara, maa fi ne abrabɔ a ho nteɛ.
Ɔkraman ntumi, na ɔbedeɛ biara ntumi. Ɛyɛ ɔbaa no na ɔbɛtumi.
Ɔkraman anaasɛ aboa foforɔ biara, afe prɛko pɛ, na ɔde nya
ne mma; ɛnyɛ ɔbarima ne ɔbaa nhyiamu anigyeɛ nti, na mmom
sɛ ɔde renya ne mma. Prakobedeɛ dada no, kraman gyantrani,
afe prɛko pɛ, berɛ baako, ɛno yɛ sɛ ɔde renya ne mma. Nanso
wɔnwenee ɔbaa sɛ berɛ biara a ne kɔn dɔ no. Mewɔ nnoɔma
bi wɔ ha a m’ayi afiri mu seesei; wobɛtumi asusu deɛ aka no
ho. Kraman ɔrentumi nyɛ; ɔbaa bɛtumi ayɛ. Me wɔ anidasoɔ sɛ
HonhomKronkron no nyi nkyerɛmo deɛm’ayi afiri mu no.
119 Ɔbaa nko ara ne adeɛ a, ɔbedeɛ a, ne ho yɛ fɛ sene onini
no. Abɔdeɛ foforɔ biara nni hɔ ɛwɔ biribiara mu. Onyankopɔn
abɔdeɛ a aka nyinaa mu no onini na ne ho yɛ fɛ, sɛdeɛ ɛwɔ mmoa
mu, nnomaa, ɛna deɛ ɛkaho, berɛ biara onini no ho yɛ fɛ.
120 Monhwɛ wansane kɛseɛ no, abɛbɛn fɛɛfɛ kɛseɛ, onini kɛseɛ;
ɛne wansane bedeɛ, ketewa hobraseɛfoɔ no. Monhwɛ akokɔnini
kɛseɛ ne nentakra fɛɛfɛ nyinaa; ɛne akokɔbedeɛ, ketewa kɔkɔɔ
no. Monhwɛ nnomaa no, akokɔnini ɛne akokɔbedeɛ. Adɛn? Adɛn
nti na ɛte saa, ɛwɔOnyankopɔn abɔdeɛ nyinaamu? Abɔdeɛ biara,
onini no mu na ahoɔfɛ wɔ. Wɔ nnwammaa mu, wɔ mprako mu
no—no, wɔ mpɔnkɔ mu no, wɔ biribiara mu no, berɛ biara ɛyɛ
onini kɛseɛ no na ne ho yɛ fɛ, na wɔ nnomaamu no.
121 Nanso wɔ nnipa nyinaa mu no, ɛyɛ ɔbaa no na ne ho yɛ fɛ,
ɛnyɛ ɔbarima no; sɛ ɛyɛ ɔbarima no a, na mfomsoɔ bi wɔ hɔ, na
aba bi adi-afra wɔ baabi. Ɛyɛ saa kwan no so kann no. Adɛn?
Adɛn na wɔyɛɛ no saa? Sɛdeɛ ɔde bɛdaadaa. Deɛ ɔnwenee ɔbaa
no, Satan, ɔdaso ara reyɛ ne ho adwuma, nso, wɔ saa nna a ɛdi
akyire yi mu no.
122 Momma me nyina ha berɛ tiaa bi. “Ahoɔfɛ!” Monim, wɔ
ɔsɛeɛ a ɛdikan no, wɔ wiase nyinaa, wɔ ewiase, anaasɛ ewiase
baabiara, na ɛfiri mmaa a wɔn ho yɛ fɛ? “Berɛ a Onyankopɔn
mmammarima hunuu onipa mmammaa sɛ wɔn ho yɛ fɛ no,
wɔwarewaree wɔn.” Ɛno yɛ nokorɛ?

123 Mo ahyɛ no nso sɛ mmaa ahoɔfɛ akɔ soro wɔ saa da yi mu?
Mahunu Pearl O’Brienmfonini, a ɔno na na ɔyɛ ɔbaa a ne ho yɛ fɛ
paa wɔ ɔman no mu, wɔ berɛ baako mu. Abaayewa biara nni saa
sukuu yimu a ɔnnii-dunkron a ɔbɛkyɛne-no, sɛ ɛba ahoɔfɛmu a.
124 Mmaa ahoɔfɛ no a akɔ soro no rekyerɛ nnaadaa berɛ. Berɛ
bɛn na asafo no yɛɛ fɛ paa kyɛne sɛdeɛ ɛteɛ ɛnnɛ yi? Biribiara
a ɛreyi kyerɛ yɛ kɛseɛ, adan fɛɛfɛ akɛseɛ, ɛna yei mpempem mu
ɛna sɛɛmpempemmu.Monhunu anaa, “ɔbaa,” no nnaadaa no!
125 Afei, biribiara nni hɔ a ɛbɛtumi agyae ne ho mu te sɛ ɔbaa,
na wɔnwenee no sɛdeɛ ɔbɛtumi adaadaa. Na Satan reyɛ ne so
adwuma paa ɛnnɛ, wɔ saa nna a ɛdi akyire yi mu, ɛfiri sɛ ɔno
na ɔnwenee ɔbaa no. Mɛtumi akyerɛ ɛno seesei ara. Sɛ mekɔ
mfitiaseɛ pɛɛ, deɛ ɔhyɛɛ aseɛ yɛ adwuma wɔ ne so no, Adam
anaasɛ Satan, Onyankopɔn anaasɛ Satan? Wahu, ɔno ne ɔbaa no
yɛfoɔ. Ɛyɛ ɔbaa no akodeɛ kɛseɛ sɛ ɔde bɛto ɔbarima awura ne
fi no mu, berɛ a ne ho yɛ fɛ, ɔbɛtumi adane ɔbarima no wɔ kwan
biara a ɔpɛ so. Onuabarima, ɛnyɛ nsanombea a ɛwɔ fam ha na
ɛbɛnya ɔbarima no; ɛyɛ ɔbaa hoɔfɛfoɔ no a ɔnam abɔnten no,
ɔrekyinkyim ne ho, na wabɔ adagya kakra no. Ɛno ne deɛ ɛde…
Ɔno ne ɔdaadaafoɔ no a ɔwɔ hɔ pɛɛ. Na ɔde di awu, nokorɛ ni
ɔdi awu. Ebia wobɛbisa me asɛm afa Satan ho sɛ ɔno ne ɔbaa no
yɛfoɔ, nanso ɛno ne Nokorɛ no. Satan na ɔnwenee ɔbaa no. Ɔdaso
ara reyɛ.
126 Momma me nkyerɛ mo biribi wɔ Twerɛsɛm no mu. Ɛsɛ sɛ
mede mo sane kɔ Twerɛsɛm mu, na monya mo nsusuiɛ wɔ ho
sɛdeɛ mohu no ɛnnɛ.
127 Satan ne ɔbaako a ɔyi saa ahoɔfɛ no kyerɛ. Sɛ anka yɛbɛhyɛ
no nso a, na ɔno na na ne ho yɛ fɛ paa wɔ Abɔfoɔ no nyinaa mu
wɔ Ɔsoro. Ɛyɛ nokorɛ saa? Na ɔnyaa ɔpɛ sɛ ɔyɛ Ɔsoro baabi a
ɛhɔ yɛ fɛ paa sene Maikael ahennie no. Ɛyɛ nokorɛ saa? Afei
nso, ɔde rekyerɛ sɛ Kain na ɔyɛ ne ba no, ɔde ɔsom a na ɛyɛ
fɛ paa baae, ɔde nnuaba ɛne nhwiren siesiee n’afɔrebukyia, ɛne
deɛ ɛkeke ho. Ɛyɛ nokorɛ saa? Ahoɔfɛ! Bɔne ɛyɛ fɛ, deɛ yɛfrɛ no
ahoɔfɛ ɛnnɛ yi. Na bɔne namahoɔfɛ so, daadaa.Worenhwɛ ɔbaa a
ɔnam abɔntene so na wonka deɛ ɛwɔ n’akoma mu. Wahu? Nanso
na mepɛ sɛ meka saa nnoɔma yinom sɛdeɛ mobɛtumi ahu deɛ nti
a Satan ne ɔbaa no yɛfoɔ. Ɛyɛ nokorɛ pɛpɛɛpɛ, ɔno ara ankasa
ne ba kyerɛɛ saa, Kain. Afei, ɔbaa no ne ho yɛ fɛ sɛdeɛ ɔbɛtumi
adaadaa.
128 Ewiase no ɛyɛ fɛ sɛdeɛ ɛbɛtumi adaadaa. Me kyerɛ kosmos,
ewiase nhyehyɛeɛ no. Ɛyɛ fɛ sɛdeɛ ɛbɛtumi adaadaa, meamea
fɛɛfɛ akɛseɛ ɛna anigyeɛ asetena.
129 Monkae odiyifoɔ no, Amos, berɛ a ɔbaaeɛ na ɔhwɛɛ kuropɔn
no mu, na ɔhunuu no te sɛ abɛɛfo Holiwuud, n’ani nketewa no
yɛɛ nketewa, ɛwɔ saa ɛdwono nwi no a ɛsensɛne n’anim no ase.
Na ɔde Nkransɛm nante kɔɔ hɔ, na ɔpaee Mu guu saa beaɛ hɔ.

Ɔkaa sɛ, “Onyankopɔn korɔ no ara a mogye to mu sɛ mosom no
no, ɔbɛsɛe mo!” Ɛyɛ nokorɛ.
130 Bɔne, ɛyɛ fɛɛfɛ. Wɔyɛ Yuda mfonini sɛ akɔkora bi a waboro
nsa nenam abɔntene baabi, na nwansena atu agu n’ano mu, ɛne
deɛ ɛkeka ho, sɛ Yuda. Na Yuda ho yɛ fɛ, a ne ho yɛ den, sɛ
ɔdaadaafoɔ. Ɔnyɛ saa ɔbarima no a wobɛhu no wɔ woho no,
ɔnyɛ ɔbarima no a saa (okuani dada no a) ɔbaaeɛ a ɔhyɛ atadeɛ
ngusoɔ no, sɛ ɔrehwehwɛ wo yere no; ɛyɛ saa ano dɛɛdɛ no, ɔno
ne ɔsesafoɔ.
131 Ewiase aniwa hu bɔne sɛ adeɛ a ɛyɛ fɛ, nanso wɔnhu
Onyankopɔn wɔ saa ahoɔfɛ no mu. Na monim saa? Onyankopɔn
yɛhu no wɔ suban mu, suban fɛɛfɛ mu.
132 Wɔ Twerɛ Kronkron no mu, Yesaia 53, sɛ Mopɛ sɛ mo twerɛ
Twerɛsɛm no a. Twerɛsɛm pii na wɔatwerɛ wɔ ɛfa ha wɔ ho.
Yisaia 53, Twerɛ Kronkron no kaae faa yɛn Awurade Yesu ho,
sɛ, “Na ɔnni ahoɔfɛ biara a ɛbɛma yɛn ani agye Ne ho. Na yɛyii
yɛn anim huntaa No.” Ɛyɛ nokorɛ saa? Yɛammu No hwee, ɛfiri
sɛ na Ɔnni ahoɔfɛ. Ɔno na ebia ɔyɛ obi ketewa, nabati-hwɛ fam,
ɔbere-kakra, na wammu No sɛ ɔyɛ kandifoɔ. Na ɔnsɛ kandifoɔ.
Ɔkaa abɔntensofoɔ-kasa, ɛna deɛ ɛkeka ho, te sɛ deɛ nnipa no
yɛ, papahwekwaafoɔ no, ne saa nti na Ɔnsɛ obi a Ɔyɛ nwomanim
ni kɛseɛ bi, wasua adeɛ, mehemehe, ɔhyɛ ataade tenten, ɛna
biribiara. Na ɔyɛ Onipa biara kɛkɛ. “Na Ɔnni ahoɔfɛ, a ɛbɛma
yɛn ani agye Ne ho.” Ɔdii ahyɛmfire wɔ nnipa no mu, ɔkɔɔ so
ara, na wɔnnim Oni ko a na Ɔyɛ. Na ɔnsɛ nyame a ɔrenante kɔ,
deɛ yɛbɛsusu sɛ ɔyɛ nyame. Nanso, sɛ ɛteɛ biara, na Ɔyɛ!
133 Mo hyɛɛ no nso berɛ a Awurade Nyankopɔn ka kyerɛɛ—
kyerɛɛ Samuel sɛ, “Kɔ Yisai fie na kɔsra ne mmammarima nomu
baako ngo, sɛ ɔhene, na ɔni Saulo adeɛ”?
134 Afei, nnipa no yii Saulo, berɛ a Samuel nokorɛ mu ka kyerɛɛ
wɔn sɛ ma wɔnyɛ saa. Ɔkaa sɛ, “Onyankopɔn mpɛ sɛ mobɛnya
ɔhene; Ɔno ne mo Hene.” Na ɔkaa sɛ, “Maka biribi akyerɛ mo,
ɛwɔ Awurade Dinmu, nanso gyesɛ deɛ ɛbamu?Masrɛ mo hɔ sika
anaasɛ biribi foforɔ, a ɛno namede te ase anaa?”
135 Wɔkaa sɛ, “Daabi, wonsrɛɛ yɛn hɔ sika da. Na deɛ wo kaaeɛ
biara no, wɔ Awurade Din mu no, ɛbaa mu. Nanso yɛpɛ ɔhene
no, sɛ ɛteɛ biara,” enti wɔyii Saulo. Hwɛ deɛ ewiase yiiɛ! Hwɛ
deɛ Israel yiiɛ! Israel, deɛ Onyankopɔn asra wɔn ngo no, wɔyii
onipa a ɔwɔ abatire na ɔware kyɛne ɔbarima biara a ɔwɔ ɔman
no mu; ɔkɛseɛ, ɔso, kamakama, aberanteɛ a ne ho-yɛ fɛ, na berɛ
biara ɔwɔ sintɔ.
136 Nanso Onyankopɔn kaa sɛ, “Merebɛyi ɔhene mama mo a Me
ara mayi no.” Enti Ɔkaa sɛ, “Samuel, merenka nkyerɛ wo deɛ
ɔteɛ, nansowo deɛ kɔ hɔ. ƆyɛYisaimmammarima nomubaako.”
137 Na Yisai, ne yere, ɛne wɔn nyinaa hwɛɛ hɔ hyiaae, kaa sɛ,
“Aane, yɛn babarima panin, ɔyɛ kɛseɛ, tenten, ɔbarima fɛɛfɛ,

ɔhene ahenkyɛ no bɛfata no paa. Ɔyɛ nitefoɔ. Ɔnim nwoma. Ɔyɛ
nnipa papa.Me nim sɛ ɔbɛyɛ papa. Ɔka ne nsɛm yie.”
138 Berɛ a wɔde no baaeɛ no, Samuel faa ngo toa no na ɔkɔɔ ne
nkyɛn. Ɔkaa sɛ, “Daabi, Awurade nyii no.” Enti ɔfaa wɔn nyinaa
so, kɔsii mmammarima nsia so, na Awurade anyi wɔn mu biara.
Ɔkaa sɛ, “Ɔfoforɔ nni hɔ anaa?”
139 “Oh,” ɔkaa sɛ, “aane, ɔbaako wɔ hɔ, ɔrehwɛ nnwan wɔ
akyire hɔ. Ɔtena akyire hɔ na ɔrebɔ nnwom, na ɔreto nnwom, na
ɔreteam, na ɔkɔso ara. Nanso, ɔyɛ akumaa a ne mmati wɔ-fam,
aberanteɛ-a ɔbere, ɔremfata ɔhene.”
140 Ɔkaa sɛ, “Monkɔ fa no mmra.” Na berɛ a Dawid baa odiyifoɔ
no anim no, odiyifoɔ no tuu mmirika faa ngo no na ɔhwie guu
ne tiri so, kaa sɛ, “Yei ne deɛ Onyankopɔn ayi no.” Ɛnyɛ ahoɔfɛ;
mmom suban. Onyankopɔn hwɛ suban.
141 Onipa hwɛ honam mu ahoɔfɛ. Ɛyɛ nnaadaa. Na ɛno nti na
wɔmaa ɔbaa saa ahoɔfɛ no, de ma nnaadaa, sɛ ɔbɛdaadaa. Ɔbaa
hoɔfɛfoɔ, sɛ wamfa anyɛ adwuma wɔ kwan papa so a, ɛbɛyɛ
nnomee ma no; na ɛno de no bɛkɔ amanehunukrom ntɛm sene
biribiara ame nim. Sɛ ɔbaa no…Sɛ ɔbaa ho tumi yɛ fɛ a, nokorɛ,
mmerɛ tenten a ɔne ne kunu tena na ɔyɛ deɛ ɛyɛ no, na ɛno—ɛno
yɛ kama ɛne anigyeɛ. Nanso ɔbaa no bɛtumi afa adekorɔ no ara
na, me, sɛnea ɔbɛtumi de adaadaa, ɛfiri sɛ wɔde maa ɔbaa no sɛ
ɔnyɛ saa.
142 Monhyɛ no nso, afei, nanso Onyankopɔn da ne ho adi wɔ
subanmu. “Na ɔnni ahoɔfɛ a ɛbɛma yɛn ani agye Yesu ho,” nanso
na suban biara nni hɔ da a ɛte sɛ Ɔno, wɔ asase so.
143 Afei yɛhunu sɛ, ɛnnɛ, sɛ—sɛ asafo no suban, Satan ɛne ne
kuo, wɔhwehwɛ asafo akɛseɛ, fɛɛfɛ, nnoɔma fɛɛfɛ. Ɛno ne deɛ
ewiase hwehwɛ no ɛnnɛ. “Oh, ɛyɛ ɔhwɛfoɔ no, ɔkɛseɛ no sɛɛ-ne-
sɛɛ berɛ, sɛɛ-ne-sɛɛ, ɔsɔfoɔ ankasa ɛna nyamesomni, ɔpue, saa
ataade tenten kɛseɛ, ɛna nnoɔma te saa.”Wɔfrɛ ɛno ahoɔfɛ.
144 Nanso Onyankopɔn ahotefoɔ paa no hwehwɛ Asɛm a w’adi
ho adanseɛ no suban.
145 Ɛno ne deɛ ahotefoɔ no yɛɛeɛ wɔ saa da no mu, berɛ a
wɔhunuu Yesu. Na ɔnyɛ hwee sɛ wohwɛ no a, nanso wɔhunuu
Onyankopɔn ɛwɔNemu.Wɔhunuu sɛ naOnyankopɔn kaNe ho.
146 Ɛno ne sɛnea saa nkurɔfoɔ no, Yoab ɛna saa nnipa no a na
wɔka Dawid ho no, ɔpanin kumaa bi, nanso wɔhunuu no—no
sɛ onipa no wɔ ne mu. Wɔhunuu sɛ Onyankopɔn wɔ ne mu, na
wɔnim sɛ ɔrebɛdi tumi dabi. Wɔn…Ɔbaako kumm saa Goliat
anuanom nnum no, ɔno-nkoara. Ɔbaako kummmmarima ahasa;
berɛ a na mmaa bi reyiyi adua de ayɛ aduane, na asraafoɔ no
apue afiri hɔ, na ɔfaa pea na ɔkumm mmarima ahasa, Filistifoɔ.
Suban! Adɛn? Wɔtenaa Dawid nkyɛn pɛɛ. Na wɔnim sɛ ngosra
no wɔ ne so, na wɔnim sɛ ɔrebɛdi tumi.

147 Asafo no mfonini krɔgyee ɛnnɛ deɛ Ɔne Asɛm no bɛtena!
Yɛnim sɛ wɔrebɛdi Ne ho adanseɛ. Yɛnim sɛ Ɛreba wɔ tumi mu
da bi. Ɛwɔ mu sɛ Saulo…Na ɔyɛ ɔkobɔni firi aman a aka no
ho, nanso na wɔnim sɛ ɔrebɛdi tumi. Yɛnim sɛ Ɔrebɛdi tumi,
nso, enti yɛ fa saa Asɛm no na yɛgyina hɔ pɛɛ, ɛmfa ho ne deɛ
yɛbɛhwere. Sɛ ɛsɛ sɛ yɛtwa Filistifoɔ no, anaasɛ yɛhuri tɔ amena
mu na yɛkum gyata a, sɛdeɛ ɔbaako yɛɛeɛ no a, yɛkɔ sɛ ɛteɛ biara,
ɛfiri sɛ ɛyɛ ɔno…ɛno ne kwan a Onyankopɔn nwenee no sɛ ɛnyɛ.
Yɛhwehwɛ suban.
148 Wo deɛ bisa me seesei ara, “Adɛn nti na Ɔmaa kwan maa
wɔnwenee ɔbaa no saa?” Mempɛ sɛ me fa berɛ pii, ɛfiri sɛ me wɔ
bebree ka wɔ ha. “Adɛn,” asɛmmisa no bɛba afei, “adɛn nti na
Onyankopɔn yɛɛ ɔbaa yi te sei? Adɛn nti na Ɔmaa kwan maa no
yɛɛ saa?” Na ɛyɛ ma Ɔno Ara ne pɛ. Nokorɛ.
149 Afei sɛ mopɛ sɛ mo bue mo Twerɛ Kronkron no mu simma
kakra a, momma yɛmmue nkɔ Romanfoɔ 9, simma kakra, na
menkyerɛ mo biribi, sɛnea Onyankopɔn yɛ saa nnoɔma yinom, sɛ
mopɛ sɛ—sɛ mo kenkan a. Na yɛtumi hunu ha deɛ Onyankopɔn
yɛ de ma Ɔno ara Ne pɛ. Romanfoɔ 9:14.

Afei ɛdeɛn na yɛbɛka afei?

Adeɛ a ɛntene wɔ Onyankopɔn hɔ?…
150 Berɛ a Ɔyii Esau, anaasɛ ɔyii Yakob ɛna ɔpoo Esau no, ansana
wɔn mu biara bɛnya kwan ayi bie no, ɔno ara, ɛnyɛ wɔn mu
biara; ansana wɔwoo wɔn no, wɔdaso ara wɔ maame awotwaa
mu no, Onyankopɔn kaa sɛ, “Me tane Esau, na me dɔ Yakob.”
Wohu? Adɛn?

Ɛfiri sɛ ɔka kyerɛɛMose sɛ, deɛmɛhu nommɔbɔ no ara
na mɛhu no mmɔbɔ, na deɛ me yam hyehye me ma no no
ara na me yam bɛhyehye me ama no.

Ɛnneɛ na ɛmfiri…deɛ ɔpɛ, anaasɛ…deɛ ɔtummirika
no, na mmom ɛfiri Onyankopɔn a ɔhunu mmɔborɔ no.

Na twerɛsɛm no ka kyerɛɛ Farao sɛ, Mpo yei ara nti na
mama wo so, sɛ Mɛyi me tumi adi wɔ wo mu, na wɔabɔ
me din asase nyinaa so.

Ɛnneɛ…ɔno (Afei monhwɛ ha.)…-ansa…deɛ ɔpɛ
na ɔhu no mmɔborɔ, na deɛ ɔpɛ na ɔma n’akoma yɛ den.

Wo bɛka sɛ…akyerɛ me, Adɛn nti na ɔdaso…nunu
onipa? Na hwan na ɔne ne pɛ a ɔpɛ no di asie?

Ɛnneɛ, O onipa, hwan ne wo a wotuatua Onyankopɔn
asɛm ano? Anwonneɛ bɛse ɔnwomfoɔ sɛ, Adɛn nti na
woyɔɔ me sɛɛ?

Okukunwomfoɔ nni dɔteɛ so tumi, sɛ ɔde dɔtetoa korɔ
no ara nwono kukuo baakoma no nya anidie, na ɔnwono
foforɔ nso a ɛnni anidie?

Na sɛ Onyankopɔn, pɛ sɛ ɔyi n’abufuo adi, na ɔma
wɔhunu ne tumidie, nanso ɔde…abodwokyerɛ bebree
kuraa abufuo adeɛ a wɔasiesie ama ɔsɛeɛ no mu:
…sɛ ɔbɛma wɔahunu n’animuonyam ahonya nso

mmɔborɔhunu adeɛ a wɔasiesie ama animuonyam,
151 Afei ɛne Ɛno ngye kyimberɛ kakra. Onyankopɔn yɛeɛ!Na ɛsɛ
sɛ ɔyɛ no kwan sei so. Na ɛsɛ sɛ ɛwɔ hɔ. Afei montie. Afei bɛyɛ
simma nnum,mepɛ sɛme twemo adwene si biribi so.
152 Ɛdeɛn neOnyankopɔn?Onyankopɔn yɛ ɔkɛseɛDaa.Mfitiaseɛ
no, akyirikyiri hɔ ansana mfitiaseɛ bɛwɔ hɔ no, na Ɔnyɛ
Onyankopɔn mpo. Na monim saa? Onyankopɔn yɛ “adeɛ a
wɔsom,” na na biribiara nni hɔ a wɔbɛsom No. Na ɔno nko ara
na ɔteɛ.
153 Na subansu wɔ Ne mu. Deɛn ne subansu? Adwene. Afei
mobɛnya biribi a ɛbɛfa anadwo yi adesua ho. Monhyɛ no nso, na
Ɔwɔ Ne subansu a na ɛwɔ Ne mu. Afei, na ɛwɔ Ne mu sɛ ɔbɛyɛ
Agya, na ɛwɔ Ne mu sɛ ɔbɛyɛ Onyankopɔn, na ɛwɔ Ne mu sɛ
ɔbɛyɛ Ɔba, na ɛwɔ Ne mu sɛ ɔbɛyɛ Agyenkwa, na ɛwɔ Ne mu sɛ
ɔbɛyɛ Ɔyaresafoɔ. Na saa nnoɔma yi nyinaa a ɛwɔ ha yi reyi Ne
subansu akyerɛ. Biribiara nni hɔ a ɛnni nhyehyɛeɛ mu. Mo susu
sɛ Onyankopɔn anhunu awieɛ ɛfiri mfitiaseɛ no anaa? Nokorɛ ni,
Ɔhunuuɛ. Biribiara nni hɔ a ɛnni nhyehyɛeɛ mu, ɛyɛ sɛ ɔreyi Ne
subansu adi.
154 Afei, na Ɔrentumi mmu atɛn tenenee na ɔmma onipa nhwe
ase. Na ɛsɛ sɛ ɔde no to nyinasoɔ baako so, sɛ ɔtumi yi deɛ ɔpɛ, sɛ
ɔyi deɛ ɔno ara pɛ, nanso na onim sɛ ɔbɛhwe ase.
155 Afei, Ɔrentumi nyɛ Agyenkwa gyesɛ biribi ayera. Ɔrentumi
nyɛ Ɔyaresafoɔ gyesɛ biribi yare. Ɛsɛ sɛ saa nnoɔma yinom yɛ wɔ
saa kwan no so. Onyankopɔn yɛɛwɔn saa sɛdeɛNe subansu kɛseɛ
no bɛtumi ada adi. Sɛ na ɛno nni hɔ a, anka Ɔrenyɛ Agyenkwa
da. Nanso yɛnim sɛ na Ɔyɛ, mpo ansana berɛ bɛwɔ hɔ, na Ɔyɛ
Agyenkwa. Na ɔyɛ Agyenkwa, enti na ɛsɛ sɛ biribi wɔ hɔ a
wayera. Ɛbɛyɛ dɛn na ayɛ?
156 Sɛ Ɔgye nkwa na ɔhwere no a, sɛ ɔgye nkwa kɛkɛ a, ɛnneɛ
na ɔmmu atɛn tenenee wɔ N’Atɛmmuo mu. Ɔrentumi mfa onipa
nkɔ amanehunukrom, na ɔmmu atɛn tenenee. Ɔyɛ ayamyɛ, ɔdwo,
nokorɛ, ɔnokwafoɔ, ɛna Ɔyɛ Temmuafoɔ kɛseɛ. Hwɛ, Ɔbɛyɛ
adwuma atia Ne ho.
157 Enti na ɛsɛ sɛ ɔde onipa to ha, na ɔyɛ no obi a ɔwɔ kwan sɛ
ɔhwɛmu yi deɛ ɔpɛ, sɛdeɛ ɔno, ɔnim sɛ, ɔbɛhwe aseɛ; na onipa no
a, ɔwɔ Ɔno ara Ne suban so no, ɛbɛyɛ dɛn na ɔbɛtumi ahwe aseɛ?
Afei mo rehunu da no Hann no? Enti, na ɛsɛ sɛ Ɔyɛ biribi a ɛfiri
biribi-mu, biribi firi abɔdeɛ kann no mu. Afei mo hunu. Wahu?
Ɛhɔ na mo aba no. Wahu? Afei, ɛno ne deɛ ɛhwee aseɛ. Ɔno na
ɔyɛɛeɛ, berɛ a ɔnim sɛ ɔbɛhwe aseɛ. Na wɔde ahyɛ Satan nsam,
sɛ adeɛ a ɛnni anidie. Ɛhe na anidie wɔ ɛnnɛ? Monnwene ɛno ho.
Monhyɛ no nso yie seesei.

158 Afei bio, deɛ nti a wɔnwenee no wɔ saa kwan no so na ɛnte sɛ
abedeɛ foforɔ no, adɛn nti na wɔnwenee ɔbaa no saa na ɛnyɛ te sɛ
abedeɛ foforɔ no? Abedeɛ foforɔ no mu biara nni hɔ a wɔnwenee
no te saa. Wɔnte saa, ɛnnɛ. Wɔrentumi nyɛ saa. Wannyɛ no saa
kwan no so, ɔbaa no ntumi nyɛ saa. Adɛn nti na Wannyɛ saa
ɔbedeɛ yi, ɔbaa, te sɛ abedeɛ afoforɔ no, sɛdeɛ ɔbaa no bɛyɛ kwan
korɔ no ara so, sɛ ɔbɛtumi atete nemma? Afei ɔbɛnya ne kunu, na
ɔbɛtena ase; na berɛ so sɛ ne ba no ba a, ɔbɛnya n’abɔfra. Adɛn—
adɛn nti na Ɔyɛɛ ɔbaa no te sei?
159 Merentumi nka saa nsɛm yinom. Namote deɛ merekasa fa ho
no ase, mo nnyɛ anaa? Sɛmo bɛtumi ate aseɛ a, monka sɛ “amen.”
[Asɔrefoɔ no ka sɛ, “Amen.”—Ɔs.] Aane. Wahu? Mmaayewa tete
ha, ɛna mmarimaa, hwɛ. Nanso mo nim, aboa no ɛsɛ sɛ ɔbɛduru
berɛ bi mu afe nomu, afei na wahyia ne hokani, afei na ne nyinaa
ne no. Nanso, ɔbaa deɛ, ɛyɛ berɛ biara. Na adɛn nti na Ɔyɛɛ
no te sei?
160 Afei monhwɛ Ne nhyehyɛeɛ kɛseɛ no sɛ ɛreda adie, berɛ a
yɛrekɔ mu ha no, sɛdeɛ ɛyɛ pɛ sɛdeɛ ɛbɛtumi ayɛ pɛ. Na me nnim
yei kɔsi sɛ da foforɔ bi no.
161 Adɛn nti na Wannyɛ ɔbaa no te saa mfitiaseɛ no, te sɛ
N’abedeɛ a aka no? Ɛfiri sɛ ɛnyɛ adeɛ a ɛbɛfata No. Ɔno ne ahoteɛ
nyinaa Asutire no. Ɛno nti na na ɛsɛ sɛ Ɔma Satan sɔ ɔbaa no
mu, deɛ ɔyɛɛ wɔ adebɔne no mu. Anka saa abɔdeɛ no bɛyɛ, anka
ɔremfata No, sɛ ɔnwenee no kane maa saa a.
162 Ne nnwuma a Ɔnweneeɛ nyinaa, wɔ adekann no mu no, ɛsisi
so. Ne nnwuma kann no nyinaa na ɛsisi so. Ɔkraman bedeɛ no,
ɔkraman nini; hwɛ, nantwie bedeɛ, nantwie nini; biribiara sisi
so. Abɔdeɛ nyinaa sisi so. Aba wu, ɛkɔ fam; te sɛ owuo, osie,
owusɔreɛ. Dua mu nsuo no firi mu kɔ fam, ɔpo n’ahahan, ɔsane
nam owusɔreɛ so de ahahan foforɔ ba afe a ɛdisoɔ no. Mohu deɛ
merekyerɛ no? Biribiara, Onyankopɔn, abɔdeɛ mpo, ne nyinaa
sisi so, wɔ baako mu; na ɛha ne ɔbaako a wɔnweneeɛ a ansisi
Onyankopɔn deɛ no soɔ. Wɔnwenee abɔdeɛ sɛdeɛ ɛntumi nyɛ
bɔne. Susu ho! Onyankopɔn, abɔdeɛ kann no, ntumi nyɛ bɔne.
163 Oh, afei monhunu seesei, wɔ saa adwenkyerɛ yi mu, adebɔne
a ɛwɔ asafo no mu? Onyankopɔn Asɛm ne kann no! Bɔne biara
nni Nyankopɔn mu. Mohu deɛ merekyerɛ no? Abɔdeɛ bi nie
a ɔnam kwan bɔne so baaeɛ. Onyankopɔn bɛnya Asafo, nanso
monhwɛ adebɔne yi a wɔwɔ no ha.
164 Onyankopɔn wɔ onini ɛna ɔbedeɛ. Nanso, saa ɔbaa yi, hwɛ,
ne nsɛnkyerɛnneɛ koraa kyerɛ deɛ na ɛwɔ Onyankopɔn nsusuiɛ
mu. Yɛbɛtumi afa dɔn baako, anaasɛ mmienu, na yɛabubu ɛno
mu aba fam. Ɔbaa…Ɔyɛɛ saa abɔdeɛ yi wɔ saa kwan no so, Ɔyɛɛ
abɔdeɛ no ɛna ɔdanee no sɛdeɛ Satan bɛtumi anya ɔbaa no, na
ɔyɛɛe. Ɔdaso ara anya no. Na ɛbɛyɛ sɛ ɔbɛdwane akɔ Asennua no
ho, te sɛ ɔbarima no, nso.

165 Monhyɛ no nso, abɔdeɛ nyinaa sisi so. Sɛ anka Ɔyɛɛ ɔbaa no
wɔ abɔdeɛ kann korɔ no ara so a, anka bɔne biara nni hɔ, ɛfiri
sɛ anka ɔbaa no ntumi nyɛ, anka ɔbaa no ntumi nyɛ. Ɔbaa no yɛ
adebɔne firi abɔdeɛ kann no mu.
166 Enti bɔne nyinaa yɛ Nokorɛ kann a wadane kɔ bɔne mu!
Ɛdeɛn ne atorɔ? Ɛyɛ Nokorɛ no a wadane kɔ bɔne mu. Ɛdeɛn ne
awaresɛeɛ? Ɛyɛ dwumadie papa a wadane no kɔ bɔne mu. Enti
abɔdeɛ a wadane no kɔ bɔne mu wɔ hɔ, adeɛ no nyinaa a wadane
kɔ bɔne mu wɔ hɔ. Na adeɛ no nyinaa wɔsopɛl no b-ɔ-n-e, a ɛda
hɔ. Ɛno nti na asɛmmisa no yɛ kɛseɛ saa.
167 Esini bi kɛkɛ, esini, wɔyɛ firii ɔbarima mu, sɛ ɔnam ne so
bɛdaadaa ɔbarima no; Onyankopɔn na ɔyɛɛeɛ, wakyerɛ mu ha
pɛɛ. Ɛno ne deɛ nti wɔyɛɛ no.
168 Ɔbaa hohwini ne ade foo a wobɛtumi adwene ho, wɔ asase
so. Momfa yei nkyɛ, mmabaawa. Ɔbaa nyɛ hwee sɛ nnipa
nwira adaka, ɛgye adwamman. Ɛno ne deɛ ɔbaa no yɛ nyinaa,
ɔbaa hohwini, ɔyɛ nnipa adwamman nwira adaka, efi, baabi a
atantaneɛ, efi, basabasa, atantaneɛ-mu atantaneɛ na ɛfiri ɔbaa
no mu ba. Edeɛn nti na wɔyɛɛ ɔbaa no kwan yei so? Nnaadaa nti.
Bɔne biara a ɛbaa asase so no ɛfiri ɔbaa no.
169 Na nhwehwɛmufoɔ a wɔfiri Chicago, a—a ɔbaa na ɔtwerɛɛ
saa asɛm yi, apolisifoɔ adwumano, sɛwɔhwehwɛɛmu,wɔUnited
States, United States ahenkro, sɛ, “Bɔne biara a wɔyɛɛ no kwan
biara so wɔ United States no, ɔha mu nkyekyɛmu aduɔkron-
nnwɔtwe no, na ɔbaa bi wɔmu anaasɛ na ɔtae akyire.”
170 Afei mereka yeinomnyinaa, namaba adeɛ baako sowɔ awieɛ
ha, sɛdeɛ mobɛtumi ahunu asɛm no.
171 Wɔyɛɛ ɔbaa no sɛ ɔnnaadaa, te sɛ deɛ ɔyɛɛAdamwɔmfitiaseɛ
no, ɔka kyerɛɛ no sɛ aduaba no yɛ fɛ, ɛna deɛ ɛkeka ho, de daadaa
no na watwe no afiri Asɛm no ho. Ɛno ne kwan a asafo no fa so
ɛnnɛ, ade korɔ no ara.

Nanso afei, ɛno akyi no, ɔbɛyɛɛ ɔbaa no sodifoɔ, ɛdii ne so.
172 Afei nsonsonoeɛ bɛn nie wɔ da yi mu, wɔ saa da yi adwene
mu. Sɛ anka ɔbarima no bɛyɛ ɔbaa no so sodifoɔ no, ɔbaa no
abɛyɛ ɔbarima no nyame. Nokorɛ, ɔbaa no di ɔbarima no so.
Afei ebia mobɛtumi ate deɛ maka ho asɛm no ase. Ɔbaa no nam
n’ahoɔfɛ so ɛna ne nna mu akɔnnɔ so, ɔbaa no bɔbea a Satan de
maa no, na Satan yɛ maa wɔyii no firii-biribi mu, wasoma ɔbaa
no sɛ ɔmɛdaadaa Nyankopɔn mmammarima. Na ɔbaa no bɛtumi
atwewɔnmu pii akɔ amanehunukrom akyɛne adeɛ biara a Satan
wɔ de yɛ adwuma. Ɛno yɛ nokorɛ pɛpɛɛpɛ.
173 Merekasa fa ahohwie ho seesei, ɛnyɛ mo anuanom mmaa no.
Yɛbɛmamo mo diberɛ, diberɛ papa, wɔ simma kakraa bi mu, wɔ
OnyankopɔnAsɛmmuwɔ ha. Na ɛwɔOnyankopɔn nhyehyɛeɛmu
ɛfiri mfitia—mfitiaseɛ.

174 Afei mereyɛ yei ɛnnɛ no, United States nyame ne deɛn?
Mokae wɔ asɔrefie ha mfirinhyia a abɛsene korɔ no, me kaa
nyamesɛm faa ho? Abɛɛfo da yi mu nyame, gyantrani kumaa bi te
hɔ a ɔde nnoɔma-asiesie ne ho, na watwe n’ataadeɛ aba soro atra
ne kotodwe, ɛne nnoɔma te saa.Me kaa sɛ, “Monhwɛmo nyame!”
Na ɛno yɛ papa, ɔbaa no ka dawubɔ biara ho, wabɔ adagya ne sa.
Ɔnenam abɔntene, kwan korɔ no ara so.
175 Ɛyɛ Satan adeyɔdeɛ, “ɛfiri mfitiaseɛ no,” Yesu kaae. Wohu?
Yɛhunu sɛ ɛyɛ saa seesei ara, na “ɛfiri mfitiaseɛ no,” ɛne deɛ
Ɔrekasa fa ho.
176 Afei, abosonsomfoɔ no na wɔyɛ ɔbaa no nyame, (na monim
saa?) bosombaa. Nokorɛ wɔyɛɛe. Wɔyɛɛ ɔbaa no bosombaa, ɛfiri
sɛ wɔyɛ adwamman nnoɔma wɔ wɔn som mu. Na wɔgye to mu
sɛ, “Ɔbaa no ne ɔbɔadeɛ no. Wɔ n’awotwaa mu no na ɔsoaa aba
no ɛna ɔbɔɔ adeɛ.” Ɛno yɛ atorɔ. Ɔbɔadeɛ baako pɛ na ɔwɔ hɔ,
ɔno ne Onyankopɔn. Nanso mo kae Paulo wɔ hɔ? “Diana, a ɔwɔ
Efeso,” ɔbotan bi honi, kaa sɛ, “Ɔsoro bosombaa no, na ɔde too
fam.”Monhunu sɛnea abosonsom teɛ anaa?
177 Na yɛn, yɛnnim nti, yɛsane yɛn akyi kɔ abosonsom ho bio, kɔ
mmaa ho, abɔdeɛ a wɔwɔ fam paa wɔ asase so, ɔbaa-som! Ɔbaa
bɛnya ɔbarima so tumi wɔ kwan biara a ɔpɛsɛ ɔyɛ so. Na wonnim
no, ahoɔfɛ no a ɛwɔ abɔnten no nyinaa no, saa amanehunukrom
no wɔ ne mu. Solomon kaa sɛ, “Ɔbaa no, n’apono no yɛ apono a
ɛkɔ amanehunukrom.”
178 Afei yɛhunu deɛ Yesu kaa wɔ ha pefee wɔ Adiyisɛm no mu, ti
2 ɛne nyiyimu 15, ɛfa Nikolaifoɔ nkyerɛkyerɛ no ho, saa asafo no
a watwe ne ho afiri Asɛm no ho nommaeɛ no.
179 Yɛtumi hunu ha nso, pefee, saa adefoo, amumuyɔsɛm,
nhyehyɛeɛ fi ahodoɔ a yɛwɔwɔ kasamfonini soɔ, a ɛfiri Holiwuud
gyantrafoɔ ahemmaa no hɔ. Yɛtumi hunu saa kuropɔn yi mu
fi, sɛdeɛ saa mmɔfra yinom, mmaayewa nkumaa yi a wɔredi
akɔ-ne-aba wɔ abɔnten so ha, wɔahyehyɛ ntaadeɛ nketewa,
a akyekyere wɔn, wɔrekyinkyim wɔn ho, na ɛyɛ awɔ paa sɛ
wɔkyene kɔ owuo mu. Wɔnnim sɛ ɛno yɛ bonsam na ɔreyɛ saa.
Honhommɔne na ahyɛwɔnmma, nawɔnnim!Monhunu ɔkraman
bedeɛ sɛ ɔreyɛ saa, mohunu? Monhunu ɔbedeɛ foforɔ biara a
ɔreyɛ saa, na onini biara nkɔ ne nkyɛn, nso.
180 Monhwɛ, afei mo anya mfonini no? Yɛbɛyi biribi akyerɛ
ɛnkyɛre, sɛ ɛyɛ Awurade pɛ a.

Afeimo ahunuNikolaifoɔ no,moahunuwɔn nkyerɛkyerɛ no.
181 Moahunu ahemmaa wɔanya dummiɛnsa-dunkron no, saa na
wɔfrɛ wɔn, saa gyantrafoɔ a wɔwɔ abɔnten so no. Na anka ɛsɛ
sɛ wokɔhwɛ yikyerɛ foo bi wɔ fa hɔ, na wahunu gyantrani.
Bue w’ani, hwɛ abɔntene so, deɛ ɛsɛ sɛ wo yɛ ara ne no seesei.
Baabiara ayɛ agyantrafoɔ. Aane. Wɔyɛ saa de gye deɛn? Sɛ
wɔrekanyan, wɔresɔ ahwɛ, ɛno nko ara ne adeɛ a wɔtumi yɛ de
gyeɛ. Ɔbaa no yɛ saa ɛfiri sɛ ɔyɛ fi. Ɔyɛ saa ɛfiri sɛ wayɛ ɔbaa no

saa kwan no so. Ɔbaa no nhunu sɛ ɔyɛ biribi wɔ Satan nsam a
ɔde di dwuma, na deɛ ɔteɛ ne no.
182 Wɔ yɛn sukuu ahodoɔ no mu ɛnnɛ mpo, wɔrekyerɛkyerɛ
ɔbarima ne ɔbaa nnamunnoɔma. Yɛnwiase porɔeɛ a ɛfiri mmaa-
som mu! Me nim sɛ wɔmpɛ sɛ wɔbɛgye saa adie. Ɔsɔre gyina na
ɔto nnwom bi, ɛne deɛ ɛkeka ho, da koro bi; na ɔne mmaa, tu
mmirika baabiara, anadwomu nyinaa.Wahu?Ne nyinaa yɛ. Berɛ
a, wɔ Onyankopɔn anim no, Asɛm no, ɔbaa no yɛ mmoa nyinaa
mu deɛ ɔwɔ fampaa aOnyankopɔn de baa asase so.Monhwɛ.
183 Ɛno nti na Onyankopɔn ammma no kwan sɛ ɔnkyerɛkyerɛ
N’Asɛm. Ɛyɛ nokorɛ. Timoteo a Ɛdikan 2:9-15, “Ɔbaa deɛ
memma no kwan sɛ ɔnkyerɛkyerɛ, anaasɛ ɔni tumi biara.”Wohu?
Na nso Korintofoɔ a Ɛdikan 14:34, “Momma mo mmaa no
mmua wɔn ano asafo no mu, ɛfiri sɛ wɔmmma wɔn ho kwan sɛ
wɔnkasa, ɛfiri sɛ wɔhyɛ wɔn sɛ wɔnyɛ komm; na saa na Mmara
no ka.” Nanso, ɛnnɛ, ɛdeɛn na asafo no yɛ? Wɔyɛ mmaa ahwɛfoɔ,
asɛmpakafoɔ, berɛ a Twerɛ Kronkron no mma ho kwan. Na
Twerɛ Kronkron no kaa sɛ, “sɛdeɛ Mmara no ka no,” ɛma no
sisiso, adeɛ no nyinaa.
184 Ɛte sɛ deɛ na Adwammaa no teɛ no, anadwo a ɛdi akyire no,
baabi baako pɛ a nawɔsom, ɛwɔ Adwammaa noMogya awɔhwie
guuɛ no ase. Ɛyɛ baabi baako pɛ ɛnnɛ, wɔKristomu.Kwan baako
pɛ a wo yɛ ne sɛ bra Ne mu. Ɛno ne baabi baako pɛ a wɔsom. Na
ɛyɛ saa kwan no so berɛ biara. Baabi baako pɛ awɔsom yɛMogya
no a wɔhwie guuɛ no ase.
185 Enti afei yɛhunumfonini no nyinaa sɛ ɛsorebue ama yɛn. Ɛhɔ
na ɔbaa no wɔ. Ɛno nti na Onyankopɔn mmma no nkyerɛkyerɛ,
ɔmmma no nyɛ biribiara wɔ asafo no mu na mmom ɔntena ase
komm nkata n’anim.
186 Afei motumi hunu deɛ nti me kaa nsɛm na meyɛɛ nnoɔma a
meyɛɛeɛ no, a menim yei nyinaa wɔ m’akoma mu, onuabarima,
nuammaanom? Menim, nuammaanom, me…mowɔ mo diberɛ
(berɛ kakra), ɛna suban nwanwasoɔ bi a Onyankopɔn bɛtumi
anwene wɔ mo mu. Nanso merebɔ mmɔden sɛ mɛkasa afa ɛfa
foforɔ no ho, de akyerɛ deɛ mo firi mu paa, “wɔ mfitiaseɛ no.”
Yesu kakyerɛɛ yɛn sɛ “yɛnkɔ akyire mfiri mfitiaseɛ no,” nkɔ
hunu. Ɛno ne deɛ yɛreyɛ yi.
187 Afei na ɛsɛ sɛ me bobɔ ade titiriw no soɔ ɛfa yeinom pii
ho, na mewɔ anidasoɔ sɛ mote aseɛ. Na mo nnipa no a mobɛtie
tape yi no, me wɔ anidasoɔ sɛ mo bɛte aseɛ. Merekɔ m’akyi.
De akyerɛ sɛ Yesu kaa sɛ, “Yɛnkɔ y’akyi, mfiri mfitiaseɛ no,
na yɛnhwehwɛ mu.” Nnoɔma nyinaa mu, yɛnkɔ akyire mfiri
mfitiaseɛ no. Mobɛtumi ahu, ɛnnɛ.
188 Adɛn, nkurɔfoɔ, wɔka sɛ Me tane-mmaa. Ɛno nnyɛ Nokorɛ
koraa. Me nnyɛ. Wɔfrɛ me sɛ, “Mmaa-tamfoɔ.” Monkae, wɔfrɛɛ
Paulo mmaa-tamfoɔ. Ɔbaa sɔfoɔ bi, ɛnkyɛree koraa, ɔkaa sɛ,

“Oh, wo te sɛ Paulo dada no, deɛ na ɛsɛ sɛ ɔyɛ ara ne sɛ ɔbɛkasa
afa yɛn mmaa ho.”
189 Onyankopɔn hoteni, a wɔmaa no kwan sɛ ɔntwerɛ Twerɛ
Kronkron no, Apam Foforɔ no, ɛna woregye kyim wɔ ne Nsɛm
ho yi? Ɔkaa sɛ, “Sɛ Ɔbɔfoɔ bi firi Soro bɛkyerɛkyerɛ biribi foforɔ
biara ɛka Yei a me kaaeɛ no ho a, nnomee nka No,” na fanyinam
ɔsɛnkani baa bi.
190 Wɔkaa sɛ na Elia yɛ mmaa-tamfoɔ. Na ɔnyɛ mmaa-tamfoɔ,
ɛfa mmaa kann no ho. Na saa Isabel mmaa no na na ɔmpɛ
wɔn asɛm.
191 Na sɛ saa na ɛteɛ a, ɛnneɛ na ɛsɛ sɛ Onyankopɔn yɛ saa kwan
korɔ no ara so, ɛfiri sɛ Ɔno ne Asɛm no a ɔba adiyifoɔ no hɔ no.
Enti ɛsɛ sɛ ɛyɛ Onyankopɔn, kwan korɔ no ara, enti, hwɛ, Ɔnim
abɔdeɛ kann no, “ɛfiri mfitiaseɛ no,” Ɔkaa sɛ, “ɛfiri mfitiaseɛ
no.” Nawɔyɛ adiyifoɔ a Asɛm no baa wɔn nkyɛn.
192 Na Ɔyɛɛ ɔbaa de maa ɔbarima, na ɛnyɛ ɔbarima de maa
ɔbaa no. Na monim saa, sɛ, “Ɔyɛɛ ɔbaa maa ɔbarima, ɛna ɔnyɛ
ɔbarima maa ɔbaa”? Dodoɔ sɛn na monim saa? Twerɛ Kronkron
no kyerɛkyerɛ saa. Ne nyinaa yɛ. Ɔmaa ɔbaa diberɛ wɔ ɔbarima
mu, ansana ahweaseɛ no, na ɔne no wɔ diberɛ pɛ wɔ abɔdeɛ
nyinaa so. Nanso ahweaseɛ no “akyire” yi no, afei ɛha na yɛde
asɛmtiri no reba. Mmom ahweaseɛ no “akyire” yi no, ɔbarima
no bɛdii ɔbaa no so, ɛsɛ sɛ ɔyɛ komm wɔ nsɛm nyinaa mu, afei
akyire yi a mfitiaseɛ kann no aba awieɛ no.
193 Yesu kaa sɛ, “Anka ɛfiri mfitiaseɛ no na ɛnte saa.” Ɛno
yɛ berɛ a mmerɛ firii aseɛ, berɛ a Onyankopɔn yɛɛ no kane
wɔ N’abɔdeɛ kann mu no. Mo a mote aseɛ nyinaa no, monka
sɛ “amen” bio. [Asɔrefoɔ no ka sɛ, “Amen.”—Ɔs.] Mfitiaseɛ no
Onyankopɔn bɔɔ ɔbarima baako ɛna ɔbaa baako. Nanso afei
wɔyɛɛ ɔbaa no sononko firii mmoa no ho, mmoa foforɔ no nyinaa,
nnaadaa nti. Afei monhwɛ seesei, “Anka ɛnte saa firi mfitiaseɛ
no.” Sɛ wɔyɛɛ no no, sɛ anka ɔtenaa tebea kann no mu a, anka
ɔbaa no nhwease biara da. Nanso ɔbaa no na ɔde ahweaseɛ no
baaeɛ ɛna amma Onyankopɔn nnoɔma nyinaa ansisi soɔ, na ɛde
owuo, awerɛhoɔ, ɛne biribi foforɔ biara, baa asase so. Saa na
wɔyɛɛ ɔbaa no.
194 Afei monhyɛ no nso. Afei, mfitiaseɛ no akyiri no, mfitiaseɛ
no akyiri no, akyire yi a mmerɛ firii aseɛ no; wɔ akyire hɔ, na ɛyɛ
Oniawieɛ, aba awieɛ no. Monhyɛ no nso, akyire yi a Hawa maa
ahweaseɛ no baaeɛ no, ɛkɔ hiaa sɛ wɔyɛ apam foforɔ. Afei yei
rebɛto mo suntidua, nansomerebɛmamo Twerɛsɛm no de akyerɛ
sɛ yei yɛ Nokorɛ no. Afei monhyɛ no nso ahweaseɛ no akyiri
no, Yesu kaa sɛ…Onyankopɔn, wɔ mfitiaseɛ no, ɔyɛɛ baako ne
nsɛso; nanso seesei, ahweaseɛ no akyiri no, afei yɛrekɔ atra saa.
Na apam no yɛ diberɛ-pɛ; nanso seesei, ahweaseɛ no akyiri no,
wayɛ apam foforɔ wɔ hɔ. Afei ɔbaa no ne ɔbarima no nni diberɛ
pɛ, ɛsɛ sɛ obiara nya apam sononko.

195 Afei momma yɛnhwɛ sɛ ɛno yɛ nokorɛ a. Momma yɛmfa
Gyenesis 3, na yɛnhwɛ sɛ yei yɛ nokorɛ a, afei berɛ a yɛrekɔ yi,
esiane sɛ yɛpɛ sɛ yɛhunu nokorɛwɔ yeinommunti, wakyerɛkyerɛ
mu ɛna wayi nokorɛ no apue pɛpɛɛpɛ. Sɛdeɛ ebia ɛha pɛɛ
yɛwɔ berɛ kakra, ɛfiri sɛ seesei yabɛne awieɛ paa, sɛ yɛrebɛwie
asɛmtiri no, de akyerɛ deɛ nti ɛna deɛ ɛfa awaregyaeɛ ahodoɔ
ho, ɛne deɛ ɛkeka ho. Afei wɔ Gyenesis ti 3 no, na yɛbɛfiri aseɛ
seesei wɔ 3 no, ɛna nyiyimu 16 no. Momma yɛmfiri aseɛ wɔ
nyiyimu 14 no.

Na AWURADE…ka kyerɛɛ aboa no sɛ, (afei Ɔrekɔdome
no), Ɛnam sɛ woayɛ yei—woayɛ yei nti, wɔadome wo
ntɔteboa ne wiram,…mmodoma nyinaa; na wo yafunu
so nawobɛnanteɛ, na woadi dɔteɛwo nkwa nna nyinaa:

Na Mede ɔtan bɛto wo ne ɔbaa no ntam, ɛne w’asefoɔ
ne n’asefoɔ ntam; na ɔno na ɔbɛbɔ wo tire, na wo nso
woaka ne nantin. (Bɔhyɛ no, “ɔnam ɔbaa no so reba,”
Messia no, sɛ ɔbɛgye nkwa.)

Ɔbaa no deɛ ɔka kyerɛɛ no sɛ,…
196 Afei monhwɛ, afei ɛhɔ na ɔne aboa no apam no wɔ. A,
na wɔn nyinaa wɔyɛ ansana, wɔ mfitiaseɛ no, anaasɛ ansana
mfitiaseɛ no.

Ɔbaa no deɛ ɔka kyerɛɛ no sɛ, dɔ na mɛma wo yea
ne wo nyinsɛn mu brɛ adɔɔso; na yea mu na wobɛwo
mma; na w’ani bɛgyina wo kunu, na ɔno na ɔbɛdi wo
soɔ, (Wɔnni diberɛ-pɛ bio koraa.)

197 Seesei ɔbaa no adane ne ho, na ɔbaa no ne sodifoɔ no.

Na Adam deɛ ɔka kyerɛɛ no sɛ, Sɛ woatie wo yere
nne, na woadi dua, a Mehyɛɛ wo, sɛ, Nnie no bie…nti:
wɔadome asase no (ɛnyɛ Adam na wɔadome no, seesei)
wo nti wɔadome asase no; wɔ yea mu na wobɛdidi soɔ
wo nkwa nna nyinaa;

Nkasɛɛ…ne nnɛnkyɛnse na ɛbɛfifiri ama woɔ; na
woadi afuo mu ahahan;

Na w’anim fifire mu na wobɛdidie, de akɔsi sɛ
wobɛsane akɔ dɔteɛ mu; ɛfiri sɛ emu—emu na wɔyii wo
firiiɛ: na woyɛ dɔteɛ, na dɔteɛ mu na wobɛsane akɔ.

198 Apam mmienu. Afei ɛno wie “mfitiaseɛ no,” ɛfiri deɛ Yesu
kaaeɛ sɛ, “Anka ɛnte saa mfitiaseɛ no.” Yɛnyaa apam foforɔ
bio seesei. Monhyɛ no nso, ɛyɛ apam foforɔ. Afei apam no wɔ
hɔ de ma adekann no, ɛna deɛ ɔfiri-biribi mu no. Monhyɛ no
nso, ahweaseɛ no de ɔhaw baaeɛ, owuo, brɛɛ abɔdeɛ biara a
ɛwɔ adebɔ no mu, a ɛde nsonsonoeɛ baa abɔdeɛ nyinaa mu. Afei
momma yɛnhwɛ deɛ Yesu kaaeɛ no faa, “ɛfiri mfitiaseɛ no anka
ɛnte saa.” Afei ɛnte saa “ɛfiri,” seesei ara ɛyɛ “akyire” mfitiaseɛ
no. Afei apammmienu na ɛwɔ hɔ.

199 Ɛdikan na ɛyɛ apam kɛkɛ, Adam ne Hawa na wɔwɔ diberɛ-
pɛ, ɔbarima baako ɛna ɔbaa baako. Afei ɔbaa no yɛɛ bɔne, na
(ɛdeɛn na ɔyɛeɛ?) a ɛtoo wɔn nyinaa kɔɔ owuo mu, na ɛsɛ sɛ
Onyankopɔn nam saa so yɛ apam, apam foforɔ. Ɛno nie wɔ
Gyenesis 3:16, Ɔyɛɛ apam foforɔ.
200 Afei ɛsɛ sɛ nnipa bebree ba wiase bio, ɛnyɛ sɛ ɛnam
Onyankopɔn adebɔ kann no so, te sɛ mfitiaseɛ no, ɛnyɛ sɛ ɛnam
adebɔ kann no so, mmom ɛnam nna akɔnnɔ so. Afei ɛno kasa
fa “mfitiaseɛ no,” ɛnyɛ saa? Mfitiaseɛ no na ɔbarima baako pɛ
ɛna ɔbaa baako pɛ na ɛwɔ hɔ, ɔbarima baako ɛne ɔbaa baako;
nanso berɛ a ɔbaa no traa saa hyeɛ no na ɔde saa bɔne yi baaeɛ
no, afei ɛsɛ sɛ nnipa bebree ba wiiase bio, ɛnam ɔbarima ne ɔbaa
nhyiamu, ɛnnam adebɔ so; ɛnam ɔbarima ne ɔbaa nhyiamu so.
Hwɛ baabi a ɔbaa no wɔ seesei? Afei, nanso saa kwan no ara so
na nnipa bebree aba ewiase nnɛ, ɛnammmaa so.
201 Ɛno nti na Yesu na ɛsɛ sɛ ɔfa ɔbaa no so ba, sɛ ɔde bɛsane aba
ne mfitiaseɛ kann no bio, a ɔbarima ne ɔbaa nhyiamu akɔnnɔ nni
mu. Ɔyɛ abaabunu awoɔ. Nanso, halleluya, berɛ bi bɛba a ɛrenyɛ
ɔbarima ne ɔbaa nhyiamubio,mmomOnyankopɔn bɛfrɛNemma
afiri asase so dɔteɛ mu, te sɛ deɛ na wɔteɛ kane no, ɛnnam ɔbaa
biara so;mmomɛnamdɔteɛ nwene so ɛna kosmic hann, ɛna fango
so, Ɔbɛbɔ bio te sɛ deɛ Ɔyɛɛ Adam berɛ a ɛdikan no. Yesumaa yei
yɛɛ hɔ, sɛ Onyankopɔn danee Ne ho Onipa na ɔbaa ewiase sɛdeɛ
Ɔbɛtumi awuo, ɔnam ɔbaa yi soɔ. Seesei ne sɔhwɛ berɛ no, ɛnam
bɔne so.
202 Afei mohunu deɛ, “akyire yi” mfitiaseɛ no, ɛyɛ biribi foforɔ
na wɔyi kyerɛeɛ. Afei yei bɛwosomo. Mo abrɛ anaa? [Asɔrefoɔ no
ka sɛ, “Daabi.”—Ɔs.]Mo deɛmontena ase kommkakra bio.
203 Afei berɛ a ɛnam ɔbaa ne barima nhyiamu so, wɔyɛɛ apam
baanu no, apam foforɔ koraa (ɛnyɛ apam kann no, na mmom
apam foforɔ no), afei ɛdeɛn na wɔde rekyerɛ? Ayeredodoɔ
awadeɛ, ne nyinaa mu. Afei, mfitiaseɛ no akyiri no, ayeredodoɔ
awadeɛ na wɔde kyerɛeɛ wɔ nnipa mu ɛna mmoa mu; mfitiaseɛ
no akyiri no, ahweaseɛ no. Onyankopɔn afei, ɛtɔso mmienu,
ɔde su foforɔ si hɔ bio, ɛnam ɔbarima ne ɔbaa nhyiamu
so. Onyankopɔn bɔɔ deɛ ɔdikan no a na ɔbarima ne ɔbaa
nhyiamu nka ho. Mo gyedi saa? Afei ɛyɛ apam foforɔ wɔ abɔdeɛ
mu, Ɔde si hɔ wɔ nhyehyɛeɛ foforɔ mu, ɛnam ɔbarima ne
ɔbaa nhyiamu so. Apam a ɛtɔso mmienu: onini baako, abedeɛ
bebree; ɔwansane baako, wansane bedeɛ bebree. Ɛyɛ nokorɛ saa?
Nantwinini baako, nantwibedeɛ bebree, anantwie; akokɔnini
baako, akokɔbedeɛ bebree. Ɛyɛ nokorɛ saa? Dawid Baako, ɔda
Ɔno Ara n’akoma so, ɔne yerenom ahannum; na wɔawo mma
ɔha ama no, wɔ afe baako mu, afiri mmaa ahodoɔ mu, um-hum,
ɔbarima a ɔda Onyankopɔn No ara akoma soɔ. Salomo Baako,
ɔne ayerenom apem. Nanso monhyɛ no nso seesei, na anka ɛnte
saa mfitiaseɛ no, nanso seesei ɛyɛ “akyire yi” mfitiaseɛ no. Ɔbaa
no na ɔyɛɛ yei, afei nawabɛyɛ deɛ ɔbaa teɛ seesei.Wohunu?

204 Dawid, ɔhene no a na ɔgyina hɔ ma Kristo! Fa saa hyɛ
w’adwene mu. Dawid na ɔgyina hɔ ma Kristo. Mo gye saa di?
Kristo te hɔ…ɔbɛtena n’ahennwa so. Na saa Dawid yi, ɔbarima
a ɔda Onyankopɔn No ara akoma so, ɔnyaa yerenom ahannum.
Mohu deɛ merekyerɛ no? Dawid ɔne ne yerenom ahannum,
Salomo ɔne n’apem. Na Salomon yɛ Dawid ba, wɔ honam mu; a
ɔgyina hɔ ma Yesu Kristo, Dawid Ba no, wɔ honhom mu. Mmom
ɛno yɛ honam mu, ɔbarima ne ɔbaa nhyiamu kwan so. Yei bɛyɛ
honhom mu, na wɔbɔɔ no, adɛn, wɔbɔɔ no. Wohu? Saa kwan no
so na na ɛteɛ wɔ mfitiaseɛ no, mmom ɛnte saa seesei wɔ nkwa yi
a yɛte mu seesei yi.
205 Monhyɛ no nso, mommma yei mpa mo ho seesei, momfa ne
nyinaa nhyɛ mo akoma mu. Nanso saa mmaa no mu baako mpo
rentumi nya kunu baako nka ho. Ɔbarima yɛ abɔdeɛ kann no,
ɛnyɛ ɔbaa no. Na mmaa no mo baako rentumi nya kunu baako
nka ho, nanso saa okunu baako no bɛtumi anya yerenom apem.
Ɛno ne SƐDEƐ AWURADE SEƐ NIE. Ɛno ne Twerɛ Kronkron
no. Afei makɔ m’akyi, me too meboase ɛna me kyerɛɛ mo baabi a
ɛfirii aseɛ, deɛ Yesu kaaeɛ no. Afei mohunu no pefee anaa? Anka
wɔbɛtumi anya dodoɔ biara…
206 “Oh,” wo ka sɛ, “ɛno kɔmaa Israel.” Ɛyɛ saa?
207 Berɛ a Abraham de Sara kɔɔ Filistifoɔ man mu no, na ɔhene
bi wɔ hɔ a wɔfrɛ no Abimelek. Na Sara adi mfrinhyia ɔha,
ɛyɛ, nanso na wɔasakyera ayɛ ababaawa a na wayɛ fɛfɛɛfɛ. Mo
nim saa? [Asɔrefoɔ no ka sɛ, “Amen.”—Ɔs.] Ne nyinaa yɛ. Na
Abimelek pɛɛ sɛ ɔware no. Mokae me Nkransɛm a ɛfa ho no?
Abimelek pɛɛ sɛ ɔware Sara. Ebia na ɔwɔ mmaa bebree, nanso
na ɔrentumi nware no sɛ na Abraham aware no a. Enti Abraham
ka kyerɛɛ Sara sɛ, “Ka sɛ wo yɛ, ‘me nuabarima,’ ɛfiri sɛ ɔbɛkum
me sɛdeɛ ɔbɛtumi anya woɔ.” Adɛn nti na wampamo Abraham
amfiri ɔman no mu, na wamfa ne yere no na wankɔ so? Na
ɛnyɛ mmara mma agyedifoɔ nko ara, mmom na ɛkɔ ma nnipa
nyinaawɔ abɔdeɛmu. Ɔdebɔneyɛni anaasɛ ɔhoteni, wowɔ asodie,
ɔbarima, de maa saa dwumadie no. Na ɔhene bosonsomni bi wɔ
hɔ. Dodoɔ sɛn na monim saa asɛm no sɛ ɛyɛ nokorɛ? [“Amen.”]
Ɛyɛ TwerɛKronkron no, Gyenesis, bɛyɛ ti 16 no,me susu saa.
208 Monhyɛ no nso, Abimelek anka ɔwaree no. Ɔsiesiee ne ho sɛ
ɔbɛnya saa Hebrini abaayewa yi. Na ɔkaa sɛ, “Yei yɛ me…”
Ɔbaa no kaa sɛ, “Ɔyɛ me nuabarima.”

Ɔkaa sɛ, “Ɔyɛ me nuabaa.”
209 Na Abimelek kaa sɛ, “Ɛnneɛ mɛware no afei.” Mo bɛtumi
adwene ho sɛ onipa reyɛ biribi te saa? Nanso ɔyɛeɛ.
210 Na afei saa anadwo no, berɛ a ɔkɔ daaeɛ no, Awurade yii ne
ho kyerɛɛ no wɔ daeɛso mu, na ɔkaa sɛ, “Abimelek, anka ɛbɛyɛ sɛ
wawuo.” Ɔrebɔ ɛno ho ban, saa Yudamogya santene no,monhwɛ.
Ɔkaa sɛ, “Anka ɛbɛyɛ sɛ wawuo. Wo afa ɔbarima foforɔ yere sɛ
worebɛware no.”

211 Ɔkaa sɛ, “Awurade, Wonim m’akomam mudie.” Ɔkaa sɛ,
“Ɔbaa no anka ankyerɛ me sɛ na ɔyɛ ne ‘nuabarima’? Ɔbarima
no ara anka sɛ, ‘Ɔyɛ me nuabaa’?”
212 Ɔkaa sɛ, “Menim w’akomam mudie, ɛno nti na maamma wo
kwan sɛ yɛ bɔne tia Me.” Ɛno yɛ nokorɛ? Ɔkaa sɛ, “Fa ne yere
kɔma no, ɛfiri sɛ saa ɔbarima no yɛ Me diyifoɔ. Na gyesɛ wosane
de ne yere ma no…Na ma no mmɔ mpaeɛ mma wo, ɛnyɛ wo
sɔfoɔ. Sɛ ɔno ammɔ mpaeɛ ama wo a, wo man no nyinaa bɛsɛe.”
Amen. Ɛhɔ na adom nwanwasoɔ wɔ. Ɛyɛ. “Mo man no nyinaa
bɛsɛe. Ɔno yɛ saa ɔbarima no yere, na ɔyɛMe diyifoɔ.” Amen. Ɛno
yɛ SƐDEƐAWURADESEƐNIE. Ɛno yɛ Twerɛsɛmno. Ɛyɛ.
213 Afei yɛhunu sɛ, ɛde owuo baae. Ɔbaa no bɔne de owuo baae,
ɛnam ɔbaa no so na ɛbaaeɛ na ɛnyɛ ɔbarima no. Ɛnam ɔbaa no
kwan a ɔnam so bɔ ne bra, ɛna ɛnam ɔbaa no so, owuo nyinaa
baaeɛ. Ne kwan a ɔma nkwa yɛ owuo. Dodoɔ sɛn na monim saa?
Hiob 14, sɛ mopɛ sɛ mo twerɛ Twerɛsɛm no to hɔ a.
214 Mewɔ, sɛ mobisa yei ho asɛm a, mewɔ Twerɛnsɛm amatwerɛ
ama yeinom mu biara.
215 Sɛ mopɛ sɛ mo kenkan Hiob 14 hɔ a, Ɛka sɛ, “Onipa a
ɔbaa awo no ne nna yɛ tiaa bi, na ɔhaw mma.” Ɛyɛ nokorɛ saa?
“Ɔpue sɛ nhwiren, na wɔtwa, na ɔdwane,” ɛna deɛ ɛkeka ho.
Mohu? Onipa a ɔbaa awo no biara, wawo no wɔ owuo mu berɛ a
ɔbɛba no.
216 Nanso sɛ wɔwo no to Onyankopɔn abɔdeɛ mu a, ɔrentumi
nwu; ɔfiri saa Dua foforɔ no a na ɛwɔ Eden turo nomu no, Kristo.
Daa Nkwa namDua no so na ɛba.
217 “Oh,”wo ka sɛ, “na ɔbaa no yɛ dua?”Nokorɛ. “Ɛyɛ, wɔkaa sɛ,
‘Monnni saa dua yi bi.’ Onyankopɔn kaa sɛ, wɔ Gyenesis akyire
hɔ, ‘Monnni saa dua yi bi.’”
218 Ɛyɛ, ɔbaa no ne dua no. Ɔno ne aba dua no. Wo ne aba no a
ɛfiri wo maame mu no. Wo ne aba a wofiri awotwaa mu no. Ɛyɛ
nokorɛ. Na afei Nkwa Dua no aba no a, na ɛwɔ Eden turo no mu
no, yɛ Kristo. Ɛnam ɔbaa no so na owuo baaeɛ; ɛnam Ɔbarima
no so, wɔ abɔdeɛ kann no mu no, na Nkwa baaeɛ. Ɔbaa wo wo a
ɛyɛ owuo; Kristo wo wo a ɛyɛ Nkwa. Moanya adwene no? Ɛhɔ na
ɛno. Afei mo hu baabi a bosommaa no kɔɔeɛ, monhu?
219 Adam a ɔdikan ɛna Hawa na wɔyɛ Adam ɛna Hawa a wɔtɔso
mmienu, moahu, wɔredɔreɛ no. Afei Adam ne Hawa a wɔredɔreɛ
no na ɛnam ɔbarima ne ɔbaa nhyiamu so, de ahyɛ asase so ma,
nanso mfitiaseɛ no anka ɛnte saa. Onyankopɔn yɛɛ ɔbarima ɛna
ɔbaa, te sɛ deɛ Ɔyɛɛ N’abɔdeɛ foforɔ no, mohu, mmara kwan so,
te sɛ Asafo no.
220 Afei momma yɛn, berɛ a saa Onyankoɔn Nokorɛ adanseɛ
yinom ada adie yi no, yɛnhwehwɛ mu kakra nka ho, sɛ mopɛ
a. [Asɔrefoɔ no ka sɛ, “Amen.”—Ɔs.] Ne nyinaa yɛ. Afei yei bɛyɛ

ya kakra kɔsi sɛ yɛbɛwura mu akɔ aseɛ, nanso merebɛkyerɛ mo
emu Nokorɛ no.
221 Ɔsɔfoɔ biara nni hɔ a ɔbɛtumi aware ɔbaa kunafoɔ. Monim
saa? Mopɛ sɛ mo kenkan saa? Ne nyinaa yɛ, mobɛnya no wɔ
Lewitikɔs, Lewitikɔs 21:7 ɛne Ezekiel 44:22, na Ɛbɛkyerɛ wo sɛ
asɔfokuo no na ɛnyɛ sɛ wɔware ɔbaa a ɔbarima bi de ne ho aka
no. Yei yɛ Yesu Kristo Ayeforɔ nsɛsoɔ, ɛfiri sɛ na wɔn na wɔkura
Onyankopɔn Gya no, asɔfoɔ no na wɔkura, Aaron mmammarima
no. Yɛnnya berɛ nkenkan Ne nyinaa, na yɛmfiri ha awia, yɛwɔ
simma aduonu nso. Na wɔyɛ Aaron mmammarima a wɔkura
ɔno—ɔno—ɔno Onyankopɔn Gya no, enti na wɔntumi nware ɔbaa
a ɔbarima foforɔ de ne ho aka no. Onyankopɔn a ɔnsakyera no na
ɔkaa saa. Na wɔntumi nware ɔbaa foforɔ, ɛna ɔbaa bi a ɔbarima
bi de ne ho aka no, ɛde rekyerɛ nsɛsoɔ bi wɔ ha, sɛ mopɛ sɛ
mo hunu a, sɛ Onyankopɔn teasefoɔ Asafo no yɛ kronn, efi nni
mu, Onyankopɔn Asɛm no, na ɛnyɛ asɔrefekuo a nnipa de wɔn
nsa aka no.
222 Monhyɛ no nso, momma yɛnkenkan yei wɔ ha. Mepɛ sɛ mede
yei ma mo. Mateo 5, Yesu kasa faa biribi ho a ɛho hia paa wɔ ha.
Yɛpɛ sɛ yɛhwɛ, Mateo 5. Me twerɛɛ wɔme…
223 Me twerɛɛ nnoɔma no bi a na merebɛka akyerɛ mmarima no,
enti na mewɔ berɛ ketewaa bi a mɛkasa akyerɛ yɛn nnuammaa
no. Nansomepɛ sɛ—sɛme pue ha seesei ansana…
224 Afei, onuabaa, mepɛ sɛ me de wo si baabi a Onyankopɔn
Asɛm ahyɛwo bɔ, na afei hwɛ sɛwobɛtena saa beaɛ hɔ, nso.
225 Mateo 5:32.Mepɛ sɛmohyɛ no nsowɔ ha, de retae saa adwene
korɔ yi ara akyi “baako” ɛne “dodoɔ”. Mateo, aduasa-…Me
susu sɛ ɛyɛ Mateo 5:32, 31 yɛde refiri aseɛ.

Wɔkaa nso sɛ, Obiara a ɔbɛgyae ne yere no, mma no
awaregyaeɛ krataa:

226 Ɛno yɛ Yesu a ɔrekasa, Ɔbaako no a ɔkaa sɛ, “ɛfiri mfitiaseɛ
no.” Afei monhwɛ.

Na Me deɛ meka kyerɛ mo sɛ, Sɛ obi gyaa ne yere,
na ɛnyɛ…adwamammɔ nti a, na wama ɔbaa no asɛe
awadeɛ; …(hwɛ) obiara a ɔbɛgyaa ne yere no, na
ɛnyɛ…adwamammɔ nti no, na wama ɔbaa no asɛe
awadeɛ: (Adɛn? Ɔbaa no bɛware bio.) na obiara a
ɔbɛware ɔbaa no a wɔagyaa no no asɛe awadeɛ.

227 Hwɛ, ɔwɔ kunu a ɔtease, enti ɔbarima biara ntumi nware
no. Me mfaho deɛ ɔbaa no yɛ ɛne deɛ ɔteɛ, ɔbaa no wɔ okunu
a ɔtease, kwan biara nni hɔ mma ɔbaa no koraa. Nanso, ɛnte saa,
mma ɔbarima. “Ɛfiri ɔbaa,” ɛnyɛ ɔbarima. Mo ate aseɛ? Ɛsɛ sɛ
mo ma Asɛm no sisiso. Hwɛ, biribiara nka sɛ ɔbarima no ntumi
nyɛ, nanso ɔbaa no ntumi. Hwɛ, “ɛfiri ɔbaa no,” ɛnyɛ ɔbarima no.
Ɛno ne adeɛ a Twerɛ Kronkron no ka pɛpɛɛpɛ, “ɛfiri ɔbaa no.”

Ɛnkasa ntia ɔbarima sɛ ɔreware bio, mmom “ɔbaa no.” Adɛn?
Nsɛsoɔ no wɔ Kristo mu.
228 Monhyɛ no nso, wakyerɛ sɛ ɔbarima no ntumi nware bio,
gyesɛ ɔbaabunu nko ara. Ɔbarima bɛtumi aware bio. Ɔbarima
bɛtumi aw-…ɔbarima bɛtumi aware bio sɛ ɔyɛ ɔbaabunu a,
mmom ɔbarima ntumi nware obi foforɔ yere. Daabi koraa. Na
sɛ ɔbarima ware ɔbaa a wagyaa no a, ɔbarima no te awaresɛeɛ
mu, memfa ho deɛ ɔyɛ. Twerɛ Kronkron no kaa sɛ, “Obiara a
ɔbɛware ɔbaa a wɔagyaa no no, te awresɛeɛ mu.” Wo na wo wɔ
hɔ no, ɛnyɛ sɛ awaregyaeɛ nni hɔ.
229 Monhwɛ saa kann no wɔ akyire hɔ, “ɛfiri mfitiaseɛ no,” afei?
Woreware bio, afei monhyɛ no nso, ɔbarima bɛtumi, mmom ɔbaa
ntumi. Te sɛ Dawid, te sɛ Salomo, te sɛ Twerɛ Kronkron no
nyinaa nsisisoɔ, afei, adekorɔ sɛ Dawid ɛnewɔn a aka no.
230 Afei monhyɛ no nso wɔ Korintofoɔ a Ɛdikan 7:10, monhyɛ
no nso, Paulo hyɛ ɔyere a, wagyaa ne kunu sɛ, ɔntenase sɛ
sigyani anaasɛ ɔnsane ne ne kunu nkɔbɔ mu, ɔnware bio. Ɔbaa
no ntenase sɛ sigyani, anaasɛ ɔnsane ne ne kunu nkɔbɔ mu.
Ɔbaa no ntumi nware bio. Ɛsɛ sɛ ɔbaa no tenase sɛ sigyani,
nanso, hyɛ no nso, wanka biribi amfa ɔbarima no ho. Hwɛ,
worentumi mma Asɛm no nyɛ atorɔ. “Ɛfiri mfitiaseɛ no,”
ɔbarima ne ɔbaa nhyiamu mmara a ɛnam ayeredodoɔ awadeɛ so.
Afei, Onyankopɔn Asɛm no ne Onyankopɔn su bom yɛ nokorɛ,
ɛkɔso sisiso.
231 Monhwɛ sɛnea adwenkyerɛ baako kɔɔ apueɛ, na ɔfoforɔ no
kɔɔ atɔeɛ, wɔ ho? Ɛsɛ sɛ wo sane ba Nokorɛ no mu, sɛ wobɛhunu
deɛ ɛteɛ.
232 Ayɛ saa berɛ biara, ɛno ne Onyankopɔn daa apam firi
mfitiaseɛ no. Ɛdikan, ansana mfitiaseɛ no, ɛfiri mfitiaseɛ no
na ɛyɛ ɔbaako ne ɔbaako. Akyire yi a bɔne baa mu no, afei na
ɔbarima baako na ɔwɔ hɔ ɛne mmaa bebree; ɛkɔso saa kwan no
so wɔ abɔdeɛ mu, aboa biara, ɛna nnipa ɛna abɔdeɛ mu honam
yɛ aboa. Yɛyɛ mmoa a yɛnto nkosua na yɛwo ma yɛn mma nufoɔ,
yɛnim saa, yɛn nyinaa, hwɛ, na ne nyinaa yɛ Onyankopɔn su a
ɛsisisoɔ.
233 Nanso afei a saa Nsɔano no ano abue no, Nokorɛ Honhom
no kyerɛ yɛn kɔ Asɛm no mu. Ɛno kyerɛ mu deɛ nti a na saa
mfomsoɔ no nyinaa wɔ saa mmerɛ no mu, ɛfiri sɛ na Nsɔano no
ano nyammueɛ, Na wɔnyii yei adi. Ɛyɛ nokorɛ.
234 Monhyɛ no nso, wo, worentumi mma sunsum no nni
hwammɔ. Sɛdeɛ me kaa ho asɛm kyerɛɛ mo anadwo a ɛtwaa mu
no ɛfa sunsum no a ɛtɔɔ fam no, ɛsɛ sɛ deɛ ɛpue firi mu yɛ papa.
Ɛbɛyɛ dɛn na ɔsono sunsum bɛtumi atɔ fam, na biribi ketewa bi,
onipa teatea bi bɛpue sɛ ɔyɛ ɔsono, anaasɛ ɔsono no bɛyɛ ketewa,
onipa teatea?
235 Afei sɛmobɛhyɛ no nsowɔ ne nsɛsoɔ so pɛpɛɛpɛ a.

236 Afei, ɔbaa nokwafoɔ wɔ hɔ, ɔbaa nokwafoɔ, ɔbaabunu, a
ɔware ne kunu, na ɔtenase, na ɔyɛ nhyira nnipa de ma ɔbarima
no. Sɛ Onyankopɔn bɛtumi ama Ne ba biribi papa kyɛne ɔyere
deɛ a, anka Ɔde saa bɛma no.
237 Nanso wɔnwenee ɔbaa no sɛ ɔnyɛ ɔbarima ne ɔbaa nhyiamu
adwuma, na aboa foforɔ biara nni hɔ a wɔnwenee no te saa.
Abɔdeɛ foforɔ biara nni asase so a wɔnwenee no te saa. Ɛno ne
deɛ nti mo hunu ayere dodoɔ awadeɛ, esiane saa nti. Ɛno ne deɛ
ɛde baa mu.
238 Afei monhwɛ, wɔ awieɛ koraa no, monhwɛ, Yesu Kristo
baako na ɔwɔ hɔ (ɛyɛ nokorɛ?), Onipa baako, Onyankopɔn,
Immanuel. Mo gyedi saa? Nanso wɔn a wɔyɛ Ne Yere yɛ bebree,
monhwɛ, mpem ahodoɔ mpem mu mpem (ɛyɛ nokorɛ saa?), Ne
Yere, Ayeforɔ no, Asafo no. Moate aseɛ seesei?
239 Ɛno nti na Ɔka kyerɛɛ Adam sɛ, ansana ɔbarima ne ɔbaa
nhyiamu reba anaasɛ wɔrekyerɛ, “Monnɔ, na monyɛ asase so
ma,” berɛ a na ɔwɔ mfitiaseɛ no, berɛ a na ɔyɛ ɔbarima ne ɔbaa
wɔ ɔno ara mu. Ɛhɔ, na ɛkyerɛ sɛ ɛsɛ sɛ Ayeforɔ no firi Asɛm no
mu, ɛnamhonhommunnɔ,monnɔ, hwɛ,moreyɛ asase soma.
240 Afei wɔ ɔbarima ne ɔbaa nhyiamu dwumadie no, hwɛ,
adwenkyerɛ no kaa saa nnoɔma mmienu no boom. Ɛno nti
na worentumi nyɛ, ɛsɛ sɛ wo de ba akyire Nokorɛ no mu,
“mfitiaseɛ no.”
241 Na akyire hɔ no ɛbɛyɛ Awurade Yesu baako, ɛne N’Ayeforɔ
bebree, baakokabea. Moate aseɛ? Na Dawid baako na ɔwɔ
hɔ ɛwɔ ahennwa baako so, ɔhene baako (ɔda Onyankopɔn No
ara akomaso) ɔne yerenom ahannum. Yesu te N’Ahennwa so
(Halleluya!) wɔ Mfie apem ahennie no mu, ɔne Ɛyere; te sɛ deɛ
na ɛteɛ mfitiaseɛ no, wɔbɔɔ no firii asase mu, nam Otumfoɔ
Nyankopɔn nsa so, wɔ owusɔreɛ no mu, nnipa pii. Wo na
wowɔ hɔ no.
242 Mmaa, mompere na monyɛ saa, mommra Kristo mu, afei
monntena saa afifideɛ no mu wɔ abɔnten hɔ. Mmom mmerɛ
tenten a moyɛ asɔre mma rebɔ mmɔden atena bra pa mu na
moayɛ papa, mo ara no, morentumi nyɛ da. Ɛna onipa rentumi
nnyɛ wɔ Kristo akyi. Sɛdeɛ Paulo kɔɔ so ka sɛ, “Mmom ɛhɔ,
wɔ Kristo mu no, ɔbarima anaasɛ ɔbaa nni hɔ.” Wɔn nyinaa
yɛ baako.
243 Nanso sɛ yɛbɛnya saa Awadeɛ Ne Awaregyaeɛ yi emu
bɛtenetene no, sɛdeɛ mobɛhunu deɛ na ɛyɛ nokorɛ ne deɛ na
ɛnyɛ nokorɛ, seesei Wakyerɛ ha pefee wɔ saa nsɛsoɔ yi mu. Kristo
baako na ɔwɔ hɔ, ɛna dodoɔ bebree wɔ saa Ɔyere no mu. Monhyɛ
no nso, Ɔbɛtumi agyaa yɛn esiane honhom mu adwamammɔ ɛna
atorɔ nkyerɛkyerɛ nti, berɛ biara a Ɔpɛ; nansommusuo nkawo sɛ
wobɛbɔ mmɔden agyaa No, na watena ase? Ɔbarima no bɛtumi
agyaa ne yere na waware ɔfoforɔ baako; nanso ɔbaa no ntumi
ngyaa ne kunu na ɔnware ɔfoforɔ baako. Moahu sunsum no ne

nsɛsoɔ no nyinaa sɛ asisi so pɛpɛɛpɛ? Moahu abɔdeɛ kann no;
ɛnyɛ deɛ ɛfiri-biribi mu baabiara. Ɛnyɛ asafo no; Ayeforɔ no a
ɔnam Asɛm no mu. Ɛnyɛ ɔbaa no; ɔbarima no, berɛ biara. Ɛno
nti na ɔnka biribiara ntia ɔbarima no sɛ ɔreyɛ; ɛyɛ ɔbaa no berɛ
biara. Ɛno yɛ pɛpɛɛpɛ.
244 Nanso ɔbaa no bɛtumi ayɛ Kristo Ayeforɔ no, ɔnam…
Na kae sɛ, ɔbaa no yɛ ɔbarima fa bi no, Twerɛ Kronkron no
kaa sɛ ɔbaa no bɛtumi wɔ-…“Nanso memma ɔbaa kwan sɛ
ɔnkyerɛkyerɛ, anaasɛ ɔnni obiara so, na mmom ɔnyɛ komm. Ɛfiri
sɛ Adam na wɔbɔɔ no kane, ɛna afei Hawa. Na ɛnyɛ Adam na
wɔdaadaa no, mmom deɛ ɔfiri-biribi mu no na wɔdaadaa no.
Nanso wɔbɛgye no nkwa sɛ ɔbaa no tena kronkronyɛ mu ɛna
adwenemuteɛ mu a, ɛna wɔ abawoɔ mu, ɛna saa nnoɔma no
nyinaa,” ɛfiri sɛ afei ɔbaa no abɛyɛ saa ɔbarima yi fa bi. Ɛno ne
deɛ ɛde ba…
245 Adɛn nti na Abraham…Adɛn nti na Onyankopɔn ankum
Sara ɛhɔ ara, ɔrepo, na ɔredi atorɔ wɔ Nyankopɔn anim pɛɛ? Ɔte
hɔ sɛ Onipa a ɔwuo, redi nam, redi paanoo, ɔrenom nufusuo, na
Ɔkaa sɛ, “Adɛn nti na Sara sereeɛ wɔ akyire hɔ,” wɔ N’akyi, wɔ
ntomadan no mu, Na ɔnhunuu no da, “ɔreka yei sɛ, ‘Ɛbɛyɛ dɛn
na saa nnoɔma yinom bɛtumi ayɛ hɔ?’”
246 Ɔbaa no kaa sɛ, “Me nkaa saa da!” Oh, ooh, me! Woreka
kyerɛ Nyankopɔn sɛ Ɔyɛ ɔtorofoɔ, wɔ N’anim anaa? Nanso na
Ɔrentumi nkum no. Adɛn? Ɔyɛ Abraham fa bi. Amen. Na ɔntumi
nha ɔbaa no wɔ berɛ a ɔnha Abraham.
247 Afei mommaa nomoahu baabi amowɔ. Na TwerɛKronkron
no kaa sɛ, “Mo mmaa no monyɛ sɛdeɛ na Sara teɛ no, a ɔde ani
a ɛwu adeɛ siesiee ne ho, ɔtenaa nokware mu na ɔdii nokorɛ
maa ɔno ara ne kunu, ɔdɔɔ no pii sɛ ɔno…ɔfrɛɛ ne kunu no ne
‘wura,’” sodifoɔ, owura.
248 Na mo, mmaa no mu binom, mohyɛ saa ntaadeɛ foo ahodoɔ
no namopue demohomma ɔbarima. Yesu kaa sɛ, “Obiara a ɔhwɛ
ɔbaa na ne kɔn dɔ no no ne no asɛe awadeɛ dadawɔ n’akomamu.”
Afei hwan na ɔdi fɔ, ɔbarima no anaasɛ wo? Ɔno ɔyɛ ɔbarima,
wɔyɛɛ no sɛdeɛ ɔbɛtumi adi saa dwuma yi, hwɛ; ɛna woyɛ ɔbaa
no, a ɛsɛ sɛ wopo.
249 Na adɛn nti na wo de wo ho pue abɔnten saa? Ɛnyɛ ahotɔ
ntira, monim sɛ ɛrentumi nyɛ saa, berɛ a awɔ bɛde wo akɔ owuo
mu berɛ a mohyɛ atadeɛ tiatia saa. Hwɛ, ɛrentumi nyɛ ahotɔ
ntira. Afei na ɛyɛ deɛn? Ɛyɛ efi! Worengye nto mu, nanso ɛyɛ
Twerɛ Kronkron no na ɛka saa. Ɛyɛ Nokorɛ no. Ɛyɛ honhom fi
a ɛwɔ mo mu. Mompɛ sɛ mo bɛyɛ fi; nanso mo nnim, sɛ honhom
mumo yɛ fi, ɛfiri sɛ modemo ho rekyerɛ sɛ efi.
250 Afei, ɔbarima panin, ne kotodwe apɔapɔ, fi, na sɛ ɔnhyɛ
atadeɛ biara mpo koraa a, nsonsonoeɛ biara nni mu, ne nipadua
ntwetwe wo nkɔ bɔne mu. Adɛn? Na ɔbarima no wɔ adebɔ kann

no mu, suban; ɛsɛ sɛ ɛyɛ, hwɛ. Nanso, wo firi-biribi mu, sɛ
wobɛdaadaa.
251 Onyankopɔn, hu yɛnmmɔbɔ! Oh,me, saawiase bɔne yi!Mani
bɛgye sɛ ɛba awieɛ a.
252 Monhyɛ no nso, Ɔbarima bɛtumi agyaa Ne yere berɛ biara
a Ɔpɛ, mmom ɔbaa ntumi ngyaa ɔbarima No; Ɔbɛtumi ayɛ me
yie, Ɔbɛtumi ato me ato dɔteɛ mu berɛ biara Ɔbɛnya adwene sɛ
ɔyɛ, nanso, oh, onuabarima, ɛbɛyɛ ama me sɛ memmɔ mmɔden
sɛ mɛto No ato hɔ, mawie.
253 Salomo na ɔbɛtumi aware ɔbaa biara a na ɔnwareeɛ, na
ɔbɛtumi aware ɔbaa biara a ɔpɛ. Ɔsɔfoɔ na ɔtumi ware ɔbaa a
ɔyɛ ɔbaabunu. Salomo…
254 Te sɛ Dawid, ɔwareeɛ (na ne din de sɛn?) Abigail. Deɛ, na
ɔbarima bi wɔ hɔ a wɔfrɛ no “kwasea,” na ɔwɔ yere fɛɛfɛ, na
ɔwuiɛ. Na Dawid waree Abigail; na ɔyɛ ɔhene, na ɔnyɛ ɔsɔfoɔ,
hwɛ, enti ɔno—ɔwareeɛ.
255 Nanso ɔsɔfoɔ na ɔntumi nyɛ saa, ɛfiri sɛ ɔbarima no de ne ho
aka no anaasɛ waware ɔbaa bi a na ɔyɛ ɔbarima bi yere dada.
Enti ɛno kyerɛ sɛ Awurade Yesu Kristo Asafo no yɛ ɔbaabunu,
ɛsɛ sɛ Ayeforɔ no yɛ kann, Asɛm no, ɛnyɛ sɛ Asɛm baako bɛyera
baabiara. Nokorɛ ni. Wobɛtumi asusu ho nokorɛ ayeforɔ, a nufuɔ
baako nni hɔ, na, ɔfoforɔ no, biribi nyɛ wɔ ho, wonim? Ɛno renyɛ
Kristo Ayeforɔ no. Ɔyɛ pɛ. Ɔyɛ Asɛm no biribiara mu, Asɛm
baako renni hwammɔ baabiara. Daabi.
256 Monhyɛ no nso, Ɔbarima bɛtumi agyaa ɔbaa no, mmom ɔbaa
ntumi ngyaa Ɔbarima no. Ɔyɛɛ saa, na ɔkyerɛɛ saa, wɔ nna nomu
berɛ a Luta, Wesley, ɛne Pentekoste, berɛ a wɔpoo sɛ wɔbɛyɛ Ne
ntoasoɔ fa bi no wɔnam honhommu ɔbarima ne ɔbaa nhyiamu so
abɛyinsɛn Asɛm no ne fa bi atoasoɔ. Moate aseɛ? Ɔbaa no pooe.
Luta asafo no poo sɛ Kristo bɛnya akɔnnɔ ama no bio; Luta poo
no. Na momma me nka yei, mobɛfrɛ me biribi sɛ ɛteɛ biara; saa
na ɛteɛ ɛnnɛmawɔnmubiara, wɔmfa saaAsɛmno,wɔpoKristo!
257 Na ɔbaa biara a ɔmpɛsɛ ɔma ɔbarima no ne ba no, ɔnni kwan
sɛ ɔbɛyɛ ɔbarima no yere. Amen. Monkae, wɔ Twerɛ Kronkron
nomu, berɛ a ɔhene nowaree Ɛster? Esiane sɛ ɔhemaa no ampene
nti, ɔhene no waree foforɔ baako. Na berɛ a ɔno…Deɛn na ɛsiiɛ
berɛ a wampɛ sɛ ɔne ɔhene no bɛpue na wayɛ setie ama no?
Adekorɔ no ara na ɛteɛ sɛ ɔbaampene sɛ ɔbɛyɛ yere amane kunu.
258 Na saa ara na ɛteɛ ma asafo no a ɔmpene sɛ ɔbɛnyinsɛn
wɔ berɛ no a yɛte mu yi no, na wawo mmɔfra wɔ saa berɛ no
mu. Yɛnyɛ Lutafoɔ, yɛnyɛ Wesleyfoɔ, ɛna yɛnyɛ Pentekostefoɔ!
Ɛsɛ sɛ yɛyɛ berɛ yi mu mmɔfra, yɛnam Onyankopɔn Asɛm no
nyinsɛn so, na yawo saa berɛ no mu Abɔfra, Aba no Abɔfra.
Amen. Me wɔ anidasoɔ sɛ mote aseɛ. Wanntumi anyinsɛn, daabi,
enti ɛdeɛn na Ɔyɛɛeɛ? Ɔgyaa no, wɔ awaregyaeɛ mu. Ɛyɛ nokorɛ.
Mmom ɛmpare ɔbaa no sɛ ɔbɛgyaa Ɔbarima no. Ɔbarima na
ɔgyaa ɔbaa no.

259 Ɔkɔɔ so ara yii N’Asɛm adi kyerɛɛ Nipadua no, ɛna ɔredi Ne
ho adanseɛ, adekorɔ, ɔnam Ɔno ara ho so. Ne mma firi aseɛ sɛ
wɔresɛ No yie paa, ɛfiri sɛ Ɛrenyini paa, anaasɛ, wɔbɛyɛ Asɛm
no mma, ɛnyɛ asafo no mma. Asɛm no mma! Na Ayeforɔ no bɛyɛ
Asɛm no Awuraa kumaa fɛɛfɛ, efi biara nnim, nnipa kuo biara
nkaa no, nimdeɛ a nnipa-ayɛ biara. Ɔbɛyɛ korɔgyeen kann, Asɛm
no Ayeforɔ! Amen ɛne amen! Me wɔ anidasoɔ sɛ moanya saa, wɔ
mframa nomu. Ɔbɛyɛ Onyankopɔn babaa awayinsɛn.
260 Moahu deɛ ɔbaa nnidie kɛseɛ teɛ a ɔbɛtumi ayɛ? Hwɛ adeɛ
kɛseɛ a asafo no bɛtumi ayɛ, nanso wo hunu baabi a efi de ɔbaa
no aduru? Afei worebɔ mmɔden sɛ wode saa asafo no toto Asafo
a ɛwɔ ha no ho, worentumi nyɛ. Na bɔ mmɔden fa abɔntene
tuutuuni no toto Onyankopɔn teasefoɔ no Asafo no ho; anaasɛ
ɔbaa no, nokorɛ ɔbaa no, ɔne tuutuuni no?
261 Adɛn nti na saa nnoɔma no wɔ hɔ? Ɛyɛ Onyankopɔn mmara,
abirabɔ mmara no. Ɛbɛyɛ dɛn na yɛbɛhunu sɛnea y’ani bɛgye
adekyeɛ ho sɛ anka adesaeɛ nni hɔ a? Ɛbɛyɛ dɛn na yɛbɛhunu
sɛnea y’ani bɛgye ɔpɛ berɛ mu sɛ anka osutɔ berɛ nni hɔ a? Ɛbɛyɛ
dɛn na yɛbɛhunu sɛnea y’ani bɛgye na y’abu ɔbaa ankasa, sɛ anka
efi deɛ baako nni hɔ a?
262 Wakɔso reda No adi, ɔreda N’Asɛm adi, mmom ɛmpare yɛn
mu biara sɛ yɛbɛbɔmmɔden agyaaNo na y’aware ɔfoforɔ.
263 Afei nokorɛni ɛyɛ pefee deɛ nti adwenkyerɛ baanu no yɛ
mfomsoɔ. Worentumi mma no nkɔ kwan sei so, asɛe; wo ma no kɔ
sɛɛ a, ɛbɛkɔ atra bɔhyɛ no. Bɔhyɛ no nie, adeɛ no nie wɔ ha pɛɛ.
Asɛm no mmɔ abira. Ɛsɛ sɛ ɛsisi so seesei, a ɛmma Mateo 28:19
ne Asomafoɔ no nnwuma 2:38 mmɔ abira.
264 Afei, momummaa no bi, momummarima no bi, me—me nim
sɛ mo—mo ne No nyɛ adwene. Ɛfiri sɛ, mo nim, morentumi mfa
ɛno nsie seesei ara. Morentumi.
265 Nanso momma me nkyerɛ mo biribi. Sɛ Mateo 28:19 kaa
sɛ, “Enti monkɔ, monkyerɛkyerɛ aman nyinaa, mommɔ wɔn asu
nhyɛ Agya no, ɛne Ɔba no, ɛne Honhom Kronkron no Din mu,”
na wɔdanee wɔn ho, na obiara a wɔbɔɔ no asu no wɔn asubɔ
no ne ɛno bɔ abira, wɔabɔ asu ɛwɔ Yesu Kristo Din mu, mpo
Twerɛ Kronkron no mmerɛ nyinaa mu no ɛna Twerɛ Kronkron
mmerɛ no akyi mfirinhyia ahasa, kɔsi Nicaea Agyinatukuo no.
Afei wɔgyee gyidiewuiɛ too mu mmom. Nsonsonoeɛ no ne deɛn,
sɛ wɔnnaa no adi a?
266 NamonimNwoma no nyinaa, Twerɛ Kronkron no nyinaa, yɛ
adiyie? Ɛno ne sɛnea ɛsɛ sɛ wo hunu nokorɛ no a ɛwɔ ɔbaako yei
ɛne ɔfoforɔ no ntam, ɛfiri sɛ Ɛyɛ adiyie. Na ɛsɛ sɛ adiyie no ne
Asɛm no yɛ pɛpɛɛpɛ, a ɛne Asɛm no mmɔ abira. Wo ka sɛ, “Ɛyɛ,
me, wɔyi kyerɛɛ me.” Afei sɛ ɛne Asɛm no bɔ abira a, na ɛmfiri
Nyankopɔn nkyɛn na aba. Ɛyɛ nokorɛ.
267 Afei sɛ mopɛ sɛ mo fa Mat-…Mateo 16:18. Yesu kaa sɛ, Ɔno
ara, sɛ Asafo no nyinaa, N’Asafo, wɔbɛsi nowɔ honhommu adiyie

Ɔno ara ne so, a ɛyɛ Asɛm no. “Meka kyerɛ wo sɛ, wo ne Petro…
Na ɛnyɛ honam ɛne mogya na ɛyii yei kyerɛɛ woɔ, mmomM’Agya
a ɔwɔ Soro no nawayi yei akyerɛwoɔ. Na saa ɔbotan yi so…”
268 Afei, me nim, yɛn nnamfonom Katolikfoɔ a wɔwɔ hɔ no, mo
ka sɛ, “Wɔde sii Petro so, na Petro ɔsomafoɔ no, enti, Sɛɛ-ɛne-sɛɛ,
ɛwɔ sɛ asomafoɔ apenesoɔ, adedie.”

Matemehofoɔ no kaa sɛ, “Wɔde sii YesuKristo so.”
269 Menyɛ sononko, na mmom fa deɛ Ɔkaaeɛ no! Ɔkaa sɛ, “Ɛnyɛ
honam ɛne mogya na ɛyii yei kyerɛɛ woɔ, mmom M’Agya a ɔwɔ
Soro no na ɔyii yei kyerɛɛ woɔ. Na saa ɔbotan yi so” (honhom
mu adiyie a ɛfa deɛ Asɛm no yɛ ho) “Mɛsi M’Asafo; na asamando
apono rennwoso No da ngu fam.” Ne Yere no mmarima foforɔ
rentwe no nkɔ bɔne mu. “Mɛsi M’Asafo, na asamando apono
ntumi nnwoso No da.”
270 Na Habel ɛne Kain, wɔ Eden turo no mu. Kain yɛɛ ɔno ara
n’adwene, ɔkaa sɛ, “Afei, hwɛ, Onyankopɔn yɛ Onyankopɔn a
ɔyɛ. Ɔdi abɔdeɛ nyinaa so, enti mɛfa adua ne aborɔdwommaa,
na mafa ɔno—ɔno nhwiren ahodoɔ, na mɛyɛ afɔrebukyia a ɛyɛ
fɛ paa ama No.” Ɛno yɛ asafo. Ɔkotooeɛ. Ɔgyee Nyankopɔn diiɛ.
Ɔsɔree Nyankopɔn, maa ne nsa so, na ɔbɔɔ saa afɔdeɛ yi. Ɔyɛɛ
nyamesommu biribiara a Habel yɛeɛ no bi.
271 Habel sii afɔrebukyia korɔ no ara bi. Nanso berɛ a Habel de
ne deɛ baaeɛ no, ɔde adwammaa na ɛbaaeɛ. Afei, Kain susuu sɛ,
ɔreyɛ bɔne ano aduro, ebia ne papa ne ne maame dii aduaba,
sɛdeɛ wɔkyerɛkyerɛɛ wɔn wɔ saa turo no mu no. Nanso Habel,
ɔnam Nyankoma adiyie so, hunuu sɛ ɛyɛ mogya na ɛyɛɛ saa.
Ɛnam Nyankoma adiyie so! Na Twerɛ Kronkron no kaa wɔ
Hebrifoɔ, ti 12 no, ti 11, sɛ, “Habel, gyidie nti,” (adiyie) “ɔbɔɔ
afɔdeɛ maa Onyankopɔn a na ɛso kyɛne Kain deɛ no, a ɛnam so
maa Onyankopɔn dii adanseɛ sɛ ɔyɛ teneneeni.” Ɛyɛ nokorɛ saa?
Amen! Onuabarima, onuabaa, ɛyɛ pefee sɛdeɛ biribiara bɛtumi
ayɛ, ama me. Ɛhɔ ne adeɛ no nyinaa.
272 Afei wɔ Awadeɛ Ɛne Awaregyaeɛ ho no, hwɛ, ɛsɛ sɛ ɔda no
adie. Kɔsi sɛ ɔbɛda no adie no, wonhunu. Nanso Ɔhyɛɛ bɔ wɔ
nna a ɛdi akyire yi mu, wɔ saa berɛ yi mu, sɛ ahuntasɛm biara a
ahunta ɛwɔ Twerɛ Kronkron mu no ɔbɛyi no adi. Dodoɔ sɛn na
monim saa?Adiyisɛm, ti 10 no! Yesu hyɛɛ ho bɔ, sɛ saa ahuntasɛm
yi nyinaa a asie no wɔ—wɔ Awadeɛ Ɛne Awaregyaeɛ ho no, saa
ahuntasɛm a asie yi nyinaa no, ɔbɛyi no adi wɔ awieɛ berɛ no
mu. Afei mokae, Ɛnne no kaa sɛ, “Kɔ Tucson.” Mokae Hann
nwanwasoɔ no wɔ ɛwiem no? Ɔbɔfoɔ a ɔtɔso nson no gyina hɔ?
ɔsane baaeɛ, na Nsɔano Nson no ano bue no. Monhwɛ deɛ asie.
Ɛno yɛ nokorɛ.
273 Afei aka kakraa bi. Nanso seesei, montie! Menim sɛ berɛ aso
sɛ mokɔ didi, nanso meredidi yie.
274 Monhyɛ no nso, afei, ɔbaa no wɔ ne diberɛ, na ɔyɛ agudeɛ.
Salomo, saa ɔbarima yi a ɔwaree yerenom mpem du…anaasɛ

ɔwaree yerenom apem, mmom, ɔkaa sɛ, “Onipa a wanya yere
no, wanya biribi papa.” Ɔkaa sɛ, “Ɔbaa papa yɛ agudeɛ wɔ
ne kunu abotire mu,” ɛno yɛ nnidie. “Nanso ɔbaako a ɔnyɛ
teneneeni yɛ nsuo wɔ ne mogya mu,” ɛno yɛ ɔbarima no nkwa.
Ɔkaa sɛ, “Ɛbɛtumi aba sɛ wɔbɛnya ɔbarima teneneeni baako wɔ
apem mu,” Salomo kaa yei, “nanso,” ɔkaa sɛ, “wo nhunu ɔbaa
teneneeni baako mpo wɔ apem mu.” Solomon kaa saa, hwɛ. Afei
monhyɛ no nso, sɛnea ɛteɛ ne no.
275 Nanso, wo hunu, ɔbaa, wo yɛ—wo yɛ agudeɛ sɛ wopɛ sɛ wo yɛ
agudeɛ a, nanso ɛsɛ sɛ akɔnnɔ no nam wo so. Na moahu deɛ nti a
Awadeɛ Ɛne Awaregyaeɛ teɛ, a Yesu kyerɛeɛ wɔ akyire hɔ, ɛfiri
sɛ wo na wode bɔne nyinaa baaeɛ. Ɛno nti na ayeredodoɔ awadeɛ
ɛne awaregyaeɛ, ɛne nnoɔma, wɔde baaeɛ. Mfitiaseɛ no na anka
ɛnte saa da, na ɛnyɛ saa wɔ nohoa wiase nomu.
276 Monhwɛ Yakob, ne mu na agyanom no firiiɛ. Ɔnyaa yerenom
bɛyɛ dummienu. Ɔwaree anuanom mmaa mmienu, na ɔnyaa
mmaa mpenafoɔ kaa ɛno ho, mmara-kwan so mmaa a ɔne
wɔn tenaaeɛ. Na saa agyanom no wɔwoo wɔn firii saa mmaa
mpenafoɔ yinom mu. Ɛyɛ nokorɛ saa? Hwɛ, ɛsɛ sɛ wo ma Asɛm
no kɔ tee.
277 Oh, mewɔ krataafa pii wɔ ho. Sɛ ɔsɔfoɔ bi bisa me ɛho asɛm
a, na yɛhyia a, yɛbɛtumi akasa afa ho. Nanso nokorɛ ni, sɛ ɔwɔ
honhom kakra a, ɔbɛtumi ahunu wɔ ha pɛɛ sɛ ɛyɛ Nokorɛ no.
Asɛmmisa biara nni Ho.
278 Ɔbaa papa yɛ adeɛ papa. Me nim saa. Me nam mmaa kann
so nim saa. Mahyia mmaa kann a wɔyɛ nokwarefoɔ, wɔyɛ kann
sɛdeɛ ɔbarima biara a ɔnam teɛ.
279 Ɔbaa no firi-biribi mu ɛna ɔbarima no fa bi, na ahweaseɛ
no mu no ɔbarima no tiee ɔbaa no. Ɔbarima no…Ɔbaa no yɛ
ɔbarima no fa bi. Nanso, ɛgyina ɔbaa no so, wɔyɛɛ no sɛdeɛ
ɔbɛtumi ayɛ fi, na wama no akwanya sɛ ɔpo anaasɛ ɔgye to mu.
Ɛno ne esu kann no wɔ mfitiaseɛ no bɔ abira, hwɛ, nanso wo na
wowɔ hɔ no.
280 Afei abɔ dummienu, enti mɛyi biribi afiri mu wɔ ha simma
kakraa bi. Mepɛ sɛ me bisa mo biribi.
281 Afei, monkae, me ka yei kyerɛ me kuo nko ara. Na
abɔnten mframa mu, mereka yei akyerɛ me ara m’akyidifoɔ. Saa
Nkransɛm yi kɔwɔn nko ara hɔ, ɛna deɛmerekawɔ ha no.
282 Ɔsɔfoɔ biara, ɔno, ɛyɛ ne deɛ, aane, ɔno ne nnwammaa no
hwɛfoɔ, momma no yɛ deɛ ɔpɛ sɛ ɔyɛ biara. Ɛno yɛ ɔno ne
Onyankopɔn asɛm. Ɔsɔfoɔ biara, ɔsɛnkani biara, ɛyɛ wo ara
w’asɛm, me nuabarima.
283 Merekasa wɔ Jeffersonville ha, baabi baako pɛ a mɛka yei,
ɛfiri sɛ ɛyɛ me ara me nnwan. Ɛyɛ nnwan a Honhom Kronkron
no de ama me sɛ menhwɛ wɔn so, na Ɔde ho asodie ato me so.
Na saa nnipa yi a wɔyɛ me dea yi yɛ wɔn a wɔasakyera wɔn

adwene wɔ asase yi so, a m’adi wɔn anim akɔ Kristo nkyɛn. Na,
mmɔfra nkumaa, me wɔ ha sɛ mɛboa mo, na meyɛ mo adamfo.
Mobɛdwene sɛ ebia mekasa tia mo; mereka yei, hwɛ, ama mo
yiedie. Me dɔ mo. Na sɛ ɛno nyɛ saa a, Onyankopɔn ne me
Temmuafoɔ. Monim sɛ me dɔ mo.
284 Yei yɛ adekɛseɛ a ɛyɛ den, na me nnim sɛnea mede bɛba.
Ɛdeɛn na mɛyɛ, berɛ a mewɔ mmarima ɛne mmaa a wɔte
m’asɔrefoɔ yi mu, wɔn mu binom aware mprennu anaasɛ
mprɛnsa? Mmarima papa ɛne mmaa papa, wɔn nyinaa adi
afra! Ɛdeɛn na ɛyɛeɛ? Atorɔ nkyerɛkyerɛ, pɛpɛɛpɛ, wɔntwɛn wɔ
Awurade anim.
285 “Deɛ Onyankopɔn akabom no, ma onipa biara ntete mu.”
Ɛnyɛ deɛ onipa akabom; deɛ “Onyankopɔn” akabom! Sɛ wo
wɔ adiyie tee bi a ɛfiri Onyankopɔn hɔ a, ɔno ne wo yere, ɛna
ade korɔ no ara, ɔno yɛ wo dea, wo nna a aka nyinaa. Mohu?
Nanso deɛ onipa akabom no, obiara bɛtumi atete mu. Nanso
deɛ Onyankopɔn akabom no, ɛmpare onipa sɛ ɔde ne nsa bɛka.
“Biribiara aOnyankopɔn akabomno,” Ɔkaa sɛ, “mommmaonipa
biara ntete mu.” Ɛnyɛ deɛ ɔtemmuafoɔ a waboro-nsa anaasɛ
biribi foforɔ akabom, anaasɛ ɔsɛnkani okyirisanfoɔ bi a ɔde
gyidie wuiɛ nwoma bi, na ama wɔn ayɛ biribiara wɔ wiase, na
OnyankopɔnAsɛm da hɔ pɛɛ.Wohu?Merekasa fa deɛNyankopɔn
akabom ho.
286 Afei mereka yei makyerɛ mo. Meyɛ ahwɛyie paa wɔ deɛ
meka kyerɛ mo ho. Menhwehwɛ sɛ mɛyɛ basabasa akyerɛ mo.
Menhwehwɛ sɛ mɛyɛ basabasa akyerɛ mo, me nuanom ahwɛfoɔ.
Menkyerɛ saa. Mmom mewɔ asodie, berɛ a menim sɛ wɔde yei
ahyɛ me nsa, na sɛ…Merentumi nkora No, na me nnim sɛnea
mede No bɛma, na me nim sɛ saa tape yi bɛ…Oh, me, mɛsiesie
me ho, wɔbɛbue dan no, ɛfiri sɛ ɛno nie. Moahu?
287 Ɛte sɛ deɛ na ɛteɛ wɔAboa No Aseni no ho, nanso yakyerɛ mu
sɛ ɛyɛ nokorɛ paa. Me wɔ nkrataa pii wɔ ha, ɛfiri krataa no mu,
baabi a mmaa seesei ara…na mpo wɔ—wɔ kɛseɛ no…Asɔre
akɛseɛ no mu binom wɔ mfonini kann no bi, ɔwɔ a ɔreforo ɔbaa
nan ho, na ɔtene fa ne ho; ɔbaa no nya atenka ahodoɔ nyinaa bi
ɛna nnoɔma, biribi a ɔbarima ntumi nsɔ ne mu mma ɔnya da, a
saa ɔwɔ kɛseɛ sei abankyere ne ho, ɛne deɛ ɛkaho. Ɛno yɛ nokorɛ
pɛpɛɛpɛ. Na ɛrekɔ bɔne ne bɔne, na ɛbɛkɔ bɔne ara. Ɔwɔ, nanso
na ɔnyɛ saa…na ɔntumi ne no nnya ɔbarima ne ɔbaa nhyiamu
berɛ a na ɔyɛ ɔwɔ, nanso monkae…
288 Name ne obi regye akyinnyeɛ da bi…ɛnyɛ akyinnyeɛ, na ɛyɛ
Assembly of God ɔsɔfoɔ ɛna obi a ɔka ne ho, ɔkaa sɛ, “Wafom, wɔ
Ɛno ho.”

Me kaa sɛ, “Ɛyɛ, ebiamayɛ.Mepɛ sɛ wo kyerɛme.”
289 Ɔkaa sɛ afei, ɔkɔɔ so na ɔfirii aseɛ kasaae faa ho. Adeɛ a
ɛdikan a wonim, ɔyerae koraa ɔno ara. Na adeɛ baako a ɔkaaeɛ
ne sɛ, ɔkaa sɛ, “Onuabarima Branham, ɛhen na saa adeɛ no wɔ?

Onyankopɔn kaa sɛ ‘ne nsɛsoɔ baako.’ Afei ɛhe na saa adeɛ no
a wokaa sɛ ɛda onipa ne aboa ntam, a abɔdeɛ nyansapɛ rentumi
nhunu seesei? Ɛhe na ɔwɔ?” Ɔkaa sɛ, “Ɔwɔ asase no so? Na ɔyɛ
akatia anaa?”
290 “Daabi, ɛfiri sɛ akaatia mogya ne ɔbaa deɛ mfra, aboa foforɔ
biara deɛ ne ɔbaa no deɛ mfra. Daabi, ɛnyɛ, nanso ɔbarima
nkwaboa ne ɔno—ne ɔno ɔbaa no deɛmfra. Ɛrenyɛ saa.”
291 “Afei ɛhe na saa aboa no wɔ? Afei, Onyankopɔn kaa sɛ,
‘Momma biribiara nwo ɔno ara nsɛso.’”
292 Me twɛnee simma. Na Honhom Kronkron dɛɛdɛ no kaa sɛ,
“Ka kyerɛ no, ‘Ɛwɔ ha.’”

Afei, ɛdikan nome kaa sɛ, “Ɛyɛ, ɛbɛtumi aba sɛ aseɛ atɔre.”
Ɔkaa sɛ, “Nanso, Onuabarima Branham, sɛ, yɛrekasa fa

Asɛm no ho, yɛnyɛ anaa?”
293 Me kaa sɛ, “Aane, owura.” Na me kaa sɛ, “Wɔn, ɛwɔ mu,
wɔkyerɛ sɛ nnoɔma foforɔ, te sɛ dinosuo ɛna—ɛnamamɔt, ɛna deɛ
ɛkeka ho, mmoa a wɔwo ma nufoɔ, anaasɛ mamɔt, mmom, wɔn
ase atɔre, ɛna deɛ ɛkeka ho.”Me kaa sɛ, “Ɛbɛtumi ayɛ saa.”
294 Ɔkaa sɛ, “Onuabarima Branham, yɛrekasa fa Asɛm no mu
adanseɛ ho. Sɛ bɔne wɔ ha a, ɛnneɛ, na bɔne kann no, ɛsɛ sɛ anka
ɛwɔ ha nso.”
295 Name kaa sɛ, “Awurade Yesu, Wo kaa sɛ, ‘Monnwene deɛ mo
bɛka ho sɛ mo ba mpanimfoɔ anim a, ɛfiri sɛ wɔde bɛma mo wɔ
saa dɔn nomu.’ Awurade, ɛdeɛn namɛka?” Ɔkaa sɛ, “Ka kyerɛ no
sɛ, ‘Ɛwɔ ha.’” Saa ara name hunu anisoadehunu nowɔ apa no so.
296 Me kaa sɛ, “Ɛwɔ ha,” me nnim baabi korɔ.

Ɔkaa sɛ, “Ɛhe?”
Na ansana mɛtumi adwene ho mpo no, Ɔkaa sɛ, “Ɛyɛ

aboa no.”
297 Ɛno ne deɛ na ɛteɛ pɛpɛɛpɛ, ɛfiri sɛ ɔnyɛ aboa bio. Na ɔdomee
no na ɔmaa no weaa n’afuru so ne nna a aka no. Ɔwɔ ha. Ɛyɛ
nokorɛ saa? Na ɔdaso arawɔ saa adeɛ a ɔyɛɛeɛ nomu no, saa bɔne
korɔ no ara daso yɛ adwuma wɔ ɔbaa mu, te sɛ onini te saa. Ɛhɔ
ne baabi a ɔbaa no nya ne suban ahodoɔ ɛna nnoɔma, berɛ ɔnya
ne nkateɛ boro so koraa kyɛne deɛ ɔbarima biara bɛtumi anya.
298 Mɛgyina hɔ ɛfiri sɛ yɛyɛ nipakuo a y’adi afra. Mɛnya nnipa
bi, mɛyɛ…yɛbɛkasa afa ho bio. Manya nkrataa no nyinaa ɛne
nnoɔmawɔ fa ha pɛɛ, wɔme nsam seesei ara, na ankamede rebrɛ
mo anɔpa yi. Anka merefa da mu no nyinaa wɔ yei mu, nanso
mereka yei na mede awie.
299 Yei kɔ ma m’asafo nko ara. Ɛnyɛ m’asafo…Saa nnwankuo
no awɔgyeme di nawɔdi m’akyi no, yei kɔmawɔn.
300 Da bi no, na me nim sɛ berɛ a meka biribi kyerɛ mo no, ɛsɛ sɛ
ɛfiri SƐDEƐ AWURADE SEƐ NIE, afei na manya Twerɛsɛm no
sɛdeɛ Ɔyi de kyerɛɛ me no. Nanso, “Awurade Nyankopɔn, ɛdeɛn

na mɛtumi aka akyerɛ saa asɔrefoɔ no? Mɛnya ntetemu ahodoɔ.
Onipa bi te abranaa no mu, ɛne adihɔ, ɛna baabiara, ‘Mengyae
ɔbaa no anaa?’ Mmaa, ‘Mengyae me kunu anaa?’ ‘Ɛdeɛn na
mɛyɛ?’”Me kaa sɛ, “Awurade, ɛdeɛn namɛtumi ayɛ?”
301 Biribi ka kyerɛɛ me sɛ, “Kɔ bepɔ no so, na mɛkasa
akyerɛ wo.”
302 Na berɛ a na mewɔ bepɔ no so no, na me nnim sɛ wɔrehwɛ
No wɔ Tucson fam hɔ. Nanso akyerɛkyerɛfoɔ no frɛɛ mmɔfra no
firii…m’abaayewa kumaa no ɛne wɔn, firii adesuabea hɔ, na
wɔkaa sɛ, “Monhwɛ saa bepɔ no so! Akokɔsradeɛ Mununkum
bi tesɛ-ogya na ɛrekɔ soro wɔ hɔ no na ɛreba fam, ɛrekɔ soro wɔ
wiem na ɛreba fam.” Anomuonyam nkaOnyankopɔn.
303 Owurayere. Evans, wowɔ ha anaa? Ronnie, wowɔ ha? Me firi
saa beaeɛ no baae, saa abarimaa kumaa no wɔ beaeɛ a wɔtɔn
fango no, Evans fango beaeɛ hɔ. Na ansaname nim deɛ abarimaa
no rebɛka no, ɔmaa me gyinaa me nan so, ɔkaa sɛ, “Onuabarima
Branham, nawowɔ saa bepɔ no so hɔ, na ɛnyɛ woa?”
304 Me kaa sɛ, “Wo kyerɛ deɛn, Ronnie? Daabi,” hwɛ, ɔrehwɛ
deɛ ɔrekɔ yɛ. Mmerɛ pii no nnoɔma kɔso, menyɛ, monnka nkyerɛ
nnipa. Ɛbɛyɛ…Adeɛ a ɛwɔ mu ne sɛ, mohunu sɛ pii ɛrekɔ so,
ɛbɛyɛ adeɛ bi kɛkɛ ama mo. Wahu? Menka nkyerɛ nnipa no. Me
kaa sɛ, “Ronnie, deɛ na wo yɛ…”
305 Ɔkaa sɛ, “Mɛtumi akyerɛ mo baabi a na mo wɔ no.” Ɔkaa
sɛ, “Me frɛɛ maame, na yɛgyinaa ha ɛna yɛhwɛɛ saa Mununkum
no ɛsɛne soro hɔ, ɔrekɔ soro ɛne fam. Me kaa sɛ, ‘Ɛsɛ sɛ ɛyɛ
Onuabarima Branham a ɔte soro hɔ baabi. Ɛno yɛ Onyankopɔn
a ɔrekasa kyerɛ no.’”
306 Na kuro no nyinaa, nnipa no, hwɛɛ No. Berɛ a ewiem ateɛ
a mununkum biara nni baabiara koraa, na saa Mununkum
akokɔsradeɛ kɛseɛ no sɛne hɔ; ɛreba fam te sɛ fune, na ɛrekɔ
akyire na ɛreterɛterɛ.
307 Me nnamfonom, na afei merewie no, mo bɛtumi afiri yei ho
akɔ. Ɛno ne berɛ a wɔyii Yei adi kyerɛɛ me, deɛ merebɛka akyerɛ
mo seesei ara no, enti mommmaNompamo ho.
308 Seesei merekasa kyerɛ yɛn akyidifoɔ nko ara, wɔn a wɔdi
m’akyi ɛna Nkransɛm yi nko ara, ɛnyɛ abɔntensofoɔ no. Monni
me yei ho adanseɛ wɔ Nyankopɔn anim. Ɛkɔ ma saa kuo yi
nko ara!
309 Seesei wɔhu yɛn wɔ saa efi yi mu esiane nyamesɛm mu
adesua a wankyerɛ aseɛ yie nti. Ɛno yɛ nokorɛ? Ɛno nti na mo
mmaa mo waree berɛ a ɛtɔso mmienu, na mo mmarima, esiane
nyamesɛm mu adesua a wankyerɛ aseɛ yie nti. Afei mepɛ sɛ me
kyerɛ mo biribi a Ɔka kyerɛɛ me.
310 Na sɛ Onyankopɔn, yɛn Bɔfoɔ no, sɛ wɔbisaa no asɛmmisa
no berɛ a na Ɔwɔ asase so no, Yesu Kristo; na berɛ a Ne diyifoɔ
baaeɛ no, Mose, ɛwɔ Misraim no, sɛ ɔde mma no bɛfiri—bɛfiri

Misraim apue, de wɔn akɔ bɔhyɛ asase no so; na Yesu kaa wɔ ha
sɛ Mose hunuu nkurɔfoɔ no wɔ tebea yei mu no, na ɔmaa kwan
sɛ wɔma awaregyaeɛ nwoma, ɛfiri sɛ na tebea no te sɛ deɛ ɛteɛ.
Mose hunuu saa, enti, “Ɔmaa no kwan…” Onyankopɔn maa
Mose kwan, saa odiyifoɔ no a ɔsomaa no kɔɔ nnipa no hɔ no, sɛ
ɔma wɔn awaregyaeɛ nwoma.
311 Na wɔ Korintofoɔ a Ɛdikan, ti 7 no—no, nyiyimu 12 ɛne 15
no, wɔ Apam Foforɔ diyifoɔ no mu no, Paulo, deɛ ɔhyiaa adekorɔ
no ara wɔ asafo no mu no, na ɔkaa yei, “Yei yɛ Me, ɛnyɛ Awurade
no.” Ɛyɛ nokorɛ? Ɛsiane awaregyaeɛ tebea ahodoɔ no.
312 “Mfitiaseɛ no na anka ɛnte saa.” Nanso wɔmaa Mose kwan,
na Onyankopɔn hunuu no sɛ tenenee. Na Paulo nso nyaa
akwanya, berɛ a ɔhunuu n’asafowɔ saa tebea nomu no.
313 Afei mo gyedi sɛ Yei yɛ nokorɛ, na mo gyedi sɛ Ɛfiri
Nyankopɔn nkyɛn! Na ɛnam Ne Mununkum no adanseɛ ɛne Ne
Nkransɛm no a ɛde me abɛduru ha yi, ɛnsɛ sɛ Onyankopɔn wɔ
bepɔ no so no ma me kwan na meyɛ adekorɔ no ara bi, na mema
mo kwan na monkɔ so sɛdeɛ mo teɛ yi ara, na monyɛ bio! Mo
ne mo yerenom nkɔ na montena asomdwoeɛ mu, ɛfiri sɛ dɔn no
aka akyire. Awurade No mmaeɛ abɛn. Yɛnni berɛ sɛ yɛbɛtete
saa nnoɔma yi mu. Mommmɔ mo ho mmusuo sɛ moreyɛ bio!
Merekasa kyerɛ m’asɔrefoɔ nko ara. Nanso sɛ mo aware a…Na
Onyankopɔn di me adanseɛ wɔ ɛno ho, wɔ bepɔ no so, sɛ mɛtumi
aka Yei, yankoma adiyie, ɛfiri sɛ Nsoano Nson no ano bue no, na
yei yɛ asɛmmisa wɔ Onyankopɔn Asɛm mu. “Momma wɔn nkɔ
sɛdeɛ wɔteɛ no, na monyɛ bɔne bio!”
314 “Ɛfiri mfitiaseɛ no anka ɛnte saa.” Ɛno yɛ nokorɛ, anka ɛnte
saa, na ɛnyɛ wɔ awieɛ no. Nanso wɔ nnɛɛmmafoɔ tebea mu no,
sɛ Onyankopɔn akoa no…Meremfrɛ me ho Ne diyifoɔ; nanso
megyedi sɛ ebia, sɛ wansoma me ama saa botaeɛ no a, merebɔ
kwan ama no berɛ a ɔbɛba no. Enti wɔ nnɛɛmmafoɔ tebea mu no,
me hyɛ mo sɛ monkɔ mo fie, mo ne mo yerenom seesei. Sɛ wani
gye ne ho a, ɛne no ntena, montete mo mmɔfra wɔ Onyankopɔn
kasa kyerɛ mu. Nanso Onyankopɔn nhu mo mmɔbɔ sɛ mo yɛ
saa bio a! Mo nkyerɛkyerɛ mo mma na wannyɛ biribi te saa da,
montete wɔn wɔ Onyankopɔn kasa kyerɛ mu. Na afei mo te sɛdeɛ
mo teɛ yi, momma yɛnkɔ seesei, wɔ anwummerɛ dɔn a aka akyire
a yɛte mu yi, na “yɛmpere nnuru ɔfrɛ kronkron a ɛwɔ Kristo mu
no ho,” baabi a adeɛ nyinaa bɛtumi ayɛ hɔ.
315 Kɔsi sɛ mɛhumo anadwo yi, Awurade Nyankopɔn nhyiramo,
berɛ a yɛrebɔ mpaeɛ yi.
316 AwuradeNyankopɔn, yɛde asedamaWo. Yɛde ayɛyie maWo.
Wo ne Yehowa kɛseɛ korɔ no ara a wo maa Mose kwan. Mose,
saa akoa no, na anka ɛdeɛn na ɔbɛka akyerɛ ne nkurɔfoɔ? Na,
Onyankopɔn, Wo maa no kwan sɛ wɔma awaregyaeɛ nwoma.
Paulo, ɔsomafoɔ kɛseɛ no a ɔtwerɛɛ Apam Foforɔ no, sɛdeɛ Mose
twerɛɛ Dada no. Mose na ɔtwerɛɛ Mmara no ɛne mmara mmerɛ

no. Adiyifoɔ no mu pii, wɔde wɔn asɛm wuraa Mu, nanso Mose
twerɛɛ Mmara no. Na Wo maa no kwan sɛ ɔntwerɛ, wɔma wɔn
awaregyaeɛ nwoma, wɔn akoma den nti.
317 Ɔhoteni kɛseɛ Paulo No, a ɔyɛ ɔtwerɛfoɔ ma Apam Foforɔ no,
na ɔno nso tumi hyɛ mu den, sɛ, “Me kasa fa saa tebea yi ho; Me,
ɛnyɛ Awurade.”
318 Saa ara na ɛteɛ ɛnnɛ, Awurade Nyankopɔn, wɔ wiase awieɛ,
berɛ a yɛwɔ Nyankopɔn ahummɔborɔ ase yi, yɛnim sɛ ɛnkyɛre
yɛbɛyi ano wɔ N’Animpa mu. Na afei W’ayɛ bebree, Awurade,
mewɔ ahotosoɔ, ɛwɔ saa nnipa yinom aniso, wɔde wɔn ho bɛto
Yei so te sɛ Ɛfiri Wo nkyɛn. Na wadi adanseɛ wɔ ha ɛnnɛ, ɛfa
nnipa bebree a wɔte ha yi a wɔhunuu saa Nsɛnkyerɛneɛ no
wɔ bepɔ no soɔ, baabi a Awurade Abɔfoɔ no sianeeɛ no wɔ
kyinhyia mframa no mu, baabi a Abɔfoɔ nson no baaeɛ, baabi
a Ahuntasɛm Nson no adiyie no so bueeɛ; na saa Ɔbɔfoɔ no, wɔ
saa ntentensoɔ no ara, wɔ bepɔ no ara so, da no awɔyii Yei adi!
319 Onyankopɔn, mebɔ mpaeɛ sɛ nnipa no de aseda bɛkɔ fie
sɛ Onyankopɔn ayɛ wɔn saa adom a ɛte sei. Me kasa faa Ho
nko ara, Awurade, ɛnam akwanya so. Na me ka Ɛnam akwanya
so, Awurade. Na ma nnipa no ani nsɔ sɛdeɛ wɔrenyɛ saa bɔne
no bio da! Na mma wɔn mmɔ mmɔden sɛ wɔbɛyɛ bɔne biara,
mmom wɔmfa wɔn akoma nyinaa nnɔ Wo. Awurade, ma saa
abusua yi nya anigyeɛ, na ma wɔn nyini na wɔntete wɔn mma
wɔ Onyankopɔn kasa kyerɛ mu.
320 Ɛfiri sɛ, me Nkransɛm a na ɛda m’akoma so no mede ama,
Awurade. Mayɛ deɛ me nim sɛ meyɛ nyinaa. Na Satan ne me
ako nnawɔtwe bebree, ɛne dɔnhwere pii a me nnaaeɛ. Nanso afei
meyɛ No ahyɛdeɛ, Awurade, de ma saa nnipa yi, sɛ Wɔbɛsua, na
wakɔtena ase ama Woɔ. Yɛ ma yɛn, Awurade. Afiri me so seesei.
WɔwɔWo nsamu.Me bɔmpaeɛ sɛWo bɛhyira wɔn.
321 Hyira saa nnuku yi so, Awurade, a wɔde agu ha yi, de ma
ayarefoɔ ɛne wɔn a wɔwɔ amaneɛ mu. Ma saa anadwo yi nyɛ
anadwo kɛseɛ no mu baako, anadwo a tumi wɔ mu, na nnipa no
nyinaa bɛnya ayaresa. Yɛma yɛn, Awurade. Hyira yɛn bom.
322 Momma yɛnkɔ wɔ asomdwoeɛmu, anigyeɛ, ahurisie mu, ɛfiri
sɛ ɔbɔadeɛ Nyankopɔn no akyerɛ yɛn “firi mfitiaseɛ no,” na
watrɛ N’adom mu bio, ama yɛn, wɔ yɛn fi a yɛwɔ mu yi, wɔ
nna a ɛdi akyire yi mu. O Daa Nyankopɔn ne Ɔkɛseɛ, sɛnea
yɛda W’ase de ma saa! Na ma anigyeɛ mmra yɛn akoma mu, sɛ
yɛnnnya akɔnnɔ foforɔ da a yɛde bɛyɛ bɔne atia Woɔ. Wɔ Yesu
Din mu. Amen.

Me dɔ No, (Adɛn nti na ɛnsɛ sɛ wo dɔ No?) Me
dɔ No

Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Ɛwɔ Kalvari…

323 Meka no seesei sɛdeɛ asɔfoɔ no bɛte aseɛ. Yei kɔ ma wɔn a
wɔdi saa Nkransɛm yi akyi nko ara!
324 Oh, mo ani agye? [Asɔrefoɔ no ka sɛ, “Amen.”—Ɔs.] Maka
Nokorɛ no akyerɛ mo, SƐDEƐ AWURADE SEƐ NIE, kwan no
nyinaa mu! [“Amen!”]
325 Afei momma yɛnsɔre na yɛmma yɛn nsa so, berɛ a yɛreto
dwom no bio no, “Me dɔ No.” Me dɔ No de ma N’adom. Me dɔ No
de ma N’ahummɔborɔ. Me dɔ No de ma N’Asɛm. “Na Awurade
Asɛm baa adiyifoɔ no nkyɛn!”

Me…
326 Kɔ so, onuabarima. Kɔ wanim. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ  
twerɛ kɔ:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


